
Утать урампа пӗр ушкӑн ҫын, васкамасӑр, ерипен. 
Тӳрех тавҫӑрса илен — экскурсантсем. Е унта, е кунта 
чарӑнса тӑраҫҫӗ. Улӑм шлепке тӑхӑннӑ ҫын кашнинчех 
ушкӑн умне тухса калаҫать.' Экскурсовод ӗнтӗ вӑл.



Ҫапла, халӗ Атӑл тӑрӑх  пӑрахутпа ярӑнакансем Шу- 
Пӑшкара кӗмесӗр иртмеҫҫӗ. Пурге чӑвашсен тӗп хулипе 
паллаш асш ӑн. Хула урамӗсенче урӑх ҫӗршывсенчен 
килнисемпе те тӗл пулма пулать. Курччӑр, ара, эпир 
мӗнле пурӑннине.

Ушкӑнпа ермешрӗм эпӗ те. Нумай та каймарӗҫ, улӑм 
ш лепкеллӗ ҫын ҫапла пӗлтерчӗ:

— Сире тин ҫеҫ туса пӗтернӗ чӗнтӗрлӗ кӗпер курма 
чӗнетӗл.

Эпӗ савӑннипе чутах ташша ямарӑм. «Чӗнтӗрлӗ кӗ- 
пер...» Пӗлесчӗ вёсен ҫак ят ӑҫтан тухнине!

Ав вӑл, чӗнтӗрлӗ кӗпер. А якранах курӑнать. Калӑн, 
сывлӑш ра ҫакӑнса тӑрать, тейӗн. Карлӑкӗсем мӗнлерех!

Ҫывхаратпӑр. М ӑн колоннӑсем курӑнса каяҫҫӗ. Хӑй- 
сем питӗ тӑп-тӑп, мӑнаҫлӑн курӑнаҫҫӗ. Ҫичӗ пар бетон 
юпа. Ы вӑҫ тупанӗсем ҫинче ҫӗклесе тӑраҫҫӗ кӗпере. 
Колоннӑсем хушшипе кӗпер айӗн автобуссем каллӗ- 
маллӗ чупаҫҫӗ. Перӗнмеҫҫӗ маччана, кӗпер ҫӳллӗ.

Чупчӑрах автобуссем, ҫӳреччӗрех ҫыннисем халӗ ҫул 
пур чух. Кайран, Ш упаш кар ГЭСне тусан, Атӑл шывӗ 
тулса хӑпарӗ те, пёчёк пӑрахутсем ишме тытйнӗҫ.

— Хайпӑлкка шывӗ урлӑ хывнӑ кӗпер,— тет экскур
совод.— Ун урлӑ троллейбуссем чи малтан пин те тӑхӑр 
ҫӗр утмӑл пиллӗкмӗш ҫулта Аслӑ Октябрь уявӗ умён 
ҫӳре пуҫларӗҫ. Ку кӗпере тунӑ ҫӗрте мӗн пурӗ те хӗрӗх- 
аллӑ  ҫын ҫеҫ ӗҫленӗ. Анчах та вёсен аллинче калам а 
ҫук хӑватлӑ техникӑ пулнӑ. Ку чӗнтӗрлӗ кӗпере...

Ушкӑнтан уйрӑлса эпӗ сӑрталла  хӑпаратӑп  та кӗпер 
ҫине кӗретӗп, мӗн тери сарлака  вӑл, вӑрӑм. Кунтан 
экскурсовод сӑмахӗ те, ҫынсем хӑпартланса калаҫни те 
илтӗнмест. Пулин, пур-пӗрех вӗсенчен ытларах пӗлетӗп. 
Ку таврари  вырӑнсем пӗтӗмпех манӑн куҫӑм умӗнче ул- 
шӑнса илемленчӗҫ. Кӗперӗ, чёнтӗрлӗ кӗперӗ вара  мак- 
шӑн чи ҫывӑх япала.

Тӑратӑп  эпӗ кӗпер карлӑкӗ  ҫине тайӑнса. В ӑхӑт сӑп- 
ки иртсе кдйнӑ ҫулсене илсе ҫитерет. Уҫ кӑна историе

юлнӑ кун-ҫул «страницине, куҫ умне каллех, паянхи пе- 
кех, тухса тӑрать ҫывӑх тусӑм Атнер, бригадӑ ывӑлӗ 
Ухвань, Михаил Трофимович бригадир, Аркадий пич- 
че — крановщик...

*

Карлӑклӑ картлашка тӑрӑх васкаса пёр ача чупать. 
Мӗнле ача? Кам вӑл? Палласа илесшӗн тинкерсе пӑх- 
масан та юрӗ. Вӑл ача — эпё, Ленти. Киле васкатӑп. 
Картлашкийё вара кукӑр-макӑр сукмаках. Пёрре шыр- 
ланкӑ тӗпнелле, тепре сӑрталла хӑпарать, унтан сёвек 
вырӑнпа тӳррӗн иртет. Пирён килё ав лере, ҫырма ла- 
памӗнче. Сӑртне купалаканё, юри тенён, ансӑр та тӳрем 
лапамсем яката-яката хӑварнӑ. Лапамсенче вара пур 
ҫӗрте те йывӑҫ пӳрт. Вёсен икшер чӳречи ту куҫӗсем 
некех туйӑнаҫҫӗ.

Тӗнче кунта ҫак вакӑ картлашкасенче тытӑнса тӑ- 
рать, тейӗн. Картлашкапа ҫырма тӗпӗнчи ҫӑл хӗрне шыв 
ӑсма анан, картлашкапа юлташ патне чупан, картлаш
ка тӑрӑх хӑпареа хула урамне тухан. Картлашкасӑр 
ниҫта та пӗр утӑм ярса пусаймастӑн. Картлашкан пӗр 
пусми ҫинче чарӑнса тӑратӑн та йӗри-тавра пӑхса шу- 
хӑша каятӑн: хула тесен, хула мар, ял тесен, ял мар. 
Пӗр-пӗр халапра пурӑнмастпӑр-ши эпир?

Ҫырма хӑякӗсенче ҫуртсем сахал мар, тӳр рете 
лартсан, самаях вӑрӑм урам тӑсӑлмалла. Ҫурчӗсем ну» 
майтарах киввисем, пӑч-пач ҫӗнни те курӑнкалать. Пи- 
рӗн пӳрт ӗнтӗ лапчӑнсах ларнӑ. Ҫӗрӗк. Тахҫантанпах 
пурӑнатпӑр хамӑр унта. Эпӗ ҫеҫ мар, атте те ҫакӑнтах 
ҫуралса ӳснӗ, тет. Ҫуртне асатте ҫамрӑк чухне ҫавӑрнӑ 
имӗш.

Хӑнӑхнӑ ҫыннисем кунта пурӑнма. Каҫ пулать те ир 
ҫитет. Аслисем ӗҫе ҫӳреҫҫӗ. Таврӑнсан, ҫу кунӗсенче 
пахча ҫимӗҫ туса илесшӗн кил таврашӗнче ҫӗрпе айла- 
наҫҫӗ. Эпир ачасем шкула чупатпӑр. Ҫу ҫитсен яра кун 
Атӑл хӗрринче шыва кӗретпӗр.

Ҫулла, пӗррехинче, ирех агитаторсем килтен киле 
кӗрсе пухӑва йыхӑрса ҫӳрерӗҫ. Кун йӗркинче пӗртен пӗр 
ыйту: ҫырма айлӑмӗсенчи ҫуртсене урӑх ҫӗре куҫарасси.

Ҫ ак хыпара илтсен хыпӑнса ӳкрӗҫ ҫыннисем, пӗр 
харӑс ҫӗр ыйту тухса тӑчӗ: мӗншӗн, хӑҫан, ӑҫта? Анчах 
тӗпӗ-йӗрӗпе ӑнлантаракан тупӑнмарӗ.

Какмалли куна пурте кӗтетчӗҫ. Пӗрисем пахчара 
ӗҫлесшӗнччӗ. Теприсем Атӑл леш енне хӗртӗнме каяс- 
шӑнччӗ. Ку хутӗнче вара  аллисене сулчӗҫ.

— Тарам пултӑр, тепӗр чух,— терӗҫ.— Халӗ пухӑва.
Шӑп каланӑ вӑхӑтра пухӑнчӗ халӑх. Эпир те, ача-

пӑча, иысӑккисенчен юлмарӑмӑр.
Кӳршӗсем пӗр-пӗрин ҫумне пырса ларнӑ май сыв- 

лӑх сунаҫҫӗ, калаҫаҫҫӗ.
Сӑмах-юмах пуҫланиччен халӑх умне пысӑк ӳкерчӗк 

тухса ҫакрӗҫ. Укерчӗк ҫинче ҫав тери илемлӗ хула. 
Ю нашар тӑракан Атнер тантӑшӑм кӑшкӑрса та ячӗ:

— Э-э! Ара, ку пулас Шупашкар!
— Эпир пурӑнакан Шупашкар-и? — ыйтрӑм, тӗ- 

лӗнсе.
— Ара ҫаз.
Хирӗҫ ним калама та пӗлмерӗм. Пулас Шупашкар 

ҫине пӑхатӑп куҫ илмесӗр. Ах, чаплӑ-ҫке.
— Атнер, кала-*ха, ҫав хула варнелле тӑсӑлса кайни 

мӗн вӑл? — терӗм, ӑна аякӗнчен чавсапа кӑлт-кӑлт тӗк- 
келесе.

— Хӑшӗ?
— Сенкер лентӑсем евӗр курӑнаканни.
— Эсӗ те ҫав,— тет хӑй ҫеҫ пӗлнипе мухтанса.— Ара, 

вӗсем — юхан шывсем. Атӑла юхса кӗрекен Ш упашкар 
шывӗпе Хайпӑлкка шывӗ.

Ёненес килмест. Халӗ вёсен тӗпӗнче шӑнкӑртатса юха- 
кан шыв ура пакӑлчинчен иртеймест. Ку ӳкерчӗкри 
шывсем вара ҫыран тулли.

—- Ш упашкар ГЭСне тусан, шӑллӑм, ҫапла хӑпа- 
рать Атӑл,— ӑнлантарать мана татах Атнер.

Апла пулсан ШупашКар шывё те, пирён тип ҫырмӑ 
та тулать. Тӗмсӗлсе пӑхатӑп пулас Шупашкар ҫине. 
Ана Атӑл енчен ӳкерсе кӑтартнӑ. Уйрӑмах мана хулан 
икӗ юхан шыв хушшинчи пайӗ килӗшет. Вӑл Атӑл хӗрне 
утрав евӗр ҫаврака тӑсӑлса тухать. Лере ав, шалта, икӗ 
шыв урлӑ та кӗпер хывнӑ. Унталла та кунталла трол- 
лейбуссем кумаҫҫӗ. Ҫыранӗсем тӑрӑх симӗс йывӑҫсем. 
Вӗсем хушшипе курӑнакан темиҫе хутлӑ ҫуртсем тата 
мӗнлерех илемлӗ! Ёмӗтӗм вӗҫет пуласлӑхалла. Тен, ҫак 
юхан шывсем тӑрӑх пӑрахутсем Атӑлтан кӗрсе ишсе 
ҫӳрӗҫ. Вӗренмелле мар-ши ман капитана? Хамӑр пӳрт 
умён иртӗп. Ту-тут! кӑшкӑрӗ пӑрахучӗ. Салют! тейӗп. 
Анне чӳречине яр! уҫса ярать, хӗрлӗ тутӑрпа суллать. 
Саламлать мана, телей сунса. Тупата, пулатех ку. Ёмӗ- 
тӗм ҫитетех, шанатӑп. Урӑхла пулма та пултараймасть. 
Шанатӑп, шанатӑп. Куҫа хупсан та куратӑп-ҫке: ав, ав, 
сенкер лентӑ ҫийӗн шурӑ акӑшла шӑвать пӑрахутӑм.

— Капитанӗ кам ҫав? — ыйтӗ пӗр-пӗр ватӑ.
— Ленти. Ара, хамӑр кӳршӗ ачи,— ӑнлантарӗ тепри, 

хавхаланса.
Савӑннипе йӑл кулатӑп. Пухура мӗн калаҫнине ит- 

лемен те эпӗ.
— Кума, эпир пурӑнакан вырӑн ӑҫта ара? Тӑнтан 

кайрӑм шыраса.
Кӑна хыҫра ларакан аннем калаҫать-ҫке. Унӑн сасси 

мана ӗмӗтри кунсенчен уйӑрчӗ. Ыйхӑран вӑраннӑн 
чӑлт-чалт! пӑхкаларӑм. Чӑнах, ӑҫта пирӗн пӳрт? Тен, 
тупаттӑмччӗ пулӗ, анчах Атнер ӑшшӗ анне сӑмахне 
пӳлчӗ:

— Сирӗн пӳрт, Анна Петровна, шыв тӗпӗнче.
Ҫынсем темшӗн кулса ячӗҫ.
— Тур ҫырлаках, шыв тӗпӗнче пурӑнмалла-и?
— Мӗншӗн шыв тӗпӗнче пурӑнас,— терӗ пуху иртте- 

рекеннисенчен пӗри, куҫлӑхли,— пурӑнма сире пурсӑра 
та кермен пек ҫуртсене куҫаратпӑр.

— И-и-их! — аллипе сулчӗ вӑрӑм сухаллӑ старик.

Унтан вал туйи ҫине чӑвсӑпа тӗренче те Кӑларе: — П и
рён ҫырма шывпа туличчен, ун урлӑ кӗпер хывиччен 
темиҫе хут та чӑрӑш хӑйӗн симӗс йӗппине тӑкӗ-ха. 
Емӗрсем ӑҫта пуҫланнӑ ҫавӑнтах вӗҫленӗҫ.

Ененес килмест ку мучие. Капла пӗтӗм ӗмӗт сала- 
нать.

Куҫлӑхлӑ ҫын саспах кулса ячӗ:
— Ай-яй, ш анмастӑн иккен эсӗ, мучи. Шыв тулсан 

тин ҫырма урлӑ кӗпер хывма тытӑнни алкум вӗҫне туй 
килсен тин кӗнчеле арлам а  ларни пулӗччӗ. Пире, совет 
ҫыннисене, апла юрамасть. Сирӗн ҫырма урлӑ кӗпер 
тума паян-ыран тытӑнатпӑр.

Пур ҫын та пӗр пек мар иккен. Ш авлаҫҫӗ. Кашниех 
хӑйӗн шухӑшне калать. Савӑнаканнисем нумайтарах. 
Чӗркуҫҫи таран пылчӑк ишсе йӑлӑхтарнӑ. Вӗсем ас
фальт сарнӑ урампа утасшӑн. Кутӑнла ҫаптаракансем 
те тупӑнчӗҫ. Хирӗҫлеҫҫё пурне те, тиркеҫҫӗ. Ним те кир- 
лӗ мар ҫав этемсене: шывӗ те, кӗперӗ те. Хӑйсем ҫавӑр- 
нӑ йӑвинчен хӑпасшӑн мар. Пача?с ӗненменнисем те 
хӑйсен сассине пачӗҫ: «Пулас хула хут ҫинче ҫеҫ, ӑна 
пуҫтах художник ҫеҫ халӑха  илӗртме ӳкерсе панӑ. Ҫа* 
вӑнпа та калаҫса  чӗлхе тутине яни те харам».

Тӗлӗнтерсех ячӗҫ ҫынсем мана. Халӑх пухӑвӗнче та- 
кам ран  тем илтӗн.

— Эх, ачам,— терӗ пухуран киле таврӑннӑ чух ан- 
не,— кирек хӑҫан та хӑвӑн ӑс-тӑнупа пурӑнмалла. Эпӗ 
ниҫта та куҫмастӑп.

Нимле канаш пама пӗлместӗп аннене.
Хыпар калаҫупа ҫеҫ юлмарӗ, ӗҫе куҫрӗ. Ана ҫырма 

тӑрӑ»сӗнче пурӑнакансем часах курчӗҫ.

2

К ӑнтӑрла  иртсен Атнер ман пата чупса килчӗ те 
хыпалансах  пӗлтерчӗ:

— Пирӗн пӳрте виҫмине ишеҫҫӗ! ■

— Мӗншӗн? — тесе ятӑм ним калама пӗлмен енне.
— Кӗпер тума тытӑнаҫҫӗ.
— Халех-и?
— Ахӑ.
,— Ай-яй!
Атнерсен килё пирён умри айлӑмра. Кантӑкран пӑх- 

сан кӑмака мӑрйи аванах курӑнать.
— Эсир хирӗҫлемерӗр те-и? — ыйтатӑп.
— Мӗншӗн?
— Хӗрхенместӗр те-и?
— 'Гупнӑ хӑрӑк-харӑк пӳрте хӗрхенме,— тет вӑл.
Чӑнах та ӗнтӗ, Атнерсен пӳрчӗ пирӗнни пекех кивӗ,

пӗр кӗтесӗ тайӑлнӑ. Хӗлле темӗн чул хутсан та ӑшӑн- 
мастчӗ. Ҫил вӗрсе тӑнине ура сисетчӗ. Пӗчӗккисем кӑ- 
мака ҫинчен анмастчӗҫ ҫав. Ашшӗ кӑҫал ҫулла пӳртне 
юсама шутлатчӗ-ха.

— Пире хваттер панӑ!
— Ну? — тӗлӗнетӗп кӗтмен хыпартан.
— Эпир ҫӗнӗ хваттер курма каятпӑр. Сана чӗнме 

килтӗм. Пыратна пӗрле?
Мӗнле юлӑн ҫакӑн пек ҫӗртен? Малашне юлташӑм 

ӑҫта пурӑнассине пӗлмеллех. Эпӗ ҫакӑ ырӑ хыпара ан- 
нене пӗлтересшӗнччӗ, анчах вӑл килте ҫук.

Хваттер панӑшӑн пуринчен ытла Атнер аппӑшӗ — 
Нина савӑннӑ. Вӗсем патне пырса кӗнӗ-кӗмен мана вӑл 
хул айӗнчен ярса тытрӗ те эх! ҫавӑрать. Хӑй кулать, 
юрлать. 1

— Пӗлетӗн-и, Ленти, часах эпир лайӑх хваттерте пу- 
рӑнма тытӑнатпӑр. Ёнтӗ тинех пианинӑ туянса параҫҫӗ.

Аран-аран Нина аллинчен вӗҫерӗнтӗм, пӑчӑртаса вӗ- 
лерет пулӗ тесеччӗ.

Нина хӑйӗн аккордеонне ярса тытрӗ те унӑн пӳрни- 
сем клавишӑсем тӑрӑх йӑпӑр-йӑпӑр чупрӗҫ вылянса. 
Ҫийӗнчех ҫепӗҫ кӗвӗ чуна тыткӑнларӗ. Ытла та пулта- 
руллӑ хӗрача ҫак Нина. Ку таврара пурӑнакансем ӑна 
чаплӑ музыкант иуласса кӗтеҫҫӗ. . Шанни ҫитетех. Вӑл

ахальтен  м узыкӑ шкулӗнче вӗренмест. П ианинӑ ӑна ҫӑ- 
кӑр  евӗрех кирлӗ. Ашшӗ укҫине те хатӗрленӗ тетчӗ та*.с- 
ҫанах . Туянсан картлаш касем  тӑрӑх  килне илсе те ҫи- 
терес ҫук, ҫырм ана ӳксе ванӗ. И лсе ҫитерсен та каллех 
пӗчӗк пӳртре ӑҫта л а р тӑ н  ҫав хатӗр илемлӗ те паха 
япалана.

П уҫтарӑнм а тыгӑнчӗҫ. Н инӑпа амӑш ӗ вара  хӑнана 
кайнӑнах  хитре кӗпе тӑхӑнчӗҫ. Ашшӗне те ҫӗнӗ костюм 
кӑл арса  пачӗҫ арчаран.

К ап ӑрл ан са  ҫитсен тухрӑм ӑр  килтен. Калинине умӗн- 
ченех картлаҫ  пуҫланать. Вӑл ансӑр, ун тӑрӑх  иккӗн 
ю наш ар  утаймӑн. Чи малтан  Нина вӗҫсе пырать. Ури 
ҫӗре  лекместех ун. Унтан Атнер, эпӗ. Хыҫалта ваттисем: 
ам ӑш ӗпе  ашшӗ. К ай ӑк  хурсем евӗр к артал ан са  пы- 
ратпӑр .

Х улара пирӗнтен ҫавӑрӑн са  пӑхм асӑр  ҫын иртмест. 
Аҫтан сисеҫҫӗ-ши? Е телейпе савӑнӑҫ  пит ҫине ҫырӑ- 
нать? Атнер аш ш ӗ те ҫул ҫинче ҫӗр хут та чарӑнчӗ 
пуль. Каш ни п ал лакан п ах  пуплет, хваттер илни ҫинчен 
калать . Л еш сем  салам лаҫҫӗ .

Хёрлӗ площ аде ҫитсен автобус ҫине лартӑм ӑр . Ха- 
л ӑ х ӗ  нумай, тӗрткелешеҫҫӗ. Мӗншӗн-ха пӗри те ҫуран 
утасш ӑн мар? Эпӗ хуть ярӑнм а ҫав тери ю рататӑп . Мел 
пулсан ннхӑҫан та анмӑттӑм. Б илет сутаканни ыр ку- 
рать, никам та х ӑвал ам асть  ӑна, ярӑн  кунӗн-ҫӗрӗн.

— Ленин проспекчӗ! — пӗлтерчӗ кондуктор.
— Амӑшӗ, ачасем, пирӗн анм алла , хатӗрленӗр,— 

ас ӑр х а тт а р ат ь  Атнер ашшӗ.
Хӗсӗнкелесе тухрӑм ӑр  автобусран. «Мир» кинотеатр 

ҫумӗпе иртетпӗр. М ӗнле хитре ҫурт, ҫӗп-ҫӗнӗ! Картинӑ- 
сем ҫакӑн са  тӑраҫҫӗ. П аян  кунта «Д ж ульбарс»  кино 
пулать. Кинотеатр пӗтӗм урам а  илем кӗртсе л арагь .  
Н у м аях  та утм арӑм ӑр .

—  Акӑ пирӗн хваттер ,— тет ашшӗ, умри темиҫе хут* 
л ӑ  ҫурта кӑтартса .

—  Атте, кӳр уҫҫине! — ыйтать Нина.

— Ах, ытла тӳсӗмсӗр ҫак пирӗн Нина,— ятласа илчӗ 
амӑшӗ.

Ашшё Нинӑна кӗсйинчен уҫӑ кӑларса тыттарать. 
Лешӗ вӗҫтерчӗ, пикам хуса ҫитес ҫук.

— Ас ту, хӗрӗм, пирӗн хваттерӗ вӑтӑр пиллӗк- 
мӗшӗ!

— Пӗлетӗп, аттеҫӗм!
— Эх, пӑрчӑкан, лара-тӑра пӗлмест,— вӑрҫанҫи тӑ- 

вать амӑшӗ.
Анчах ун ҫине пӗрре пӑхсах ӑнланатӑн, хӗрӗ вӑрт- 

варт пулнӑшӑн хӑй чунтан савӑнать-ха. Тем вӑхӑтра 
Нина алӑкран кӗрсе те ҫухалчӗ. Ав, иккӗмӗш хутри пӗр 
чӳречине уҫса та ячӗ. «Аля-ля-ля» юрлать хӑй.

— Васкӑр, васкӑр, хаклӑ хӑнасем! — йыхӑрать пире 
Нина.

Амӑшӗ сывлӑш пӳлӗннипе аптӑрать. Ҫавӑнпа та 
уттине кӑшт та ӳстереймест. Вӗсемпе шай пыма пире 
кичем. Атнерпе иксӗмӗр пӗр-пӗрне куҫ хӗскелерӗмӗр те 
тапса сикрӗмӗр. Вӑрт-варт хӑпартӑмӑр иккӗмӗш хута. 
Сылтӑмри алӑк тӑрринче цифрӑ — «35». Ҫакӑ ӗнтӗ Ат
нерсен хваттерӗ. Алӑк уҫса урата урлӑ каҫсанах пӗчӗк 
коридор. Мала иртрӗмӗр. Мӗнле пысӑк пӳлӗм! Ҫап-ҫутӑ. 
Урайӗ йӑлтӑртатса тӑрать. Пӑхсан, сӑн курӑнать, чан- 
чан тӗкёрех. Темшён пӗр-пӗр кермене кӗнён туйӑнчӗ 
мана. Нина савӑнать, юрла-юрла вальс ташлать. Ытла 
та ҫӑмӑл ҫав, юр пӗрчиех.

Ваттисем те ҫитрӗҫ. Атнер амӑшӗ пысӑк пӳлӗме куҫ* 
па виҫсе ҫаврӑнчӗ. Тутине пӗркелерӗ. Те кӑмӑллать, те 
ҫук, ӑна куҫран пӑхса чухлаймарӑм. Кухньӑна утса кӗчӗ 
мӑнаҫлӑн, тахҫанах кунта пурӑннӑ пек. Атнер ашшӗ 
ӑна юрасшӑн. Шыв кранӗсене пӑркалать. Юхать шывӗ 

• сивви те, вӗрийӗ те. Эпир те Атнерпе иккӗн алӑ тӑсат- 
, иӑр. Шывӗ кӑтӑклантарать, таврана фонтанла сирпӗнет, 
: пӳрнесем хушшипе ҫул тупеа шӑнкӑртатать.

— Эй, малайсем, ан а ш к ӑ н ӑ р х ӑ т ӑ р с а -  илчӗ пире

Атнер ашшӗ.— Килӗр плита умне, газ ҫунтарса кӑтар- 
там.

Ҫутнӑ шӑрпӑкпа пӗчӗк ҫавраш кана перӗнтерчӗ те, 
вут хыпса та илчӗ. Ҫулӑмӗ кӑн-кӑвак. Вӗри парать.

— Пилӗк минутра чей вӗрет.
Мӗн каласси пур, питӗ хӑвӑрт. Примуспа чейникри 

шыв вӗрессе кӗтсе ывӑнан ҫав. Ҫутҫанталӑк ырлӑхӗ.
Атпер ашшӗ, пӗр кукӑра иртсе, пурне те чӗнсе илчӗ.
— Ваннӑй, теҫҫӗ кӑна,— ӑнлантарать.
— Ш ап-шурӑ тарӑн таканана шыв тулать.
— Кӗр, амӑш, ҫӑвӑн,— сӗнет ашшӗ. Леш ӗ мӑрт- 

март.
— Ытлашши мухтанса сӳпӗлтететӗн,— тет.
— Хваттерӗ чаплӑ та, ма мухтанас мар.
— Халлӗхе чаплӑ та-ха, йӗпе-саиа ҫитсен, стенасем 

шӳсен, ларса макрӑн ҫав.
— Ха, ларса  макӑрм алла пулсан, куҫмӑпӑр,— та- 

вӑрчӗ ашшӗ лӑпкӑн.
— Ҫук, куҫатпӑр! — кӑш кӑрса ячӗ Нина,— чӑлӑш- 

чалӑш  пӳртре тек пурӑнас килмест.
— Чим-ха, хӗрӗм, сана пӗр япала кӑтартман-ҫке 

эпӗ,— терӗ ашшӗ, кӗсйинчен уҫӑ кӑларса. Вӑл тепӗр пӳ- 
лӗм алӑкне уҫма тытӑнчӗ.

— Ку пӳлӗм те пирӗн-и? — тӗлӗнет Нина.
— Пирӗн, хӗрӗм, пирӗн.
Алӑк яри уҫӑлчӗ. Унта клубри пек йӗпхӗн хура пиа- 

нинӑ лара парать.
— Ой! — кӑшкӑрса ячӗ Нина.
Унччен таш ласа, тӗпӗртетсе ҫӳрекенскер ури чӑл- 

ханнӑн вырӑнтан тапранаймарӗ.
— Нина, ку сана парне, хваттер илнӗ ятпа. Вӗрен 

кӑна тӑрӑш са,— терӗ ашшӗ.
Тӳрех пианинӑ калам а тытӑнать пулӗ тенӗччӗ эпӗ. 

Ҫук. Нина малтан ашшӗне хытӑ, хытӑ чуп турӗ, унтан 
амӑшне, пире. Пианинӑна вара ачашламан вырӑн та 
хӑвармарӗ. . . •...... ................. .

Л арӑр  пурте,— хушрӗ Нина.
Ку пӳлӗмре унччен те ҫынсем пурӑннӑ тейӗн, йӗри- 

тавра ҫӗнӗ пукансем, сӗтел, стена ҫумӗнче картинӑсем. 
Ҫемйине систермесӗр тӑрӑшнӑ ашшӗ. Пулаҫҫӗ-мӗн тӗн- 
чере ҫав тери ырӑ аттесем.

Нина пианинӑ хушшине ларчӗ. М алтанах вӑл кла- 
вишсем тӑрӑх пӳрнисене вылянтарса тухрӗ. Мӗн тери 
сасӑсем янрамарӗҫ-ши! Мӑнни, хулӑнни, ҫинҫи, шыв 
юх*хи пек шӑнкӑртатаканни. Унтан Нина питӗ илемлӗ 
кӗвӗ калама тытӑнчӗ. Тӑнланӑҫемӗн эпӗ Атнерсен ҫӗнӗ 
хваттерӗнче ларнине те манса кайрӑм. Ҫу кунӗсем тӑ- 
раҫҫӗ пулин те, мана музыкӑ темшӗн кӗркуннехи 
вӑрмана илсе ҫитерчӗ. Хӗрлӗ-сарӑ тумпа капӑрланнӑ 
йывӑҫсем пурте. Вӗрене патне гтытӑм утса. Вулли йӗкӗр 
ывӑҫа кӗрет. Лӑстӑр-лӑстӑр силлетӗп майӗпен ачаш- 
шӑн. Вӗлтӗр-р, вӗлтӗр-р вӗҫсе анаҫҫӗ ҫулҫӑсем, ҫӑлтӑр- 
сем ҫуннӑнах. Эпӗ аллӑма тӑсатӑп. Ав пӗри ывӑҫ тупанӗ 
ҫине ӳкрӗ. Мӗн тери илемлӗ вӑл. Сап-сарӑ. Эрешлӗ 
хӗррисем. Ай, ҫил вӗрсе иртрӗ вӑштӑр-р-вӑштӑр-р. Ҫул- 
ҫӑма кӑлт-кӑлт тӗрткелет, ман ывӑҫ тупанне кӑтӑкласа. 
Ҫитрӗ шавлӑ ҫил ачи те. Курчӗ илемлӗ сарӑ ҫулҫӑна. 
Пӗр ҫӗклерӗ, пӗр хӑпартрӗ, пӑлтӑр-палтӑр ҫавӑрчӗ, илсе 
кайрӗ вӑйӑ выляма айккинелле. Ҫакӑнпа музыки те вӗҫ- 
ленчӗ. Нина тӑчӗ.

■— Сарӑ ҫулҫӑсем тӑкӑннӑ чух мӗнле илемлӗ,— те- 
рӗм эпӗ.

Атнер ман куҫран тӗлӗннипе чӑр-р пӑхса илчӗ те, 
ҫамкине пӳрнипе пӑталанӑн тӗксе, хушса хучӗ:

— Винти пушанман пулӗ-ҫке?
Ним те чӗнмерӗм.
Музыкӑ итленӗ хыҫҫӑн амӑшӗн кӑмӑлӗ пачах ҫем- 

ҫелчӗ.
Тепӗр кунне пирӗн ҫырмари картлашкасем пушӑ тӑ- 

марӗҫ. Ир пуҫласа каҫчен халӑх утрӗ. Япала ҫӗклерӗҫ. 
Вӗсем пурте, Атнерсен ҫемйи пекех, ҫӗнӗ хваттере пу* 
рӑнма куҫаҫҫӗ. Хаваелӑ х-ӑйсем. Васкаҫҫӗ. Ҫалах та

пӗр-пӗринпе чӗлхе якатм асӑр  тӳсеймеҫҫӗ. Кашниех хӑ- 
йӗн хваттерне ырлать. Текех вут-шанкӑ пирки кулянма 
кирлӗ мар. Ҫуртне яланлӑхах  хутса ӑшӑтнӑ, шывне 
кӳнӗ, хураи айне кӑвайт хумасӑрах ҫулӑмӗ ялкӑшать. 
Ан ӳркен вӗретме, пӗҫерме. Ырлӑх.

Аннен алли ӗҫ патне пымасть, шав пӑхать кантӑк- 
ран. Хваттере куҫакансене ӑмсанать. М алтан хамӑр 
килтен яхӑнне те каясшӑн марччӗ, халӗ ав урӑхла: пӳр- 
чӗ те кивӗ, картлашкисем те йӑлӑхтарнӑ, ҫырмана шыв 
ӑсма анасси те асап...

— Ытлашшн хыпӑнса ӳкес мар-ха,— лӑпкӑн кала- 
ҫать атте.— Ҫырмари пётӗм халӑ*ха вырӑнтан тапратрӗҫ 
пулсан, эпир те юлмастпӑрах. Пӗр харӑс ним те пул- 
масть.

Мана хама акӑ чӑннипех те кичем, уй варне пӗччен 
тӑрса юлнӑнах туятӑп. Атнер юлташӑм ҫывӑхра ҫукшӑн 
ку. Халиччен картлаш капа пӗрле анса хӑпаратӑн та — 
уи патне ҫитнӗ те. Ю лташсӑр пурнӑҫ, пурнӑҫ мар.

3

Нумай-и, сахал-и вӑхӑт иртрӗ, кӗпер хывакансем 
персе те ҫитрӗҫ. Ушкӑнӗ йышлах та мар, анчах ҫав тери 
хастарскерсем, кӑнтӑрла та, ҫӗрле те ӗҫлеме тытӑнчӗҫ.

Пире ниҫта та куҫарма шутламаҫҫё. Пӳрчӗ пирӗн 
халлӗхе чӑрмантармасть имӗш. Эпӗ савӑнатӑп, манӑн 
пӗрре те каяс килмест кунтан. Мӗншӗн? Кайсан, пысӑк 
ҫырма урлӑ вӑрӑм та ҫӳллӗ кӗпер мӗнле хывнине кур- 
масӑр юлатӑп. Манӑн пурне те курасчӗ, пурне те асра 
хӑварас  килет. Атнере шеллетӗп. Пӗрре те килсе кайма- 
рӗ. Пысӑк стройкӑн пуҫламӑшне кураймасть. Ку вӑл 
коммунизмра пурӑнмалли кӗпер.

Кёске вӑхӑтрах мӗн чухлӗ улшӑну пулчӗ. Ҫырма- 
путӑксене тӑпра тултарса самант тикӗслерӗҫ. Пушанса 
юлнӑ пӳртсене куҫарчӗҫ. Вӗсене пӗренен-пӗренен илсе 
сӳтмен. Апла ӗҫ вӑраха тӑсӑлнӑ пулӗччӗ. Бульдозер пы-

рать те пӗр кӗтесӗнчен тӑрс! тӗртет. Пулчӗ те, турттар 
ӑҫта кирлӗ.

Тӑратӑп хамӑр пӳрт умӗнче кӗпер тӑвакансем мӗнле 
ӗҫленине пӑхса. Машинӑсем патӗнче ялан пӗр ача явӑҫ- 
са ҫӳрет. Карттус сӑмсине каялла ҫавӑрса лартнӑ. Куҫ- 
лӑ-куҫлӑ кӗпепе. Манран аслӑ та, кӗҫӗн те пулас ҫук 
хӑй. Тем тесен те, пӗр ҫулхисем. Эпӗ улттӑмӗшне куҫнӑ, 
вӑл та ҫаплах-тӑр. Анчах та хӑйне вӑл ҫав тери ӗҫчен, 
патвар тыткалать, пурне те пӗленҫи ҫӳрет. Калӑн, кунта 
вӑл чи аслӑ инженер, пурте ӑна пӑхӑнаҫҫӗ. Шофёрсем 
чӑйах та пӗри те тепри унпа калаҫаҫҫӗ, кулаҫҫӗ, тем 
ыйтаҫҫӗ. Вӑл калать, кӗсъерен блокнот кӑларса ҫырка- 
лать. Тата вӑл аллинчен кӗреҫе ямасть пачах. Тӑкса 
хӑварнӑ хӑйӑра салатса саркалать. Мӗнле ача-ши ку? 
Калаҫса пӑхасчӗ унпа. Тен, мана та ӗҫлеме илеҫҫӗ? Ан
чах та вӑл асӑрхамасть мана. Виҫӗм кун та, ӗнер те, 
паян та курмӑш пулчӗ, Эпё мӗн кӑна тумарӑм-ши? 
Кайӑкла шӑхӑрса юрларӑм, темиҫе хут пуҫ хӗрлӗ тӑрса 
алӑ ҫинче утрӑм. Вйл пур чӑн-чӑн нимуй, суккӑр. Пу- 
лать вӗт этем.

Тепринче эпӗ хапха умне хам тунӑ планер модельне 
илсе тухрӑм та ҫав ача патнелле вӗҫтерсе ятӑм. Мо- 
делӗм .сывлӑшра ҫаврӑнчӗ-ҫаврӑнчӗ те чутах ун пуҫ тӗл- 
не тӑрӑнмарӗ, юрать-ха, пӑрӑнса ӗлкӗрчӗ. Эпӗ модель 
хыҫҫӑн чупрӑм.

— Мӗн эсӗ, ӗҫсӗр аптӑранӑскер, аш кӑнатӑн?— тет 
хайхискер. Сасси ҫиллес,— Кай кунтан. Стройкӑ тавра- 
шӗнче ҫӳреме юрамасть.

— Сана юрать-н? — хирӗҫлерӗм.
— Юрать. Эпӗ — бригадӑ ывӑлӗ,— тет ача пуҫне 

каҫӑртса, мӑнаҫлӑн.
Кӗнеке вуланине аса илтӗм те патлаттарса хутӑм:
— Полк ывӑлӗ теесшӗн мар-и эсӗ?
— Полк ывӑлӗ — вӑрҫӑра, бригадӑ ывӑлӗ — мирлӗ 

ӗҫре!
Вӑт, мён терӗ. Хӑюллӑекер, чёлхи тин хӑйранӑ хӗҫлех

2. Чёнтёрлӗ кёпер.



касать. Ана парантарас, ҫёнтерес Кйлнй тыткӑнлар!. 
Кулас килмен ҫӗртенех ахӑлтатрӑм. Вара йёлпешкелен- 
се ҫапла каларӑм:

— Санӑн яту таҫта Ваня Солнцев мар-и?
— Ҫу-у-ук. Эпӗ — Ухвань. Бригадӑ ҫыннисем ҫапла 

чӗнеҫҫӗ те.
— Ухвань, Ухвань,— йӗкӗлтекелерӗм.
Вӑл мана кунтан кай тесе хӑвалама тытӑнчӗ. Ай, 

куштанскер.
— Машинӑ таптасан саншӑн кам ответ тытать! — 

кӑшкӑрать.
Ю па евӗр тӑтӑм та вырӑнтан та сикместӗп. Вӑл, ал- 

лисене шӑлавар кёсйине чикнёскер, хул пуҫҫипе тёрт- 
келесе хӑвалать. Аш-чикӗм тулса килчӗ. Ҫиллӗме шӑ- 
нарайман енне пӗррех тӑрӑнтартӑм чышкӑпа кӑкринчен.

— Ах, эсӗ апла-и? — терё те бригадӑ ывӑлӗ мана 
йӑпӑр-япӑр ярса тытрӗ, сиссе те юлмарӑм, эпир ҫыхӑнса 
ӳкрӗмӗр. Вӑйлӑ, мур илесшӗ, часах пӗтӗрсе чикрӗ упал- 
ла хӑй айне. Ҫӗнтерсе тухӑттӑм-ши? Калаймастӑп. 
Анчах пире куҫлӑхлӑ пичче пырса чарчӗ. — Килӗшмест 
капла, ҫамрӑк ҫынсем.

Тӑтӑмӑр иксӗмӗр те ура ҫине.
— Мирлешӗр, айвансем,— сӗнет пире пиччийӗ. Аҫта 

унта! Пёр-пӗрин ҫине вӑкӑрла пӑхатпӑр. Куҫлӑхлӑ ҫын 
ку ачан ашшӗ-ши? Килессе машинӑ енчен килчӗ, путех 
шофёр.

Ҫав ҫынах айккинерех выртакан планер модельне 
илсе тыттарчӗ мана. Ирӗксӗрех килелле уттарма тиврӗ.

Темиҫе ярса пуссан, ҫаврӑнса тӑтӑм та бригадӑ 
ывӑлне каларӑм:

— Хӑравҫӑ эсӗ! Аҫупа хӑтӑлтӑн! Эпӗ те чӗнсе тухма 
пултаратӑп аттене.

— Чӗнех! — терӗ вӑл, аллипе сулса.— Анчах та ма- 
нӑн атте ҫук.

Урӑх сӑмах хушма чӗлхе ҫаврӑнмарӗ. Пуҫа чикрӗм 
те вӗҫтертӗм малалла.



Илтнӗ хыпар ҫаплах пуҫран тухмасть. Мӗнле-ха вӑл 
ашшӗсӗр ача? Вӑхӑчӗ-вӑхӑчӗпе чӗре хӗсӗне-хӗсӗне ки- 
лет. Шеллетӗп ӗнтӗ ӑна. Ҫавӑнтах вирелле ҫӗкленет 
кӑмӑл. Кӑна та ӑнланатӑп: мана вӑл туслӑн кӗтсе ил- 
'Мерӗ-ҫке. Ҫавӑншӑнах хӗрхенес шухӑш та сирӗлчӗ.

Тепӗр кунне кӗпер тунӑ ҫӗре кайма мар, ҫаврӑнса 
та пӑхмарӑм. Анчах та ним кӗтмен ҫӗртен тӗл пултӑм 
бригадӑ ывӑлӗпе. Тӗрӗссипе каласан, эпӗ куртӑм ҫеҫ 
ӑна, ҫывӑхранах. Чӗнмерӗм. Арҫынна мӑнаҫлӑх кирлӗ, 
Питё туйрӑм вӑл манпа калаҫасшӑнне. Аҫта курнӑ? 
Чӳрече умӗнчи тӑпрас ҫинче.

Темлерен-ҫке урам енчи чӳрече яр! уҫӑлса кайрӗ. 
Кунта никам та мар, каскӑн ҫил айӑплӑ. Ванса та 
кайӗ, хупас тесе пытӑм. Ыт ахальтен ҫеҫ пуҫа урамалла 
кӑларса пӑхрӑм. Шӑп ҫакӑн чух Ухване курах кайрӑм, 
вӑл тӑпрас ҫинче лара парать. Мӗн кирлӗ ӑна? Тен, тухса 
ӗнсе чикки тыттарас? Чӗре каллех вӗлт-вӗлт тапса илчӗ. 
Тепӗр тесен, ҫыхланас мар. Ҫӳретӗр хӑйӗн сукмакӗпе. 
Тутӑр кӗпер. Эпир унсӑрах пурнӑпӑр-ха. Хӑйсене пу- 
лӑштарас килмест, тархасшӑн, сӗкӗнместпӗр.

Чӳречене шалт хупса питёрсен шурӑ кӑтай каррине 
шутартӑм. Вулас. Картиш енчи кантӑк янаххи ҫинче 
кӗнекем выртать ав, питӗ интересли «Три мушкетёра». 
Куҫсем йӗрке тӑрӑх чупаҫҫӗ, анчах пӗр усӑсӑр, тӑна ним 
кӗмест. Шухӑшпа эпӗ унпа — Ухваньпе. Унччен те пул- 
масть, шӑхлич сасси янраса кайрӗ. Вӑл! Анланатӑп, ӑн- 
ланатӑп! Ку вӑл мана илӗртет. Хӗпӗртенипе ниҫта кайса 
кӗмелле мар. Юн ура тупанӗнчен пуҫласа пуҫ тӳпине 
ҫити вӗресе хӑпарчӗ. Мунча лавкки ҫинче ӑшши панӑ 
хыҫҫӑнхи пек вӗри туйӑнать.

Ухвань ҫаплах шӑхлич калать. Кӗнекене пӑрахса 
чупса пытӑм. Ҫук, аллӑм ҫӗкленмерӗ чӳрече уҫма. Кӳ- 
ренӳ ҫыхсах ларгнӑ-мӗн мана. Ҫаврӑнкаласа тӑрап. Ним 
тума аптранӑ енне хӑлхана мӑкласа лартрӑм мамӑкпа. 
пӗрех хут илтес мар шӑхлич сассине. Пӑчӑртаса хупрӑм 
куҫа та. Нумайччен~тӳсейр^н-и вара, капла? Тьфу! Сур-

тӑм. Ҫӑва пагне! Ухвань килнӗшӗн хӗпӗртемелле* вӑл 
хӑй аллине тӑсать малтан. Эпӗ пур, юнтарса тӑратӑп. 
Ҫын-и эпӗ? Хӑлха шӑтӑкӗнчен мамӑк татӑкӗсене кӑлар- 
са петӗм ҫӗре. Тухса ыткӑнтӑм пӳртрен. Ёлкӗреймерӗм. 
Тӑпрас ҫинчен вӑл тӑрса кайнӑ. Пӗр-пӗчченех юлтӑм, 
шӑп хам ухмахшӑнах.

Ҫакӑн хыҫҫӑн, тепёр кунах, эпир Атнерпе пионерсен 
лагерьне тухса кайрӑмӑр. Ҫу каҫах пурӑнтӑмӑр унта. 
Таврӑнсан кёпер тӑвакансен ҫывӑхӗнче тем чухлӗ ҫӳре- 
сен те леш. бригадӑ ывӑлне тӗл пулаймарӑм. Аҫта кайса 
кӗнӗ-ши вӑл? Ыйтса пӗлме хӑяймастӑп никамран та. 
Унта ӗҫлекенсене 'сирӗҫ пулсан, хама айӑплӑн туйса ирт- 
се каяттӑм.

Хӗл ҫитрӗ, ҫуркунне те пулчӗ. Ҫырма тӗпӗнче ҫаплах 
кӗпер тӑвакан халӑх ӗҫлет.

4

Пуҫтаратӑп хамӑн япаласене, чӑматана чикетӗп.
— Пурӑн-ха ӗнтӗ тата пӑртак, Ленти мӑнукӑм,— тар- 

хаслать мана кукамай.— Кӗтӗве хирӗҫ ӗнене кайса иле- 
кен ҫын пурришӗн савӑнаттӑм. Ял сывлӑшӗ те хӑвна 
сиплӗрех.

Пулӗ. Ененетӗп. Хӑнара пурнӑҫӗ те пылакрах. Ҫапах 
та чун килех туртать. Ҫуллахи каникула тухсан тепӗр 
куннех килтӗм яла. Эрне пурӑннӑ, ҫитет. Сыв пуллашса 
тухатӑп хӑнаран.

Шухӑш вӗҫет. Темшӗн мана кӗпер туса пӗтернӗнех 
туйӑнать. Киле ҫитсен тӗлёнмеллипех тӗлёнтӗм. Кӗперё 
ҫук-ха. Анчах тавралӑх пачах улшӑкнӑ. Шӑп ҫырма тӗ- 
пӗнче шап-шурӑ юпасем ӳссе ларнӑ. Сӑвайсем, тет. Пи- 
рӗнтен аякрах та мар, тӳрем вырӑнта чугун ҫул хывнӑ. 
Анчах та рельсӑсем хушши сарлака, унта вӑрӑм сарай 
туса лартнӑ. Рельсӑ ҫинче пысӑк кустӑрмаллӑ семафор 
кашти евӗр тем тӑрать. Мӗнле япала ку? Сарайӗнче мӗн 
тӑваҫҫӗ-ши? Пӗлес килет пурне те. Калзҫасчӗ кӗпер тӑ-

вакансемпе. Ҫывхарма хӑратӑп. Аҫтан сӑмах тупас? Тем 
аса илесле пӳрт ӑш-чикки тазра  пӑхатӑп. Куҫсем эта- 
жеркӑ ҫине ӳкрӗҫ. Рабочисене кӗнеке вуласа парас 
мар-и? Чим, кӗпеке мар, айван. Тупрӑм мӗн вуласа па- 
маллине. Хул айне ҫӗнӗ хаҫатсем, «Ялав», «Тӑван Атӑл» 
журналсене хӗстертӗм те уттартӑм.

Рельсӑ патне ҫывхарсанах, мана кӗреҫе сухаллӑ ҫын 
тӗл пулчӗ. Хӑй ҫамрӑк, сухалне мӗншӗн ӳстернӗ-ши? 
Кастарма вӑхӑчӗ ҫук пулӗ.

— Пичче,— чӗнтӗм ӑна,— хаҫат-журнал пӑхса тухас 
килмест-и?.

Васкасах хаҫатсене саркалам а тытӑнтӑм.
— Ачам, чӑрмантарса ан ҫӳре. Хаҫат шухӑшӗ мар 

пирӗн.
Ҫапла пулчӗ сухаллӑ ҫыннӑн татӑклӑ сӑмахӗ. Ирӗк- 

сӗрех ман пӑрӑнма тиврӗ. Тем тусан та пӑрахса каяс 
килмест. Пӗр тӗмеске тупрӑм та тӑтӑм. Кунтан ывӑҫ 
тупанӗ ҫинчи пекех пӗтӗм стройкӑ курӑнать.

Рельсӑсем ҫинче тӑракан  кусгӑрмаллӑ семафор каш- 
ти пӗлӗтелле кармашнӑ. Вёсен ҫӳллёшӗ сахалтан та пи- 
лӗк-ултӑ метр пулать. Нихӑҫан та курман кун пек япала. 
Ҫӳлте, икё кашта хушшинче, каҫма евӗр хӑмасем хунӑ. 
Каҫма ҫинче икӗ ҫын. Тем тӑваҫҫӗ вӗсем, чухлаймастӑп. 
Унччен те пулмарӗ, каҫма ҫинчен темле хура лаптӑк 
вӗҫерӗнчӗ. Аялта — ҫын, лешӗ — кӗреҫе сухалли. Япали 
шӑп ун пуҫӗ ҫине ӳкрӗ патлатса.СухалЛи сулӑнса, сулӑн- 
са кайрӗ те тӗшӗрӗлсе анчӗ. Кӑна мансӑр пуҫне никам 
та асӑрхамарӗ пулас. Ҫывӑхра пӗри те ҫук.

«Пулӑшма!» приказ пачӗ мана ӑш ра такам. Хаҫат» 
ж урналӑма пӑрахрӑм  та тапса сикрём. Ҫиҫӗмле хӑвӑрт* 
лӑхпа пыратӑп. Манпа пӗр вӑхӑтрах ун патне тепӗр ҫын 
ҫитсе тӑчӗ. Ку Ухвань иккен. Аҫтан шӑтса тухрӗ вӑл?

— Михаил Трофимчӑ, мён пулчӗ сире? — чӗнчӗ Ух- 
вань. Иксӗмӗр икӗ хулӗнчен ярса тытрӑмӑр ӑна.

— Пуҫ анраса кайрӗ,— терӗ Михаил Трофимчи.
— Чирлерӗр пулӗ? — татах  ыйтать Ухвань.



— Ҫӳлтен темскер ӳкрӗ ун пуҫӗ ҫине,— терӗм эпӗ,— 
Курсах тӑтам.

— Михаил Трофимчӑ, выртмалла сирӗн,— хушать 
Ухвань. Л еш ӗ хирӗҫлемерӗ.

— Нимех те мар, иртет, тем кӑмӑл пӑтранса килчӗ,— 
тет хӑй ҫапах.

Пысӑккисем пуҫтарӑнчӗҫ. Ш авларӗҫ вара пӗр кана. 
Такама сиксех ятларӗҫ. Унтан «Ваекавлӑ пулӑшу» ма- 
шини ҫитрё.

— Пирӗн бригадир вӑл,— ӑнлантарать пӑшӑлтатса 
мана Ухвань.— Тӗлӗнмелле лайӑх  ҫын.

Машинӑ ӑшӗнчен шурӑ халатлӑ хӗрарӑм тухрӗ. Врач 
тенине эпӗ килӗштерсех каймастӑп, уколсем тунӑшӑнах. 
Ҫавӑнпа та айккинерех пӑрӑнса тӑтӑм. Мӗн каларӗ-ши 
тухтӑрӗ? Илтмен. Анчах та бригадире машинӑ ӑшне 
лартма тытӑнсан эпӗ те ҫывхартӑм.

— М анпа пӗрле Ухвань ҫеҫ пырать,— пӗлтерчӗ Ми
хаил Трофимович.— Ыттисен ӗҫлемелле, план тултар- 
малла.

Пӗрисем хирӗҫлеме пӑхрӗҫ, анчах кӑлӑхах. Бригадир 
еӑмахӗ пуриншӗн те саккун.

Ухвань машинӑ ӑшӗнче бригадирпа юнашар вырнаҫ- 
рӗ. Вӑл машинӑ алӑкне хупиччен пуҫне кӑларса мана кӑ- 
чӑк туртса чӗнчӗ:

— Ленти!
Тӗлӗнсех кайрӑм, ӑҫтан пӗлет вӑл ман ята?
Эпӗ ал ӑк  умне яштах ҫитсе тӑтӑм.
— Пирӗнпе пыма кӑмӑлу пур-и? — ыйтрӗ. Пуҫа сӗлт- 

рӗм, вара  кӗрсе лартӑм.
Машинӑ тапранчӗ. Шӑп. Никам та пӗр сӑмах чӗн- 

мест.
Ҫитес ҫӗре часах ҫитрӗмӗр. Михаил Трофимовича 

больницӑна илсе кӗрсе кайрӗҫ, пире урамра кӗтсе тӑма 
хушрӗҫ. Эпир крыльца умӗнчи сада кӗрсе сак ҫине лар- 
тӑмӑр. Кунта ҫамрӑк йывӑҫсем ӳсеҫҫӗ. Клумбӑсенче че- 
чексем чӗлтёртетеҫҫ.ё. .Сывлӑш уҫӑ. Чирлисене ҫакнашкал

Тӑсӑ сывлаш кирлӗ те. Сывалма пуҫланисем путех кунта 
утса ҫӳреҫҫӗ-тӗр.

Чӗнместпӗр. Кунашкал вӑхӑтра тем ҫинчен каласан 
килӗшет? Ухвань хӑйсен бригадирӗшӗн кулянать ӗнтӗ. 
Алӑк ҫинчен куҫне илмест, йӗп ҫинчи пек тыткалать хӑй- 
не: сиксе тӑрать, каллех ларать.

— Итле-ха, эсӗ ӑҫтан пӗлен ман ята? — терӗм, сӑмах 
тапратса.

— Сирӗн пата пӗр хут ҫеҫ кӗрсе тухман эпӗ. Анчах 
аннӳн ялан пӗр сӑмахчӗ: «Ленти таврӑнаймарӗ-ха
ялтан».

— Ҫапла, эпӗ ялта эрне пурӑнтӑм.
— Иртнӗ ҫура мана темшӗн кичем пусса илнӗччӗ,— 

терӗ Ухвань.— Пуҫа усса ҫӳренине чи малтан Михаил 
Трофимович асӑрхарӗ. Мӗн те пулин сиссен чуна кӗрсе 
тухмасӑр чарӑнмастех. Иксӗмӗр хушӑри ҫапӑҫу ҫинчен 
те пӗлчӗ. Ас пачӗ вӑл. Эпӗ акӑ паянчченех санран каҫа- 
ру ыйгаймарӑм.

— Э-э, иртсе кайнӑ япалашӑн мӗн калаҫмалли пур, 
тахҫанах манӑҫа тухнӑ.

Ухвань чӗнмерӗ, ни апла. ни капла каламарӗ. Туя- 
тӑп, калаҫу ҫыхӑнмасть. Вӑл каллех ура ҫине сиксе 
тӑчӗ те, чӗвеленсе, лутра йывӑҫ тӗммисем урлӑ кармаш- 
са алӑк еннелле пӑхрё.

— Мӗн мӗшӗлтетеҫҫӗ ҫаплах? — терӗ.
— Ку бригадир сан тӑван-и? — ыйтрӑм Ухваньтен, 

вӑл ман ҫума пырса ларсан. Сасартӑк унӑн куҫӗсем 
йӑлтӑр ҫуталчӗҫ, ҫавӑнтах сӗлкӗшленчӗҫ. Ассӑн сывласа 
илчӗ. Вара ҫапла каларӗ:

— Тӑван мар, пачах ют ҫын. Ҫав тери ырӑ кӑмӑл- 
лӑскер. Вӑл маншӑн атте те, анне те.

Чарӑнчӗ, вӑл ҫӑварне шыв сыпса лартрӗ, тейӗн. Мал- 
танхи тӗл пулура илтни аса килчӗ: «...манӑн атте ҫук!»— 
кӑшкӑрнӑччӗ вӑл. Амӑшӗ те ҫук-ши вара? Чӗлхерек 
сӑмах вӗҫерӗннине хам та сисмерӗм.

Аннӳ ӑҫта сан?



Ухвань пичӗ сасартӑк улшанчӗ. Ҫӗҫӗпе ӑнсйртран 
кастарнӑ пӳрне ыратнӑ чухнехи пек куҫӗ хӗсӗнчӗ, тути 
пӗрӗнчӗ, шӑлӗсем кӑчӑл-л туса илчӗҫ. Пуҫа кӗнӗ шухӑш „ » 
тӗрӗс иккенне туйса илтӗм, чараксӑр чӗлхемшӗн аван- 
ыарлантӑм. Тек ӗмӗрне те тапратассӑм ҫук ку ыйтӑва. 
Капланса килнӗ чӑмакка иртрӗ пулас ун. Ҫӑварне . , 
уҫрӗ те:

— Аннене пы...
Пуҫланӑ сӑмаха каласа пётереймерӗ. Шӑп ҫак вӑ- 

хӑтра больницӑн алӑкӗ уҫӑлчӗ те, унтан шурӑ халат тӑ- 
хӑннӑ хӗрарӑм тухрӗ. Ухвань ун патне вӑркӑнчӗ, эпӗ 
те юлмарӑм.

— Мӗнле унта Михаил Трофимович?
•— Аванах,— пӗлтерчӗ лешӗ.
Ухвань никам сисиччен шалалла йӑшт! ҫеҫ чӑмрӗ.
— Эй, пӑшатан, ӑҫта эсӗ? Унта кӗме юрамасть! — 

кӑшкӑрса юлчӗ 'халатлӑ хӗрарӑм.— Чирлисем ҫывӑраҫ- 
ҫӗ халӗ.

Длӑк яриех уҫӑлса кайрӗ. Коридорта Ухваньпе Ми
хаил Трофимович тӑнине куртӑм. Хӗрарӑмӗ вара мана 
та кӗме чармарӗ.

— Ухвань тусӑм, эрнесӗр тухасси пулмасть кун- 
тан,— терӗ бригадир.— Санӑн яла кайса килмелле пу- 
лать, Мария Петровнӑна пӗлтерме тивет, унсӑрӑн 
кӳренӗ.

— Эпӗ халех, вӑштах кайса килетӗп,— терӗ те Ух
вань, ҫавӑнтах алӑк патнелле туртӑнчё. Юрать бригадир 
вӑхӑтра ярса тытма ӗлкӗрчӗ ӑна. Вара хӑйпе юнашар 
пукан ҫине лартса ӑс пама пуҫларӗ. Ура ҫине тӑрсан 
сулахаялла е сылтӑмалла ярса пусмаллине ҫеҫ калама- 
сӑр хӑварчӗ. Еҫ тумалли пайтах пулать Ухванӗн.

Михаил Трофимович Мария Петровнӑна памалли 
ҫыруне тыттарсан, эпир больницӑран тухрӑмӑр. - *

— Кам ара вал, Мария Петровна? — ыйтрӑм.
Ухвань чӑр-р пӑхрӗ мана. Тӳрех ӑнлантӑм, эпӗ ҫав

хӗрарӑма пӗлменнинчен тӗлӗнет ӗнтӗ. *

— Арӑмӗ, паллах,— терӗ вӑл  юлашкинчен.— Учи- 
тельницӑ, ялта ачасене вӗрентет.

Кӗпер тунӑ ҫӗре утса мар, чупса ҫитрӗмӗр.
— И-и, крансене хута янӑ! — кӑшкӑрчӗ Ухвань ха- 

васлӑ сассипе. Ку крансем часах кирлӗ пулмаҫҫӗ-ха, 
халӗ вӗсене ӗҫлеме пултарнине ҫеҫ тӗрӗслеҫҫӗ.

— Мӗнле крансем? — тетӗп.
— Суккӑр мар пулӗ те эсӗ? Рельсӑсем тӑрӑх мӗн 

шунине курмастӑн-и?
Тинех ӑнлантӑм. Лешё, пӗлӗтелле кармашнӑ кустӑр- 

маллӑ семафор каштисем — кран иккен. Пуҫласа кура- 
тёп кунашкал крансене.

— Мён йӑтаҫҫӗ унпа? — татах тӗпчетӗп. Ухвань кӳ- 
ренмест. Строительствӑ хуҫи пекех ӑнлантарать мана.

— Кӗпер каштисене, урай хӑмисене. Вӗсене ҫав са- 
райӗнче монтажниксем сьгаса тӑраҫҫӗ.

— Монтажниксем? — тетӗп ӗненмесӗр.— Аҫта илтнӗ 
эсӗ кӗпере монтажниксем тунине? Кӗпере платнйКсем 
тӑваҫҫӗ.

У'лвань ахӑлтатса кулса ячӗ.
— Тӗттӗм ҫын иккен эсӗ, Ленти,— тет вӑл, кулма 

чарӑнаймасӑр.— Кунашкал пысӑк кӗпере тунӑ ҫӗрте 
монтажниксем, бетонщиксем, электриксем, арматур- 
щиксем, механизаторсем, штукатурсем ӗҫлеҫҫӗ.

5

Пӗр кун, икӗ кун, виҫӗ кун иртрӗ. Ухвань ҫаплах ял- 
тан килмерӗ. Вӑл рабочисемпе пурӑнакан общежитие 
темиҫе хут та кайса пӑхрӑм. Кӑлӑхах. Айван ҫав эпӗ. 
Общежитинче мӗн туса лартӑр? Таврӑннӑ пулсан, чи 
малтан кӗпер тунӑ ҫӗре чупса килӗччӗ. Кунта вӑл хӗ- 
вӗшсе ҫӳренине куҫа хупсан та курӑн.

Каҫхине, ҫывӑрма выртас умён Михаил Трофимович- 
па Ухвань ҫинчен йӑлтах аннене каласа патӑм.

— Ах, айван эсӗ, Ленти,— ятларӗ мана анне.-—Ара,



ку таранччен мӗн шӑлна ҫыртнӑ эсӗ? Чирлӗ ҫын патне 
кучченеҫпе кайса килмеллеччӗ.

Тепӗр кун ирхине анне апат-ҫимӗҫ тултарнӑ сумкӑ 
тыттарчӗ те мана больницӑна ӑсатрӗ.

Кӗрсе ҫеҫ тӑтӑм больницӑ коридорне, мана шурӑ ха
лат тӑхӑнтарса шалалла илсе кайрӗҫ. Палатӑна эпӗ 
кӗнине курсан, Михаил Трофимович савӑнса ӳкрӗ. Тӳрех 
ҫапла каларӑм:

— Ухвань ҫаплах ялтан килмерӗ.
— Аван, ҫапла кирлӗ те,— тет вӑл.
Ним те ӑнланмастӑп. Ухвань килейменшӗн пӑшӑр- 

ханмалла пек, вӑл хавасланчӗ.
Анне панӑ кучченеҫсене тыттареан вӑл тӗлӗннӗн ту- 

йӑнчӗ.
— Кунти апат ҫителӗклӗ, ма чӑрмантӑр?—тет хӑй.— 

Атя-ха пахчана, уҫӑ ҫӗре тухса ларар, калаҫмаллисем 
ПУР-

Чӗрем кӑрт-кӑрт тапса илчё. Хӑй бригадир, пысӑк 
ҫын, мӗн калаҫӗ-ши манпа, ача-пӑчапа?

Эпир пӗркун Ухваньпе ларнӑ сак патне пытӑмӑр. 
Хӑвӑртрах пуҫлатӑрччё сӑмахне. Чанах та, вӑл кӗттер- 
мерӗ.

— Ленти шӑллӑм,— терӗ вӑл сухалне якаткаласа,— 
эпӗ сисрём, паҫӑрхи сӑмах сана тӗлӗнтерчӗ. Ҫапла-и?

Мӗнле сӑмах пирки вӑл? Тавҫӑраймастӑп. Митаил 
Трофимович эпӗ иккӗленсе пӑхкаланине тӳрех чухларӗ.

— Ухвань пирки, ара, калап,— терӗ вӑл.— Юри яла 
ятӑм ӑна. Пӗлсех тӑратӑп, Мария Петровна халӗ район- 
ти учительсен конференцийӗнче. Хӑҫан таврӑнать ӑшшӑ 
унтан? Ҫырура та систертӗм, яла пынӑ-пыман кӑларса 
ямасть ачана. Вӗсем Шупашкара ҫитнё ҫӗре хам та 
больницӑран тухатӑп. Хамсӑр стройкӑра тем пулас пур 
шӗвӗрпе. Вӑл ача ытлашши вӗри, харсӑр. Каснӑ-лартнӑ 
амӑшех. Инкек-синкекӗ кашни кун пулса тӑракан япала 
мар та-ха... Ҫапах та вӑл яла кайнӑшӑн чунӑмра лӑпкӑ. 
Тӑлӑх турат. Амӑшсӑр тӑрса юлчӗ. Бетонщицӑччӗ пирӗн

бригадара. ГТӑхса ытармалла марччӗ ун ӗҫне. Чӑн-чӑн 
ылтӑн алӑсемччӗ. Пӗтрӗ ҫын.

— Мӗнле пулса тухрӗ апла? — терӗм нумайччен чӗн- 
месёр ларнӑскер.

— Пётёмпе»с вӑрҫӑ айӑплӑ, ачам.
Эпӗ ӑнланмастӑп. Бетонщицӑ, вӑрҫӑ... Ҫыпҫӑнмаҫҫӗ.
— Ҫапла, пӗтӗмпех вӑрҫӑ айӑплӑ,— терӗ татах тепӗр 

хут, ман шухӑша вуланӑн.— Врачсем ӑна йывӑр ӗҫре 
ӗҫлеме чарнӑ. Итлемерӗ. Юратнӑ ӗҫ. Хӑпӑнаймарӗ ун- 
ран. Хирӗҫлеме пирӗнтен пӗри те хӑяйман. Темиҫе ҫул 
пӗрле ӗҫленӗ. Хамӑр республикӑра ҫеҫ мар, Тутарстан- 
ра та эпир хывнӑ кӗперсем темиҫе. Ухвань вара ҫу каҫи- 
пех амӑшӗпе — кӗпер тунӑ ҫӗрте. Уйра палаткӑсенче 
пурӑнаттӑмӑр. Апат пӗҫеретчӗ. Бригадӑ валли плакат- 
сем ҫыратчӗ. Ёҫӗ тупӑнатчӗ. Вӗренӳ ҫулӗ ҫывхарсан ӑна 
интернат-шкула ӑсататтӑмӑр. Вӑрҫӑ инваличӗ пулнӑ 
Ухвань амӑшё.

— Ухвань амӑшӗ фронтра фашистсене хирӗҫ ҫапӑҫ- 
нӑ-и? — тӗлӗнгӗм.

Те илтмерӗ Михаил Трофимович мана. Чӗнмест. Чӗр- 
куҫҫийӗ ҫине чавсаланчӗ. Пуҫне усрӗ. Хӑйӑр ҫинчи кир- 
пӗч татӑкӗ ҫиче куҫ илмесӗр пӑхма тытӑнчӗ. Ҫак вӑхӑт- 
ра, тен, вӑл эпӗ унпа юнашар ларнине те манчӗ. Апла 
пулин те, кӑшт хусканса илме те именетӗп. Чылайччен 
ҫапла ларнӑ хыҫҫӑн ерипен те шӑппӑн калаҫма тытӑнчӗ. 
Хӑйпе хӑй пуплет ҫын, пуҫӗнчи шухӑшне сасӑпа каласа.

— ...Ас тӑватӑп вӑл вӑрҫа кайнине,— терӗ. Куршӗ- 
сем-ҫке, унсӑрӑи мӗнле. Эпир ун чусс пӗчӗккӗччӗ. Ялта 
ӑна пурте Чӗкеҫ тесе чӗнетчӗҫ. Эпир, вӗттисем, Чӗкеҫ 
аппа, теттӗмӗр.

Тӑван ҫӗршыв ирӗклӗхӗшӗн вӑрҫӑ пуҫланнӑ чух ҫап- 
ҫамрӑк хӗрччӗ Чӗкеҫ аппа. Халӗ те куҫ умӗнчех: ҫурӑмӗ 
хыҫӗнче чакӑр лентӑ янӑ ука евӗр сап-сарӑ икӗ ҫивӗт. 
Тӑлӑх хӗрччӗ. Ватӑ кукамӑшӗпе пурӑнатчӗҫ, иккӗшех. 
Еҫченшӗн юрататчӗҫ ӑна пурте. Ҫитӗнсе ҫитнӗ ывӑл 
пуррисем кинлӗх суйланӑ.

Чӗкеҫ аппа фронта хӑй ирёкепе кайрӗ. Ҫарта хӑюллӑ 
разведчицӑ пулнӑ. Хаҫат ҫине пӗр хут ҫеҫ ҫырмӑн ун 
пирки. «Хӗрлӗ ялав» орденӗпе те наградӑланӑ ӑна. Те- 
миҫе хут аманнӑ. Госпитальте сывалать те каллех — 
фронта. Пӗррехинче инкек сиксе тухать (кун ҫинчен вӑл 
мана больницӑра, вилес умён каласа пачӗ). Украинӑри 
пӗр ялта фашистсем ун йӗрӗ ҫине ӳкеҫҫӗ. Тухса тарма 
пиепле те май килмен. Вара ӑна ялти пӗр ватӑ ҫын тип 
тарасана вӗренпе антарма пикенет. Кив чӑпта, ӑпӑр-та- 
пӑр пӑрахсан курмӗҫ, тесе шутланӑ старик. Фашистсем 

• чӑнах та тарасара разведчицӑ ларнине асӑрхаман, ан- 1 
чах та старикӗн аллинче вӗренӗ вӗҫерӗннӗ пирки Чӗкеҫ 
мелсӗр персе анать. Ҫавӑн чух унӑн ҫурӑм шӑмми сик- 
нӗ. Кайран ялти карчӑксем шӑлса лартнӑ ҫурӑм шӑм- 
мине хӑй вырӑнне, сывалнӑ, татах ҫӳренӗ разведкӑна 
хӗр, тӑшмана ҫӗнтернӗ. Мирлӗ самана ҫитнӗ. Пурӑннӑ, 
ӗҫленӗ. Анчах вилӗм тӗвви хӑй ӗҫне тунӑ.

Ухвань пирӗн бригадӑн усрав ывӑлӗ пулса юлчӗ. 
Амӑшӗн вил тӑпри ҫинче сӑмах патӑмӑр: бригадӑ вӑйӗ- 
пе вӗрентсе ҫын тӑватпӑр. Кӑҫал та ав, амӑшӗ пурӑннӑ 
чухнехи пекех, бригадӑна каникул вӑхӑтне ирттерме 
килчӗ. Пулӑшать пире. Хуш кӑна, тем те туса парать. 
Аслӑскер.

Михаил Трофимовичпа эпир уйрӑлтӑмӑр. Ун патне 
ыран та, тепёр кун та, мӗн болышцӑран тухичченех кил- 
се ҫӳретӗп. Вӑл каласа панине нихӑҫан та манас ҫук, 
ҫын ҫиичен ҫырнӑ питӗ интереслӗ кӗнеке вуласа тухнӑ- 
нак туйӑнчӗ.

Киле таврӑнтӑм. Ҫывӑрма выртас умён яланхиллех 
анне мана хӑйне хирӗҫ лартрӗ. Кун каҫа эпӗ мӗн тунине, 
мӗн курчине ыйтса пӗлме юратать вӑл. Ку хутӗнче эпӗ 
ӑна Чӗкеҫ аппа пирки бригадиртан мӗн илтнине пӗр 
сиктермесӗр йӑлтах каласа патӑм.

— Ах туру, тек зарҫӑ ан пултӑрах,— терӗ анне.— 
Ухвань амӑшӗ мӗнле паттӑр хӗрарӑм пулнӑ.

Куҫа уҫнӑ-уҫман диван ҫине пӑхрӑм. Никам та ҫук, 
Ну-и этем. Ухвань каллех мана шуҫтарса хӑварнӑ. Хӑй 
хыҫҫӑн вырӑнне пухса тирпейлеме те ӗлкӗрнӗ. Вӑхӑт 
мӗн чул-ши? Тӑхӑр сехет!

Ҫуллаии каникул вӑхӑтӗнче яланах хӗвел систерме- 
сёр хӑпарать.

— Усен эсӗ, ҫавӑнпа ҫывӑран,— лӑплантарать анне. 
Ухвань урӑхла шутлать:

— Эсӗ ыйхӑ чӑпти, Ленти,— тет. Кулать.
Ухвань мӗн ялтан таврӑннӑранпах пирӗн патӑрта 

пурӑнать. Анне темшӗн-ҫке ӑна юратса пӑрахрӗ, хӑй 
ывӑлне пӑхнӑ пек пӑхать:

— Пирӗн йыш сахал, виҫҫӗн ҫеҫ, вырӑн такама та 
ҫитет,— тет.

Аннепе эпӗ килӗшетӗп. Пӗчӗк ҫынна общежитинче 
пысӑккисем хушшинче пурӑнма кичем. Ёҫ хыҫҫӑн халӗ 
Ухвань мӗн каҫченех манпа. Хаваслӑ пире. Шахматла 
вылятпӑр. Кӗнеке вуласси те пулать. Журналсем те тем 
чулах. Агте журналсем нумай ҫырӑнса илет. Тата час- 
часах пирӗн пата Атнер килсе ҫӳрет. Виҫҫӗн эпир шыва 
кӗме, кинона каятпӑр. Михаил Трофимович та Ухвань 
пирӗн патӑрта пурӑннӑшӑн савӑнать.

Пирӗн Ухвань халӗ крановщик помощникӗ. Кранов- 
щнкё ырӑ кӑмӑллӑ ҫын. Ана эпир Аркади пичче тесе 
чӗнетпӗр. Калаҫма юратаканскер хӑй. Хушнӑ ӗҫе тӗплӗ 
тума темиҫе хут та ӑнлантарма пултарать. Ухване вӑл 
кран пайӗсене ҫу яма, крана ӗҫе хатӗрленӗ чух хӑш 
винтисене мӗнле уҫӑпа пӑрса хытармаллисене вӗрентнӗ. 
Кранӗ ӗҫленӗ вӑхӑтра вара Ухвань кабинӑра Аркади 
пиччепе юнашар ларать. Мӑнаҫлӑн пӑхкалать йӗри- 
тавра.

Кранӗ вёсен ҫав тери вӑйлӑскер. Тимӗр бетон юпа- 
сене ним мар ҫӗклет.

Сменӑ хыҫҫӑн Аркади пйчче каШнинчех пирен хап- 
ха умӗнче тытӑнса тӑрать. Ҫерем ҫине ларса тапак турт- 
нӑ май, ачасемпе калаҫать.

— Аркади пичче, мӗнле юпа ҫӗклерӗр эсир паян? — 
тет Атнер.

— Свай вӑл, ачам,— ӑнлантарать крановщик. Эпир 
ҫӑвар карсах итлетпёр.— Кӗпер свайӗ. Пёр свайӗ кӑна 
ҫичӗ тоннӑ. Унӑн диаметрӗ — утмӑл сантиметр. Мӗн 
пурӗ ҫирӗм ҫичӗ свай лартмалла. Вӗсене вун икшер метр 
тарӑнӑшне ҫапса кӗртмелле.

— Мӑлатукпа ҫапса кӗртетӗр-и? — ыйтатӑп.
Ман ыйтуран пурте кулаҫҫӗ. Аркади пичче те лӗх- 

летет. Ҫурӑмран лӑпкаса ҫапла калать:
— Ҫук, ачам. Свай вӑл пӑта мар. Свая электриче- 

ствӑ вӑйӗпе ӗҫлекен вӑйлӑ механизм — пирӗн кран лар- 
тать.

Аркади пичче ҫапла чылай калаҫкаланӑ хыҫҫӑн 
сы,в пуллашса каять. Пирӗн пуҫра шухӑш вӗҫет. Эпё Ух- 
ване ӑмсанатӑп. Вӑл пулас крановщик.

— Крансӑр, крановщиксӗр тӗнчере пёр кӗпер те тӑ- 
ваймаҫҫӗ,— тет вӑл.

Эпир ахаль те пӗлетпӗр. Крановщик — лайӑх специ
ально*;. Атнерпе хамӑрӑн та крановщике вӗренмелле 
мар-ши, тетпӗр.

♦ **

Ухвань пире Атнерпе иксӗмӗре паян кӗперӗн чи ҫӳл- 
лӗ колоннине лартнине курма чӗннӗччӗ.

Аса илтӗм те ҫавна вырӑн ҫинчен хӑпӑл-хапӑл сиксе 
тӑтӑм. Васкамалла, курмасӑр юлас марччӗ.

Кӗпер тунӑ ҫӗрте манӑн хамӑн та ӗҫ пур. Питӗ пар- 
хатарлӑ ӗҫ. Эпӗ ӗҫе кӳлӗнесси пӗтӗмпех Михаил Трофи- 
мовичран килчӗ.

Тахҫаках-ха вӑл, Михаил Трофимович больницӑран 
тухнӑ хыҫҫӑнах, эпӗ кустӑрмаллӑ крансене курма кай-

рӑм. Шӑп кӑнтӑр апат вӑхӑчӗ. Хӑш-пӗр рабочисем сто- 
ловӑйӗнчен тавраннӑ та пӗр тӗле пухӑнса ларнӑ. Карт- 
ла выляҫҫӗ. Михаил Трофимович та пырса тӑчӗ.

— Намӑс мар-и сире картла выляма? — асӑрхаттар* 
чӗ вӑл.

— Мӗн эсир, бригадир юлташ.
— Канатпӑр, апат вӑхӑчӗ иртмен-ҫке,— тӳрре тух* 

рӗҫ рабочисем.
Бригадир, тем аса илнён, пёр май ҫине, тепёр картла 

вылякансем ҫине пӑхрӗ. Вара ҫапла каларӗ:
— Юлташсем, ырантан пуҫласа кашни кунах, столо- 

вӑйёнчен таврӑннӑ хыҫҫӑн, хамӑр планетӑ хыпарӗсене 
итлеме тытӑнатпӑр.

— Мӗн, мӗн? — терӗҫ темиҫен пӗр харӑс.
— Политинформаци?
— Ҫапла,— ҫирӗплетрӗ Михаил Трофимович.— Ку 

ёҫе туса пыма Ленти пионера ыйтӑпӑр.
Михаил Трофимович мана чӗн.се илчӗ те политинфор- 

мацие мӗнле хатёрленмелли ҫинчен ӑнлантарчӗ. Асӑннӑ 
кунтанпа манӑн хисеплӗ ӗҫ пуҫланчӗ. Мӗн чухлӗ хаҫат- 
журнал вуламастӑп-ши кулленех! Тӗнчере ӑҫта мӗн пул- 
са иртнине пӗтӗмпех пӗлетӗп. Манса каясран кӗскен 
тетрадь ҫине ҫыратӑп. Капла рабочисене каласа  панӑ 
чу*:с пӑхса аса илме ансат.

Пӗрремӗш кун рабочисем умӗнче пупленине ас тӑва- 
тӑп-ха. Ҫав тери пӑшӑрхантӑм. Вӑтаннипе чӗлхе ҫавӑ- 
рӑнмасть, сассӑм илемсӗр. Юрать, ҫынсем сахал пул- 
чӗҫ. Тепӗр виҫ-тӑват кунтан хӑнӑхрӑм. Килте хам тӗл- 
лӗн мӗн чухлӗ доклад тӑватӑп. Рабочисем халӗ мана 
курсан:

— Пирӗн лектор,— теҫҫӗ.
Апат ҫисе тирпейленнӗ ҫӗре Атнер те килчӗ. Эпир чи 

ҫӳллӗ колоннӑна мӗнле лартнине курма кайрӑмӑр. Ха- 
мӑр савӑнӑҫлӑ. Рабочисем мар, эпир ҫав ӗҫе тӑватпӑр 
пекех. Ав Аркади пиччепе Ухвань ӗҫлекен кран. Пире 
ҫывӑха ямаҫҫӗ, юрамасть. Бригадӑ ывӑлё пире часах

асӑрхарӗ. Вӑл пире алӑ суллать. Тем калать, ӑнланма- 
рӑмӑр. Унччен те пулмасть Атнер кӑш кӑрса ячӗ:

— Ленти, пӑх-ха, мӗн ҫӳллӗш юпа! Пӗлӗтех перӗнет.
Куртӑм ҫеҫ, самант ӑнлантӑм.
— Кая юлнӑ! Пирӗнсӗрех...— йынӑшса илтӗм йӗрсе 

ярасла.— Мӗшӗлтететпӗр, мӑрансем. Хуть сан иртерех 
килесчӗ.

— Инҫетре пурӑнатӑп та,— текелерӗ Атнер.
Нумайччен пӑхса тӑтӑмӑр. Анчах мӗн уоси? Ҫынни-

еем тем тӑрмашаҫҫӗ. Халӗ пире Ухвань умне курӑн- 
ма намӑс. Апла пулин те, сменӑ пӗтессе кӑмакаран ку- 
кӑль пиҫсе тухасса кӗтнӗ пек кӗтрӗмӗр.

— Куртӑр-и, мӗнле чаплӑ сыпса лартрӑмӑр паян чи 
ҫӳллӗ колоннӑна! — терӗ Ухвань пирӗн пата ҫитнӗ-ҫит- 
мен.— Пирӗн кран ҫӗклесе лартрӗ вӗт.

Ененмерӗм. Колоннӑна мӗнле сыпчӑр, вӑл ҫип мар- 
ҫке?

Аркади пичче каласа парсан, пурте паллӑ пулчӗ.
Сӑвайсене ҫапса кӗртнӗ. Цементран бетонласа никӗс 

хывнӑ. Ун ҫине малтан ҫичӗ метр тӑршшӗ колоннӑ ларт- 
кӑ. Паян ҫав колоннӑ ҫине татах ҫичё метр тӑрщшӗ 
колоннӑ хӑпартса лартнӑ, варринчен сыпса.

— Ун ҫӳллӗшӗ халӗ вун тӑватӑ метр-и? — ыйтрӗ Ат
нер.

— Ҫапла,— ҫирӗплетрӗ Аркади пичче.— Часах тата 
тепӗр чи ҫӳллӗ колоннине сыпатпӑр.

— Эппин ун чух Ухваньпе пёрлех тӑрса тухатпӑр,— 
тет Атиер.

— М ана ҫав кӗпер юпи завод труби пекех туйӑнчӗ. 
Ашӗ хӑвӑл-и ҫав колоннин? — ыйтрӑм.

— Халь вӑл хӑвӑл. Анчах та ӑна бетонпа тултараҫ- 
ҫӗ. Чи варрине йывӑҫ пӑрӑх лартса хӑвараҫҫӗ.

— Мӗншӗн? — тӗлӗнетӗп.
— Сывлӑш ҫӳреме.
— Хӑвӑрах тунӑ-и юписене?
— Мускаври заводран илсе килнӗ.

Пирӗн умра коммунизм стройки. Ухвань ҫав строй- 
кӑра ӗҫлет. Ана чӑннипех те ӑмсанмалла. Брига- 
дӑ ывӑлӗ ҫав вӑл. Эпир Атнерпе ҫӳретиӗр ҫак строй- 
кӑ тавра сулланса. Мӗншӗн пӗрисем тивӗҫлё кунта 
ӗҫлеме, теприсем ҫук? Чуна кӑшт пусармалӑх пӗр ӗҫ 
пур-ха ӗнтӗ. Рабочисене планетӑ хыпарӗсене пӗлтерсе 
тӑратпӑр. Юлашки вӑхӑтра Антер та пулӑшать мана. 
Ку ҫеҫ сахал пек туйӑнать пире. Мӗн тума пулать т э 
тах? Ёҫлеме илмеҫҫӗ. Вӗсене ҫын кирлӗ мар. Чӑнах 
йышӗ сахал, анчах та вёсен аллинче вӑйлӑ техникӑ. Вун 
сакӑр ҫула ҫитменнисене ҫав техникӑ патне ҫывӑха 
ямаҫҫӗ. Ҫул ҫитни ҫеҫ сахал, вӗренни кирлӗ.

Юнашар ларакан Атнер ури ҫине сиксе тӑчӗ те ка- 
ларё:

— Ленти, тунтикунсенче хаҫат ҫук, рабочисене кон
церт парар мар-и?

Атнер сӗнӗвӗ мана кӑмӑла кайрӗ. Килӗшрӗмӗр. Ҫак 
минутран вара пирӗн чӑн-чӑн асап пуҫланчӗ. Мӗн кӗрт- 
мелле концерт программине? Пуҫа минрететпӗр. Пал- 
ла.ч, концерчӗ кану концерчӗ пулмалла. Унта кулӑш 
сценкисем те кӗртсе ямалла. Вӑхӑт самаях шурӗ, анчах 
программӑна пёр номер те хушӑнмарӗ.

Акӑ чи ҫӳллӗ колоннӑсенчен иккӗмӗш колоннине сып- 
малли кун ҫитрӗ. Ҫӗрӗпе ҫывӑрмарӑмӑр темелле Атнер
пе. Усси пулчё. Ку хутӗнче Ухваньрен юлмарӑмӑр. 
Хӗвел тин тухнӑ, курӑк ҫинче — сывлӑм. Сулхӑн ҫӳҫенте- 
рет. Эпир стройкӑна кӗмерёмӗр, юраманнине пӗлетпӗр. 
Ухвань хӑйсен кранё патне уттарчӗ, унта Аркади 
пичче крановщик тем тёпёртетет.

Тӗмеске ҫине хӑпартӑмӑр. Кунтан пурте курӑнать. 
Ав, иртнӗ кунсенче лартнӑ чи ҫӳллӗ колоний, юнашар — 
ҫурмаран хуҫӑлнӑ юман вулли пек паклак юпа. Ҫумӗн- 
чех сыпмалли выртать.

Часах Аркади пиччен кранӗ кӗрлеме тытӑнчӗ.

3. Чёнтӗрлё кёпер. 33



— Мӗнле ҫӗклӗ-ши?
— Алсемпе, паллах,— хушса хурать Атнер.
Ытла та айван ача-ҫке Атнёр.
Кӗрлет кран. Чӗри ун мотор ҫав. Пӑх та кур, кран 

ҫӗрте выртакан колоннӑ юпине хӗскӗчпе цӗстерчӗ. й ӑ -  
тать! Урра! Ай, вӑйлӑ-ҫке.

Чылайччен тӗрмешрӗҫ. Патак татӑкӗ мар ҫав, йывӑр. 
Мӗн пысӑкӑш вӑл. Диаметрӗ утмӑл сантиметр. Кунта 
та геометри. Кӑҫал шкулта геометрипе тӑрӑшма тивет.

Курса тӑни ахаль иртмерӗ. Ман пуҫа паха шухӑш 
пырса кӗчӗ.

— Атнер, концерта кӗпер юррипе пуҫламалла,— пӗл- 
тертӗм.

—* Шухӑшна ырламалла. Анчах сӑмахне 'кам, музы- 
кине кам кӗвӗлӗ?

— Чӑваш халӑх юрри пур-иҫ.
Эпӗ ҫавӑнтах «Чӗнтӗрлӗ кӗпер» юрра юрласа ятӑм.
— Сӑмахне тӑна ил эсӗ,— хушать мана Атнер.— 

«Чӗнтӗрлӗ те кӗпер — юман юпа» 'тенӗ. Аҫта кун-та юман 
юпа? Кивелнӗ. Пурнӑҫран юлнӑ.

— Улӑштарас,— сӗнтӗм. Анчах та ни эпӗ, ни Атнер 
ку таранччен сӑвӑ ҫырса курман. Ҫапах та сӑмах шы- 
рама гытӑнтӑмӑр «Тимӗр», «цемент», «бетон»... Пӗри 
те килӗшмест. Ах, йывӑр-ҫке.

— Тупрӑм,— терӗ Атнер, ку таранччен пӗр чӗнмесӗр 
шухӑшласа ларнӑ хыҫҫӑн.

— Кала.
— Чӗнтӗрлӗ кӗперӗн колоннисем...
— Ю рласа пӑхар, атя.

Чӗнтёрлӗ кӗперӗн колоннисем 
А вӑнать, авӑнать, тееҫҫӗ.
Авӑнать,. авӑнать, ай, теҫҫӗ,
Тем чул авӑнсан та, утсем каҫаҫҫӗ.

— Чиперек тухать,— кӑшкӑрса ятӑм.
Атнер хирӗҫлет.
— «Утсем каҫаҫҫӗ» тенӗ. Аҫта халӗ Ш упӑшкарта ут-

сем? Ниҫта пёр лаша тупаймӑн. Утеем ҫеҫ каҫаҫҫӗ пул- 
сан, вӑл чаплӑ кӗпер те мар. Троллейбуссем ҫӳресен 
вара кӗперӗн чапӗ ӳсет.

Каллех шухӑша путрӑмӑр. «Утсем» сӑмаха ниепле те 
улӑштарма ҫук иккен. Каллех Атнер ҫӑлчӗ. Тӑваттӑмӗш 
йӗркене ҫапла юрлама сӗнет:

«Ҫук, авӑнмасть, троллейбуссем каҫаҫҫӗ».

Мӗн, качар мар. Шухӑшӗ лайӑх. Юрласа пӑхрӑмӑр. 
Кӗвве вырнаҫать.

Ҫак юрра хамӑр майлӑ тунӑ хыҫҫӑн эпир хамӑрта 
е й й  пуррине туйрӑмӑр. Эрне хушшинче программӑна 
туса ҫитертёмӗр. Юрӑсем кӗртрӗмӗр. Темиҫе сценкӑ 
ҫыртӑмӑр. Выляма Аркади пичче те хутшӑнма пулчӗ. 
Аккордеонпа, паллах, Атнер аппӑшӗ — Нина калать.

Хамӑр концерт программные Михаил Трофимович 
бригадире паллаштартӑмар. Вуласа тухрё те йӑл кулчё.

— Пултаракан ачасем эсир. Тӳрех калатӑп, рабочи- 
сем хапӑл тусак йышӑнаҫҫӗ сире.

Пире чун кӗчӗ. Кунне-ҫӗрне пёлмесёр репетици тума 
тытӑнтӑмӑр. Тӑрӑшсан пулать иккен. Ёнтё концерт 
ирттерме вырӑн суйламалла. Кӗпер тунӑ ҫӗрте, айккин- 
че, пӗр-ик вакун лараҫҫӗ. Ҫав вакун хушшине чаршав 
карас. Кӑна пире Аркади пичче крановщик ӑс паче.

Концерт пуласси ҫинчен виҫӗ кун малтан пӗлтерӳ 
ҫакрӑмӑр.

Кунеем питӗ хӑвӑрт иртрӗҫ. Кӗтнӗ самант ҫитрӗ. 
Чаршав ҫакнӑ. Рабочисем столовӑйӗнчен кӑнтӑр апачӗ 
ҫисе кйлессе кӗтетпӗр. Пухӑнаҫҫӗ-и пирӗн концерта? 
Ҫав тери пӑшӑрхантарать. Мӗн тейӗр? Иккӗн килчӗҫ. 
Пирён, паллах, сак ҫук. Ҫӗр ҫине лармалла. Унтан т э 
тах, татах килчӗҫ. Савӑнатпӑр, чаршав хыҫӗнчен вӗлт- 
вӗлт пӑхатпӑр. Вун пилӗк-вун улт ҫын пурах.

Михаил Трофимович пирён пата чаршав хыҫне хӑй 
кёчё. Пионер галстукёсене юсакаларё пирӗнне.

— Пуҫлӑр,— хушрӗ вӑл.— Хӑюллӑ тыткалӑр хӑвӑра.

Вал рабочисем хушшине кайса ларчё. Эпйр Атнерпе 
иксӗмӗр икӗ енчен чаршав умне тухрӑмӑр та концерта 
ҫапла пуҫларӑмӑр:

Э п ӗ. Кёпер тавакансене...
А т н е р .  Пионерла хӗрӳллӗ...
И к с ё м ё р т е .  Салам!
Куракансем алӑ ҫупса ячӗҫ.
Э п ӗ. Паян эпир сире пёчёк концерт кӑтартасшӑн.
А т н е р .  Анча'х малтанах каҫару ыйтасшӑн: эпир 

чӑн-чӑн артистсем мар-ха, вӗренекенсем ҫеҫ. Килёшме- 
сен, ан ятлӑр. Ҫитмепнине хӑвӑр ҫитерӗр.

Э п ӗ. К ӑм ӑла кайсан алӑ ҫупар. Ку вӑл пирӗншӗн 
пысӑк парне пулӗ.

Рабочисем кулса ячӗҫ, халех алӑ  ҫупрӗҫ. Ку пире 
хавхалантарчӗ. Эпир пуҫ тайрӑмӑр.

А т н е р .  Концерт пуҫланчӗ.
Чарш ав умне Нина тухрӗ. Хул пуҫҫийӗ урлӑ аккор

деон ҫакнӑ. Вӑл пирӗн хушша тӑчӗ. Эпир виҫҫӗн чӑваш 
халӑх юррине тытӑнтӑмӑр, •4’

Чӗнтӗрлӗ кӗперӗн колоннисем 
А вӑнать, авӑнать, тееҫҫӗ.
А вӑнать, авӑяать , ай, теҫҫӗ,
Ҫук авӑнм асть, троллейбуссем каҫаҫҫӗ.

Ю рӑ вӗҫленсен пуҫ тайрӑмӑр. Куракансем алӑ ҫупса 
ячӗҫ. Мухтаҫҫӗ. Эпир чарш аз хыҫне пытантӑмӑр. Кӑшт 
тӑхтасан тухрӑмӑр чупса, чӑн-чӑн артистсем пекех, ха- 
мӑрпа паллаштарма.

Э п ӗ. Ю рлакансем: Атнер пионер...
А т н е р  (аллипе  мана кӑтартса). Ленти пионер...
Э п ӗ. Аккордеонпа Нина Сараева каларӗ. Халӗ вӑл 

сире Огинскинне «Полонез» каласа парӗ.
Нина чаршав умне тухрӗ, эпир кӗтӗмӗр. Пирӗн сцен- 

кӑ валли декораци хатӗрлемелле. Ҫак пӗчӗк спектакль- 
те Атнер хӗрача рольне вылять. Кулса'х вилмелле. Хӑй 
айӑплӑ. Пьесине ҫырнӑ, хӗрачине тупман. Ав, мекеҫлен-

сех хӗрача кӗпине тӑхӑнать-ха, Нинӑнне, тахҫан тӑхӑнса 
ҫӳренине тупнӑ ӗнтӗ. Тутӑр ҫыхрӗ те никам палласа 
илейми пулса тӑчӗ. Пьеси тӑрӑх хӗрачи — октябренок. 
Умӗнче Ленин сӑнлӑ пӗчӗк ҫеҫ ҫӑлтӑр.

Декораци мӗн пурӗ те сарӑ картон хутран хатӗрленӗ 
юпа, ӑна шуратрӑмӑр. Кёпер юпине, колоннине пӗлте- 
рекен япала ку.

Нина каласа пӗтерчӗ. Чаршав уҫӑлчӗ. Колоннӑ ҫу- 
мӗнче хӗрача (Атнер ӗнтӗ) нӑшӑкласа йӗрсе ларать. 
Рабочи тухать. Ку роле Аркади пичче вылять. Вӑл 
малтан хӗрача йӗнине илтмест.

Р а б о ч и  (тӳпенелле пӑхкаласа). Хӗвел тин ҫеҫ ан- 
чӗ, самант тӗгтӗмленчӗ-ҫке. Э-э, ҫумӑр пӗлӗчӗ капланса 
килет-мӗн. Васкас, ҫумӑр ҫӑвиччен киле ҫитес. (Ача йӗ- 
нине илтет.) Чим-ха, такам йӗрет мар-и? (Тӑнласа тӑ- 
рать.) Чӑнах. Ача сасси. Аҫта вӑл? (Унталла-кунталла 
пӑхкалать. Курать.) Ай, ав кӗпер колонии ҫумӗнче л а 
рать. Инкек пулнӑ унпа, тем тесен те. (Ача патне утса 
пырать.) Ачам, мёншён йёретён?

X ё р а ч а. Эпӗ, эпӗ (ӗсӗклет) пиччерен ҫуиалса юл- 
тӑм.

Р а б о ч и .  Аҫта пурӑнан эсӗ?
X ё р а ч а. Ялта.
Р а б о ч и .  Ялта? Хулана мёншён килнё эсё?
Х ё р а ч а .  Кёпер курма килтёмёр.
Р а б о ч и .  Ну мёнле?
X ё р а ч а. Кӗперӗ ҫук. Юписем темиҫе.
Р а б о ч и .  Шутларӑн-и?
Х ё р а ч а .  Шутларӑм. Вун тӑваттӑ.
Р а б о ч и .  Эсё тепре килнё ҫӗре туса пётеретпёр. 

Пиччӳ ӑҫта сан?
Х ё р а ч а .  Эпир юпасем хушшинче вылярӑмӑр. Эпё 

пытантӑм. мана шыраса тупмарӗҫ. Пӑрахса кайрӗҫ пуль. 
(Тата хытйрах ёсёклесе йёрсе ярать.)

Р а б о ч и .  Ан йӗр эсӗ. Мӗн тӑвас-ха санпа?
(Икё ача вёсен умёнчех иртсе кайма пикенеҫҫӗ. Кёпе

ҫаннисем ҫинче паллӑсем: «МҪТ» — милиции ҫамрӑк ту- 
сӗсем. Пионерсен рольне эпир Ухваньпе иккӗн вылят- 
пӑр. Эпӗ пӗрремӗш, вӑл иккӗмӗш пионер).

Р а б  о ч и  (пионерсене асӑрхаса). Акӑ вӗсем, хӗр- 
ачан пиччӗшӗсем. Эй, эй, ачасем?

1 - п и о н е р .  Пичче, эсир пире чӗнетӗр-и?
Р а б о ч и .  Сире. й ӑ м ӑ к ӑ р а  мӗншӗн пӑрахса хӑварнӑ

эсир? Вӑл йёрет. Ҫухатма юрамасть.
2-п и о н е р. Мӗнле йӑмӑк?
1 - п и о н е р .  Пирӗн йӑмӑк ҫук.
Р а б о ч и. Килӗр-ха ҫывӑхарах. (Хӗрача ҫине тӗлле- 

се.) Сирӗн хёрача-н ку?
2-п и о н е р. Ҫук.
Р а б о ч и. Хӗрача, ҫак камарадоссене палламас- 

тӑн-и?
Х ӗ р а ч а  (йёме чарӑнса). Мӗн вӑл камарадос?
Р а б о ч и. Ну эппин — юлташсене.
Х ӗ р а ч а .  Эпӗ ку арҫын ачасене палламастӑп.
Р а б о ч и. Шел. Ҫухалса юлнӑ, ялтан килнӗскер. 

Мӗн тумалла ӗнтӗ?
1 - п и о н е р .  Милицин ачасен пӳлӗмне илсе каятпӑр. 

Ёҫё те пӗтрӗ. Эпир шӑпах милиции ҫамрӑк тусӗсем.
X ӗ р а ч а. Эпӗ милицие каймастӑп, каймастӑп. (К ал

лех  йӗме тытӑнать.)
Р а б о ч и. Чим-ха, хӗрӗм, капла хирёҫнипе ӗҫ тух-

масть. Санӑн пиччӳ те унта пулӗ-ха.
1 - п и о н е р .  Ҫавӑнта, паллах.
2-п и о н е р. Сана кӗтет.
1 - п и о н е р .  Пӳлӗмре вылямалли теттесем темӗн 

чухлех.
Х ӗ р а ч а .  Пичче те унта пулсан пыратӑп.
Р а б о ч и. Паҫӑрах ҫапла кирлӗ. Кӗпер курма ҫитес

ҫулла кил. Ун чухне кӗпер урлӑ троллейбуспа чуптарӑ- 
пӑр.

Х ӗ р а ч а  (тӑрса рабочи аллинчен пырса ҫавтӑнать). 
Чӑнах-и?

Р а б о ч и .  Ма суяс? Хам та ӑсатма пыратӑп.
(Пурте тухса каяҫҫӗ. Чаршав. Куракансем каллех  

алӑ ҫупаҫҫӗ. М алалла  мӗн пулассине пӗлтермелле. Тӑх- 
тама тивет. Атнерӑн юрламалла. Хёрача тумне хывмал-  
ла-ха ун. Акӑ эпир виҫсӗмӗр те чаршав умне тухрӑмӑр.)

Э п ӗ. Сирӗн умра шӑллӗпе аппӑшӗ. Вёсен ячӗсене 
эсир пӗлетӗр. Юрлаканни — шӑллӗ. Юрӑ ячӗ — «Коте
лок».

Аҫга, камран вӗреннӗ пулӗ Атнер ҫак юрра? Чуна 
тивекен юрӑ. Пёр ача уйра котелок тупать. Салтак ко- 
телокӗ. Ш ӑтӑк котелок. Пульӑ ун витӗр тухнӑ. Хуҫи 
фронтра Тӑван ҫӗршыва хӳтӗлесе тӑшмана хирӗҫ ҫа- 
пӑҫнӑ. Хӑюллӑскер, нимӗнрен те хӑраман. Анчак та пӗр- 
рехинче ӳкет те вӑл, тӑраймасть. Тӑшман пульли тухнӑ 
чӗре витӗр. Котелокӗ вара халӗ те пурӑнать, унпа ҫӗр 
улми пӗҫереҫҫӗ.

Атнер юрласа пӗтерсен, манӑн пӗлтермелле.
Э п ё. Юптару... «Слонпа Моҫкӑ». Авторӗ — вырӑссен 

паллӑ юптаруҫи — Крылов. Бригадӑ ывӑлӗ Ухвань 
вулать.

Куракансем вулачченех алӑ ҫупса ячӗҫ.
Эпӗ чаршав хыҫне кӗтӗм. Юлащкинчен Аркади пич- 

чепе иксӗмӗр эпӗ ҫырнӑ пӗчӗк сценкӑ выляса памалла. 
Аркадий пичче — милиционер, эпӗ ял ачин рольне выля- 
малла. Эпир декораци хатӗрлеме тытӑнтӑмӑр. Ял ура- 
мӗ, йывӑҫ.

Ухвань пӗтерчӗ, чаршав уҫӑлчӗ. Аркади пичче, ми
лиционер тумне тӑхӑннӑскер, йывӑҫ ҫумне тайӑнтарнӑ 
мотоциклне юсан пекки тӑвать. Ун патне арҫын ача 
(эпӗ ӗнтӗ) унталла-кунталла пӑхкаласа йӑпшӑнса ҫыв- 
харать.

А р ҫ ы н  а ч а  (шӑппӑн). Милиционер пичче, эсӗ сӑ- 
макун юхтаракансене тытма килмен пулӗ те?

М и л и ц и о н е р  (мотоциклне юсама пӑрахса). Ун 
пеккисем пур-и-мӗн?

Куракансем кулса ячӗҫ.

А р ҫ ы н а ч а .  Пур.
М и л и ц и о н е р .  Камсем юхтараҫҫӗ вара сӑма- 

кунне?
А р ҫ ы н а ч а .  Пирён аттепе анне.
М и л и ц и о н е р .  Аҫупа аннӳ?
А р ҫ ы н а ч а .  Алай.

Куракансем каллех ахӑлтатаҫҫӗ.

М и л и ц и о н ер. Аҫта?
А р ҫ ы н а ч а .  Сад пахчинчи мунчара. Каятӑн-и 

тытма>
М и л и ц и о н е р .  Каятӑп. Вӗсем саккуна пӑсакан- 

сем.
А р ҫ ы н  а ч а .  Каятӑн пулсан, эпӗ хыпарлани ҫинчен 

аннепе аттене ан калӑр вара.
М и л и ц и о н е р .  Эх, эсё те ҫав. Ху — пионер. Ки- 

ревсӗр ӗҫ ҫинчен калама хӑрамарӑн пулсан, «халё ан 
шиклен ёнтёг.

А р ҫ ы н а ч а .  Шикленсе мар, ҫапах та...

Куракансем тата хытӑрах кулаҫҫӗ.

М и л и ц и о н е р .  Юрӗ-ҫке, эппин. Аҫта-ха вӑл сирӗн 
мунчӑр? Аҫтан каймалла?

А р ҫ ы н а ч а (айккинелле тӗллесе). Ав, ав ҫав сад 
пахчинче. Карти урлӑ тӳрех каҫӑр.

Ентӗ чаршав хупӑнчӗ.

Ял ачине выляма тӑхӑннӑ карттуса хыврӑм та, чар
шав умне тухса, концерт пӗтни ҫинчен пӗлтертӗм. Ҫав 
тери хытӑ алӑ ҫупрӗҫ.

Пирён концерт кӗпер тӑвакансене килӗшнӗ. Каярах- 
па та эпир ӑна рабочисем ыйгнипе кӑтартрӑмӑр.

Пирён концерт хыҫҫӑн ҫак кӗпере пурте «Чӗнтӗрлӗ 
кӗпер» теме пуҫларӗҫ.

Ш кулга вёренӳ ҫулӗ пуҫлансан акӑ мӗн илтме тивӗҫ- 
лӗ пултӑмӑр: пионер Дружинин чаплӑ линейкинче Ат- 
нерпе иксӗмӗре ялав умне чӗнсе кӑларчӗҫ те тав турӗҫ, 
ҫуллахи каникул вӑхӑтӗнче рабочисене Концерт парса 
канма пулӑшнӑшӑн. Пирӗн ҫинчен шкула рабочисем 
ҫырса янӑ-мӗн. Чунтан савӑнтӑмӑр.

8

Шкултан таврӑнсан чи малтанах эпӗ почтӑ ещӗкне 
пӑхатӑп. Ҫыру килмен-ши тусӑмран? Паллах, Ухвань- 
рен кӗтетӗп. Ана вӗренме ӑсатса янӑранпа нумай вӑхӑт 
иртрӗ. Вӑл вӗренекен интернат-шкул аякра, урӑ*х рес- 
публикӑра. Унтан хамӑр хулари шкула вӗренме нимпе 
те пӑрахса килмест, амӑш вырнаҫтарнӑ шкул нимрен те 
паха ӗнтӗ. Эпир пӗр-пӗрин патне ҫыру ҫӳрететпӗр.

Ас тӑватӑп-ха, малтанхи ҫыруне уҫсанах акӑ мӗн 
вуланӑччӗ:

«Сентябрь. 1964 ҫул.
Хаклӑ Ленти, Атнер!
Эсир ҫаплах ман асран тухмастӑр. Кунти юлташсем 

те лайӑх. Эпир сире ӑмӑртӑва чёнесшӗн...»
Ыт ахальтен-ши, пире шухӑш парса-ши, калаймас- 

тӑп, ҫапла ыйтнӑччӗ вӑл: «Михаил Трофимовичран кай
са пӗлӗр-ха: сирӗн умӑрти кӗпере тума миҫе тоннӑ тимӗр 
каять?» Айванла ыйту пек туйӑнчӗ. Ара, кӗпере тимӗр- 
тен тумаҫҫӗ-ҫке, бетонрак, шухӑшлатӑп. Ҫапах та ҫав 
кунах, Атнерпе иксӗмӗр, кӗпер тунӑ ҫёре бригадир пат
не вӗҫтертӗмӗр.

— Тӗрӗссипех калаймастӑп, анча»х эпир хамӑр кӑна 
тӑватӑ ҫӗр тоннӑна яхӑн арматурӑ туяннӑ,— терӗ вӑл.

— Мӗн вӑл арматурӑ? — персе ятӑм. Ҫавӑнтах хам- 
ран хам вӑтанса хӗрелтӗм. Михаил Трофимович чиперех 
ӑнлангарса пачӗ:

— Кӗпер сӑвайӗсем, юписем пӗтӗмпех бетонран. Б е 
тон тимёр каркассӑр, тепӗр тӗслӗ каласан — тимӗр пра- 
луксемсӗр, тытӑнса тӑмасть.

Кун хыҫҫӑн шухӑша путрӑмӑр. Хамӑр ҫине йлее 
мар-и ҫавӑн чухлӗ тимӗр-тӑмӑр пухма? Ана арматура 
туса кӑларакан завода ярса парас. Вӑт пулӗччӗ ырӑ ӗҫ. 
Тӑрӑшсан вӑй ҫитерме пулатех, нумай чух ахалех сул- 
ланса ҫӳретпӗр уроксем хыҫҫӑн. Отряда пӗлтертӗмӗр. 
Пионерсем кӗрсех тавлашрӗҫ. Килӗшрӗҫ. Ҫавӑн пекех 
хӗрсе ӗҫе тытӑнчӗҫ.

Октябрь уявё тӗлне пӳрт ҫӳллӗш икӗ купа пухрӑмӑр. 
Шкулти аслӑ вожатӑй пире мухтать. Асатмалла, ун чух 
эпир пухнӑ тимӗр-тӑмӑр миҫе тоннӑ тайни паллӑ пулӗ.

Чӗнӗве йышӑнса ӑмӑртӑва тухни ҫинчен Ухване ҫыр- 
са ятӑмӑр.

Почтӑ ещӗкӗнче кӑвак конверт выртать. Илетӗп те 
уҫса вулатӑп. Ухвань пире тата Аркади пичче кранов- 
щикпе Михаил Трофимович бригадире курас килет тесе 
ҫырать. Хӗл иртсенех, ҫу ҫитет, каллех пирӗн пата килӗн. 
Вӑл унчченхи пекех кӗпер пирки ыйтать: «...туса пӗтер- 
меҫҫӗ-и-ха?»

Ухване савӑнӑҫлӑ хыпарсем пӗлтерме питех те хавас.
Халӗ кӗллехи вӑхӑт. Ҫанталӑкӗ сивӗ. Тепӗр чух ҫӗр 

ҫумӗпе асар-писер ҫил вӗрсе юр пӗрчисене шӑлать. Тӑ- 
ман асать, куҫа уҫмалла мар. Лапка-лапка юр та да
вать. Анчах та кӗпер тӑвакансем самантлӑха та ӗҫ пӑ- 
рахмаҫҫӗ. Сарайӗнче кӗпер каштисене майлаштараҫҫӗ. 
Тимӗр-бетон кашта. Ана рельсӑсем тӑрӑх ҫӳрекен 
кустӑрмаллӑ, семафор пек ҫӳллӗ крансемпе кӑна кӗпер 
юписем ҫине кайса вырнаҫтараҫҫӗ. Ентӗ кӗпер урайне 
те сарсах пыраҫҫӗ.

Эпир пурне те курма ӗлкӗрейместпӗр. Ёҫ вёсен хӑ- 
вӑрт пулса пырать.

Пирӗн те васкамалла. Ҫырӑва почтӑ ещӗкне ярсан, 
Атнерпа каллех тимӗр-тӑмӑр шырама чупрӑмӑр.



ИНӖС Ч Е Ч Е К Ӗ

Вӑрӑммӑн янраса кайрӗ шкул коридорӗнче горн сас- 
си. Кӑна пионерсем юлашки шӑнкӑрав хыҫҫӑн илтрӗҫ. 
Йыхӑрать горн туссене пӗрле пухӑнма. Мӗн пулнӑ? Ка- 
ламасӑрах  паллӑ, пурте пӗлеҫҫё. Пурнӑҫа кӗнӗ йӑла

тӑрӑх паян, сентябрӗн пӗрремӗшӗнче, ҫӗнӗ вӗренӳ ҫулӗ 
пуҫланнӑ ятпа палӑк умне симӗс кӑшӑл хума каймалла.

* **

Палӑкӗ шкултан ытлашши инҫех те мар, ҫапах урам- 
ран урама тухса ял варринчи аслӑ уҫланкӑна ҫитмелле, 
стройпа утмалла илемлӗн, халӑх пӑхса савӑнтӑр.

Аякранах курӑнать палӑк. Моряк вӑл. Лентӑллӑ, 
сӑмсасӑр карттус тӑхӑннӑ матрос. М ӑнаҫлӑн пӑхса тӑ- 
рать. Кирек кам та пӗрре куҫ хывсах чухласа илет: вӑй 
питти патвар, нимрен хӑраман ҫын. Мӗн чухлӗ ҫак этем- 
ре ырӑ кӑмӑл, хӑюлӑх, тёрӗслӗх, тӑшмана курайманлӑх. 
Кашниех палланӑ ӑна кунта, калаҫнӑ, кулнӑ пурӑннӑ 
чух. Ара, вӑл ялти ытти ачасем хущшинчех ӳснё. Ятул- 
лӑ ҫитӗннӗ, паччари мӑкӑнь пекех. Сывланӑ таврари 
ешӗл вӑрмансен, тӑван уй-хирсен, улӑх-ҫарансен симлӗ 
шӑршипе; чӳхеннӗ ҫу кунӗсенче кукӑр-макӑр юхса выр- 
такан Эль шывёнче. Ҫавӑнпах-и тен, йӑрӑс пӳллӗ, сар- 
лака  ҫан-ҫурӑмлӑ ҫитӗннӗ. Вӗреннӗ тӑрӑшса, ӗҫленӗ вӑй 
хурса. Вӑйӑсенче ташласа-юрласа савӑннӑ. Ҫул ҫитсен 
ӑна ҫара илнӗ. М оряк пулса тӑнӑ яш. Службӑ ҫар кара- 
пӗ ҫинче пуҫланнӑ, Хура тинӗсре. Ун умӗнче вӗҫӗ-хӗрри- 
сӗр тинӗс сарӑлса выртнӑ. Умра та хыҫра та, айккинче 
те. — шыв, шыв, шыв. Сӗнккесе тӑма юраман хуралта, 
ҫивӗч куҫ кирлӗ. Пурне те курмалла, асӑрхамалла, туй- 
малла, сисмелле: шыв ҫинчине те, шыв айёнчине те; 
Тӑван ҫӗршывӑн тинӗс чиккине пӑсса тӑшман ишсе ан 
килтӗр.

Тимлӗ тӑнӑ хуралта чӑваш каччи. Командирсем 
юратнӑ ӑна. Хӑюллӑ моряк ӳстернӗшӗн ашшӗ-амӑшне 
те ҫыру урлӑ темиҫе хутчеы тав тунӑ.

Ҫул хыҫҫӑн ҫул иртнӗ. Чӑваш  ачин Тинӗс Ҫар фло- 
тӗнчен киле таврӑнма вӑхӑт ҫывхарнӑ. Кӗтнӗ ӑна ялта: 
ашшӗ-амӑшӗ, тӑван-пӗлӗшӗ, савнӑ хӗрӗ. Анчах телей 
пӳрмен моряка, ӗмӗтленни ҫитмен, сая кайнӑ. Нимӗҫ

фашисчӗсем сасартӑк Совет ҫӗршывӗ ҫине тапӑнса кил- 
нӗ. Хӑрушӑ' вӑрҫӑ пуҫланнӑ. Ҫамрӑк моряк ҫарти юлта- 
шӗсемпе пӗрле Тӑван ҫӗршыв ирӗклӗхне 'хӳтӗлеме тӑнӑ. 
Шыв ҫинче те, тип ҫӗр ҫинче те тӑшмана ҫапа-ҫапа хуҫ- 
нӑ хастар моряксем. Анчах пӗр тан мар ҫапӑҫура пат- 
тӑрсен вилӗмӗпе вилет чӑваш каччи. Вӑл ашшӗ-амӑшӗн, 
тӑванеен, кӳршӗсен, ял-йышсен, ача-пӑчасен телейӗшӗн 
пуҫне хунӑ. Ҫапла вӑл — ҫӗнтерӳ ҫухатусӑр килмест.

Пирӗн халӑх нихӑҫан та паттӑрсене манман. Ҫавӑн- 
па та ҫамрӑк моряка ял варринчи аслӑ урамра палӑк 
лартса чыс тунӑ. Пионерсем кун ҫинчен лайӑх пӗлеҫҫӗ. 
Вӗсем ҫак морякӑн мухтавлӑ ҫапӑҫу ҫулӗпе похода тух- 
рӗҫ. Унӑн ҫарти командирӗсенчен, юлташӗсенчен ҫыру- 
сем илчӗҫ, ашшӗ-амӑшӗ, тусӗсем, ӑна вӗрентнӗ учитель- 
еем каласа панисеке тетрадь ҫине ҫырса хучӗҫ. Халӗ 
ҫав хаклӑ ҫырусемпе тетрадь шкулта йӗркеленӗ «Ҫар 
мухтавӗн пӳлӗмӗнче» упранса тӑрать.

* **

Шкул коридорӗнче горн вӑй вылять, параппанӗ пӑн- 
тӑр-пӑнтӑр тӑнкӑртатать. Кун пек чух йӑраланни ки- 
лӗшмест. Вӑрт-варт тӑчӗҫ строя. Нумай та вӑхӑт иртме- 
рӗ, тапранчӗ колоннӑ. Унӑн пуҫӗнче 'хӗрлӗ ялав вӗлкӗ- 
шет. Малти ретре утакан икӗ пионер — хӗрачасем симӗс 
кӑшӑл йӑтнӑ.

Ю ратаҫҫӗ ялти алл.а туя тытнӑ ватӑсем стройпа 
ҫӳрекен пионерсене. Яланах ӑшшӑн пӑхса юлаҫҫӗ вӗсем 
ҫине. Паяи ачасем ӑҫта утассине ыйтмасӑрах чухлаҫҫӗ. 
Темиҫен палӑк карти ҫумӗнче паҫӑртанпах тӑраҫҫӗ.

Часах пионерсен колонии те ҫывхарчӗ. П алӑк унччен- 
хиллех мӑнаҫлӑн курӑнса тӑрать. Ушкӑнти пёр ача вара 
моряк нихӑҫанхицчен те урӑхла хаваслӑраххине туять. 
Кам пӗлет, пулӗ те. Сӑлтавсӑр мар. Ача моряк ҫине 
куҫне хӗссе йӑл кулчӗ, анчах та кӑна никам та сисмерӗ.

Вожатӑй морякӑн кун-ҫулӗ ҫинчен каласа кӑтартрӗ,

вара симӗс кӑшӑла палӑк ҫумне тайӑнтарса *;сума хуш- 
рӗ. Пионерсем паттӑра салютлама сылтӑм аллисене 
ҫамка тӗлне ҫӗклерӗҫ. Икӗ хӗрачи, малтисем, стройран 
тухса малалла утрӗҫ. Калинккене уҫса карта ӑшне кӗ- 
чӗҫ. Кӑшӑл хума ҫывхарсан, «ах!» терӗҫ. Вӗсем пӗр 
р.ырӑнта шак! хытса тӑнине асӑрхарӗҫ пурте самант. 
Темӗскер курчӗҫ-им? Тинкереҫҫе ачасем. Тӗрӗс. Ав вӑл! 
Анчах мӗскер-ши хӗрачасене ҫав териех хумхантарса 
пӑрахнӑскер? Пионерсем малалла туртӑнчӗҫ. Вожатӑй 
тӳсеймерӗ, кӑш ӑла ҫӗклесе таракан хӗрачасем патне 
пычӗ. Моряк умӗнче мӗн ларнине курчӗ те тӗлӗнчӗ.

— Курӑр, тахӑшӗ пуринчен те малтан килсе моряка 
питё паха парне кӳнӗ,— терӗ вӑл.

Пионерсем парне ҫине пурте пӑхма тытӑнчӗҫ. Тӗлӗ- 
неҫҫӗ.

— Мён ку? — кӑшкӑрса ячӗ пёр хӗрачи.— Аквариум 
тес, пуллисем ишмеҫҫӗ.

— Пӑ*хӑр-ха, пӑхӑр! — тет тепри,— шыв айӗнче яп- 
яка вак чулсем! Ахах пӗрчи евӗр йӑлтӑртатаҫҫӗ.

Вожатӑй айккинерех пӑрӑнса сӑнама тытӑнчӗ. «Ял 
пионерӗнчен», тесе ҫырнӑ. Кам ӑс ҫитернӗ-ши ҫакнаш- 
кал япала тума? Хӑш пионерӗ, уйӑрса илме хӗн. Кура
кансем калани пурте тӗрӗс. Савӑчӗ чӑнах та пысӑк. Вӑл 
кантӑкран, пулӑсем усрамалли аквариум пекех. Тӑп- 
тулли тӑрӑ шыв, витрене яхӑнах пулӗ. Тӗпӗнче — вак 
чулсем. Кашни чулнех ӑста художник станокпа якатнӑ, 
вара тӗрлӗ сӑрпа сӑрласа илемлетнӗ, тейӗн. Ҫакна тума, 
паллах, нумай вӑхӑт кирлӗ пулнӑ ӑна. Ҫук, пӗр кун е 
пӗр эрне, е уйӑх кӑна мар, ҫулталӑкӗ-ҫулталӑкӗпе ырми- 
канми ӗҫленӗ. Ш акӑртма чулсен илемне сӑнласа пама 
самах та тупса ҫитереймён. Хӑш чулӗсем йӗпхӗм хура 
та ,сарӑ -пилӗклӗ. Тепри — ҫерҫи ҫӑмартиех, чӑп-чӑпар. 
Виҫҫӗмӗшӗ —■ мрамор татӑкне илсе *,сӑйранӑнах — шап- 
шурӑ. Ытти чулсем хушшине ҫав шуррисене ретӗн-ретӗн 
хурса пилӗк кӗтеслӗ ҫӑлтӑр тунӑ. Питӗ хитре. Куҫ илме- 
сӗр пӑхас килет. Пӑхса.тӑни ҫеҫ мӗн вӑл, чӑващӑн тытса

курмасан чунӗ канмасть. Ав, сарӑ ҫӳҫлӗ ачи аллин.е шы- 
ва чикме пикенчё, анчах ӑна ҫавӑнтах темиҫен хӑтӑрса 
пӑрахрӗҫ:

—- Юр а масть!
— Эпӗ пёр чулне ҫеҫ илсе пӑхасшӑнччӗ.
Юнашар тӑраканни вара ҫӑмӑллӑн кӑна ӑна ӗнсе 

чикки тыттарчӗ. Кун хыҫҫӑн чутах тытӑҫса ӳкмерӗҫ вӗ- 
сем, юрать-ха ҫӑвӑр автансене вӑхӑтра хӳтерчӗҫ юлта- 
шӗсем.

Лентӑ ярса ҫивӗтленӗ хӗрача тетте чулсем йӑлтӑр- 
татса выртакан савӑтӑн кантӑк стени ҫумне ҫырса ху- 
нине асӑрхарӗ те:

— Шӑпланӑр-ха, шӑпланӑр! Тӗлӗнмелле пӗлтерӳ!— 
терё тантӑшӗсене.

— Мӗн?
— Пӗлтерӳ? — ыйтрӗҫ пёр харӑс.
Тусӗсем лӑплансан, лешӗ вулама тытӑнчӗ:

«Моряк пичче, ҫак савӑтри тинӗс чечекӗ сире вӗҫӗ- 
хӗррисӗр сарӑлса выртакан хӑватлӑ та юратнӑ Хура ти- 
нӗсӗре аса илтертӗр.

Ял пионерӗнчен».

Чӑр-р пӑхса илчӗҫ пионерсем пӗр-пёрин куҫӗнчен.
— Кам илсе килсе лартнӑ ку пӗчӗк тинӗсе? — ыйтрӗ 

ҫырнине вуласа панӑ хӗрачиех. Шӑп. Никам та «Эпӗ!» 
тесе, мухтанса, сӑмсине каҫӑртакан пулмарӗ.

Вожатӑй та пӗлеймерӗ. Вӑл палзк патне килмен ача- 
сене аса илме тӑрӑшрӗ. Ҫук, никам та юлман. Тӗрӗсси- 
пе шутласан, парне илсе килнё ача паян хӑйне палӑрт- 
манни вожатӑя килӗшрӗ. Килӗшмесӗр, дружинӑра 
унашкал ача пурри савӑнтарать. Вӑл вӗҫкӗн, ҫӑмӑлҫак- 
скер мар, сӑпайлӑ тата тӳсӗмлӗ, ӗҫе юратакан, ҫынна 
хисеплекен, хӑй те паттӑр ҫын пулма ӗмӗтленекен ача.

Татти-сыпписӗр калаҫрӗҫ, тавлашрӗҫ пионерсем пӗр- 
пӗринпе парнене хак панӑ май. Шухӑша путакансем те 
пулчӗҫ. Амсанчӗҫ ӗнтӗ пӗчӗк тинӗс хуҫине. Тата мӗнле

арҫын ача тинӗсе курма ан ӗмётлентӗр? М о р я к 'чунли- 
сем сахал  мар-ҫке уш кӑнра. Вӑйлӑ хумсем ҫийӗн хӑват- 
лӑ  караппа  ишесси илӗртмест-и вара  хӗрӳ чӗреллисене?..

Нумайччен калаҫнӑ  хыҫҫӑн ачасем саланчӗҫ килӗсе- 
*не. Анчах ниепле те м анайм арӗҫ  п ал ӑк  умӗнчи пӗчӗк 
тинӗсе. Ирхине те, каҫ кӳлӗм те килоех тӑчӗҫ вӗоем ку.н- 
та. Ҫук, нихӑҫан та пӗчёк тинӗсӗн шывӗ пӑтраннине асӑр- 
хамарӗҫ , тӗпӗнчи тетте чулсем те витӗнмерӗҫ юшкӑнпа. 
Тусан пӗрчи те ӳкмесг шыва варал ам а . Е моряк вӑркӑш  
ҫилпе пӗр чӗлхеллӗ? Ҫӳлтен ҫӳп-ҫап вӗҫсе ансан, у-у-ф! 
вӗрет пулӗ айккинелле ҫил ачийӗ.

Уйӑх та иртрӗ вӗренме ты тӑннӑранпа. Пӗр ирхине 
шкула пырсан ним кӗтмен туман ҫӗртен ачасем пӗчӗк 
тинёс хуҫи тупӑнни ҫинчен хыпар илтрӗҫ. Н икам  та шут- 
лам ан . П урӑнать  ҫын ним сас хурасӑр, унтан сасартӑк 
чапа тухать, палӑрать. П ӑх та кур, тӗлӗнмелле мар-и 
ӗнтӗ?

Пӗчӗк тинӗс хуҫн — Кантратти. Кам  ш утланӑ-ха 
вӑл ҫавнаш кал  тавҫӑруллӑ, маттур ача тесе? Чӗ”мсӗр, 
ҫынпа калаҫм асть. Кӗнекешӗн вара  чунне пам а хатӗр. 
Кирек хӑҫан та пилӗкри чӗн пиҫиххи хушшинче унӑн 
кӗнеке.

Амӑшӗпе ҫеҫ пурӑнать Кантратти. Ҫ улла  урам тӑрӑх  
йытӑ хӑвал аса  ан ҫӳретӗр тесе, амӑш ё ӑна кӳршӗри 
И ван  мучие пулӑш ма кӗтӳ кӗтме янӑ. Ҫӳренӗ вара  вӑл 
ф ерм ӑ ӗнисене ҫитерсе колхоз уй-хирӗ, вӑрм ан  катисем 
тӑрӑх.

К антратти  пӗчӗк тинӗсе мӗнле туни ҫинчен ачасем 
шкулти илемлӗ литературӑ кружокӗ кӑл арса  тӑракан  
ал ӑп а  ҫырнӑ ж урн ал а  вуласан пӗлчӗҫ. Унта Кантратти 
ҫырнӑ к ал ав  пур. Ёненмесен, уҫӑр ҫав ж урнала , тупӑр 
калавне. Акӑ вӑл —

«ЁМ ЁТ юппи»
П у р - т и  ытти ачасен ӗмӗт? Пӗлместӗп, калаҫм ан  ни- 

кам па та. М ан ӗмӗт питӗ пысӑк. Ҫитменнине пӗрре ҫеҫ 
мар, темиҫе — юплӗ-юплӗ. Пур юппинче те пулса кура-

тӑпах. Ним кӗтмен ҫӗртен пурнӑҫ мана сасартӑк ӗмӗтӗн 
пӗр юппи ҫине кӑларса тӑратрӗ. Ҫӳрерӗм те вара. Чу- 
нӑм киленчӗ.

МАЛТАНХИ КУН

Ку кун ялтан тухса кайман эпӗ. Анчах ҫак кун пуҫ- 
ланчӗ те.

Ҫу каҫипех Иван мучипе ҫӳресе ҫав тери хӑнӑхса 
ҫитрӗм ӑна. Тек унсӑр самант та пурӑнассӑн туйӑнмаст- 
чӗ. Тем те пӗлет вӑл, итлеме ҫеҫ ан ӳркен. Пуринчен 
ытла Мишша ывӑлӗ ҫинчен калаҫать. Аҫтан ан калаҫтӑр 
ӗнтӗ, кил-йышӗнче пӗртен пӗр ҫын ун. Вӑл та пулин 
аякра пурӑнать — Находкӑ хулинче. Ҫӗршыв картти 
ҫине пӑхсан, вал хула инҫетри хӗвелтухӑҫӗнче, Япони 
тинӗс хӗрринче ларнине куратӑн. Пысӑк порт вӑл, унта 
тинӗс карапӗсем кӗреҫҫӗ. Мишши океан тӑрӑх ишсе ҫӳ- 
рекен карап капитанӗ, таҫти ҫӗршывра та пулать имӗш.

Кӑнтӑр апачӗ хыҫҫӑн ӗнесене Эль шывӗ хӗрринчи 
тапӑртан кӑлартӑмӑр та Йӗклӗ ҫырмине кӗртсе ятӑмӑр. 
Утӑ ҫулса пуҫтарнӑ хыҫҫӑн кунта калама ҫук хӳхӗм ку- 
рӑк шӑтнӑ. Сӗткенлӗ курӑка ӗнесем мӑшлатса ҫиеҫҫӗ. 
Тараканни ҫук кӗтӳре. Ҫавӑнпа та Иван мучипе иккӗн 
пӗрле ҫырма хӗрринчи тӗмеске ҫине вырнаҫрӑмӑр.

— Кантратти, тытӑн-ха,— пуҫне сӗлтсе кӑтартрё 
вӑл ман пиҫиххи хушшинчи кӗнекене,— леш капитаиӗ 
мӗнле унта, пурнать-и?

Эпир унпа Ж юль Верн ҫырнӑ «80 пин километр шыв 
айӗн» кӗнекене вулаттӑмӑр, Ана, иккен, шыв айӗнче 
кимӗпе пёччен ишекен, ватӑлса ҫитнӗ чирлӗ капитан 
пурнӑҫӗ пӑшӑрхантарать.

Иван мучи эххӗм! эххӗм! ӳсёркелесе чӗртнӗ чӗлӗмне 
ёмме тытӑнчӗ. Эпӗ кӗнеке уҫса вулама майлашса лар- 
тӑм. Ҫӑвар та уҫма ӗлкӗреймерӗм, ҫурӑм хыҫӗнче «Ух!» 
терӗ пире хӑратса. Ялт! ҫаврӑнса пӑхрӑм. Шурӑ карт- 
тус тӑхӑннӑ ҫын тӑра парать. Паллаймарӑм.

— Ай тӑрах, кам пулчӗ ара ку? — тет Иван мучи. 
Анланаймарӑм, ун сасси шӳтлӗн, тӗлӗннӗн тухрӗ.

— Иван мучин путсӗр ывӑлӗ — Мишша! — пулчё ле- 
шӗн тавӑрса каланӑ сӑмахӗ. Унтан тӳсеймерӗ, «атте!» 
тесе кӑшкӑрса ячё те мучие ыталаса илчё.

— Нумайлӑха-и, ывӑлӑм? — аранах ыйтрё Мучи 
куҫҫулӗ витёр.

— Пур-ха вӑхӑт санпа калаҫмалӑх, ан кулян.
Иван мучипе ывӑлне ҫав тери ӑсатас килчё яла, кил-

не. Мёнех вара, кӗтӗве чиперех ҫӳретсе фермӑна ҫите- 
реттӗм. Ахалех шанмаҫҫӗ. Пуринчен ытла ывӑлӗ килӗш- 
мест.

— Каҫченех сирӗнпе пулатӑп,— терӗ ҫеҫ. Хӑй хӑлат 
ҫунатне сарнӑн аллисене хӑлаҫларӗ.— Тӑван уй-хирӗн 
тутлӑ сывлӑшӗпе кӑкӑра уҫӑлтарас килет. Ачашлаччӑр 
сарӑ кӑвак чечексем куҫӑма. Тахҫанах курман, мӗн те
ри тунсӑхларӑм.

— Хӑм-м, темччен аташса ҫӳремеҫҫӗ ӑна, киле кил- 
сех тӑраҫҫӗ,— хушса хучӗ мучи.

— Эх, атте, атте, час-часах килсе тӑрӑттӑм та, анчах 
океансемпе тинӗссем ытла анлӑ; тухса ҫеҫ кай, ним мар 
ҫулталӑк иртет.

— Вуҫех таврӑнсан та...
— Халь тин ӗнтӗ тинӗссӗр пурнаймӑп, аттем.
Сӑмах татӑлчӗ, ҫинҫе ҫӗртен ҫип' татӑлнӑнах. Пӗр

хушӑ шӑп лартӑмӑр. Унтан Мишша пичче мана пуҫласа 
курнӑн куҫне хӗссе пӑхрӗ те ӑшшӑн йӑл кулса ыйтрӗ:

— Кам ачи ку?
— Наҫтук кинӗн ывӑлӗ — Кантратти.
— Наҫтук инкен? Ас турӑм.
Ун сассинчен вӑл мана пачах пӗлменнине чухларӑм. 

Иван мучи ҫавӑн пеккине сыхласа ҫеҫ тӑрать. Май пур 
чух тӑрӑхласа илмесен канӑҫне ҫухатать тейӗн. Пуҫ- 
ларӗ:

— Эккей, тавҫӑрусӑр, моряк моряка палламасть.

Вӑл темле тинӗсре те ишсе ҫӳренӗ. Вун пилӗк ҫулхи к а 
питан та ун тусӗ.

Ывӑлӗ ним тупса калаймасть. Ашшӗне ӗнеинӗ пекех 
туйӑнать. Тинӗсре эпӗ кёнеке геройӗсемпе ҫеҫ пулатӑп, 
ниушлӗ ҫавна ӑнланмасть. Вӑл ман куҫран ыйтуллӑн 
пӑхать: «Чӑнах-и?» — тет-ши. Эпӗ именнипе пуҫа чик- 
рӗм.

— Саламлатӑп! — терӗ капитан мана ҫурӑмран лӑп- 
каса.— Савӑнатӑп пирӗн йыша хастар моряк хушӑнни- 
шӗн. Ан пӑшӑрхан, паян тип ҫӗр, ыран — тинӗс. Кӳр 
аллуна.

Тӑсрӑм сылтӑммине. Ух! Чӑм ӑртарӗ  те вара, пӗр-пӗ- 
рин ҫумнех ҫыпҫӑнчӗҫ пӳрнесем. Илтнӗччӗ Иван мучи- 
ренех: алла хытӑ чӑмӑртакан ҫын — ырӑ кӑмӑллӑ, ша- 
нӑҫлӑ. Эпӗ темшӗн питӗ хӗпӗртерӗм.

Ашшёпе ывӑлӗ калаҫчӑр ӗнтӗ тӑраниччен. Ене хӑва- 
ланҫи пулса, айккинелле пӑрӑнтӑм..

ЫРД ҪАВРА ҪИЛ

Эпир Мишша пиччепе поезд ҫинче. Пӗчӗк пӳлӗм. Ку
пе, Теҫҫӗ ӑна. Ҫӳлти сак ҫинче выртса пыратӑп. Ман 
айра ҫемҫе вырӑн: ансӑр тӳшек, шурӑ простынь. Сӑп- 
кари евӗрех туятӑп хама. Ярӑнтарать. Ю рӑ та пур. Ана 
поезд ураписем юрлаҫҫӗ. Кӗвви ытла та пёр майлӑ: 
тӑкӑр, тӑкӑр, тӑкӑрр... Итле-ктле куҫ хупаххисем хупӑ- 
наҫҫӗ. Эпӗ куҫа ирӗксӗрех чаратӑп. П ӑтара ҫакӑнса 
тӑракан  карттуса курсан, ыйӑх сирӗлет. Мӗнле карттус 
манӑн! Моряксен! Аҫта каятӑп? Каласан ӗненме май 
ҫук. Кӑнтӑра, Хура тинӗс хӗррине. Вӑ! ӑҫта. Мӗнле пул
са тухрӗ-ха ним кӗтмен-туман ҫӗртен? Ш укӑшласан, 
хама хам ӗненместӗп. Тӗлӗкре мар-ши тесе, темиҫе хут 
та питрен чӗпӗтрӗм. Ай! ыратать. Эппин чӑнахах та кая- 
тап. Ёҫ ҫапла ҫаврӑнса килчӗ, йеркипе калам.

Кетӳ кёртнӗ хыҫҫӑн Иван мучисем патне кайрӑмӑр. 
П ахатӑп — сӗтел ҫинче темле ҫимӗҫ те пур. Ку ывӑлӗн

кучченеҫӗсем. Мана та шутарчӗҫ сӗтел хушшине. Сӑй- 
лаҫҫӗ, ӑна та кӑна астивсе пӑхма хушаҫҫӗ. Пуринчен 
ытла мана пулӑ килӗшрӗ. Халиччен илтмен ун ятне: «ба- 
ракуд» тет-и? Ах тутлӑ. Ҫиетӗп, ҫиетӗп... Мучи сӑмахӗ 
ман хӑлхана та кӗмест, тем калать вӑл ывӑлне татти- 
сыпписӗр. Эпӗ ҫаплах пулӑпа айланса ларатӑп. Чылай- 
ччен лартӑм. Вара сӗтел хушшинчен тухса алӑ ҫурӑм. 
Сиссе те юлмарӑм, мӗншӗн Мишша пичче тӑрса чӑма- 
танне уҫрӗ пулӗ? Унччен теИ улмарӗ, ман хул пуҫҫи ҫине 
темӗскер йӑлг! ывӑтрӗ. Ярса тытрӑм. Ай-уй, ара ку кӗ- 
пе-иҫ! К ӑвак ҫухавли, хӗррипе икӗ шурӑ йӑрӑмли. Ҫанӑ 
сулли те — ҫавах. Лайӑххӑн куҫ хывма та ӗлкӗрейме- 
рӗм, татах тем ывӑтрӗ ман ытама. Э-э, тавҫӑрса илтӗм. 
Матроссем кӗпе айӗнчен тӑхӑнса ҫӳрекенни — йӑрӑм- 
йӑрӑмли — телняшкӑ текенни.

— Капӑрлан-ха, Кантратти,— сӗнет Иван мучи,— 
ял ачисене пӗрре кӗвӗҫтер.

йӑп ӑр -яп ӑр  хывса ывӑтрӑм ҫири тӗс кайнӑ кӗпене. 
Мишша пичче парнеленисене тӑхӑнтӑм, малтан йӑрӑм- 
йӑрӑмлине, вара кӑвак ҫухавлине.

—I Ай тӑрах, каснӑ:лартнӑ моря:к, виҫсе ҫӗлеоен те 
кунашкал шӑп пулас ҫук,— мухтать Иван мучи, кула- 
рах. Уитан еаеартӑк тутине пӗрчӗ,- куҫне чарчӗ тем усал 
япала курнӑн. Каллех хӗсрӗ куҫне тем виҫнӗн. Вара тин 
сӑма*х хушрӗ:

■— Ах! шел, ах! шел. Лентӑллӑ карттус ҫитмест, ат- 
тушӑн халех карап ҫине лар та Эль тӑрӑх яра пар! Иш!

— Эль тӑрӑх пӑрахут мар, кимӗ те пӗвелесен ҫеҫ 
ишет,— терӗм.

— Ишӗччӗ-ха пӑрахучӗ те,— парӑнмасть мучи.
— Карттус ҫитмест эппин? — терӗ Мишша пичче, чӑ- 

матанӗиче тем пӑтраш тарса.— Тупатпӑр. Акӑ вал карт- 
тусӗ тата кӗске шӑлавар.

— Кӗске ш ӑ л а в а р ? — тӗлӗнчӗ мучи.— Ай-ай-ай! Мо- 
ряксем кӗске ш ӑлавар тӑхӑнаҫҫӗ-и?

— Юнгӑҫене юрать.

52



Ёнтӗ мӗн парнелени пурте ман ҫире. Пӗри те тепри 
ҫавӑркаласа  пӑхаҫҫё мана. Эпӗ ятуланса, чиперленсе 
кайнинчен тӗлӗнеҫҫӗ.

•— Ат, кала ӗнтӗ ӑна чӑваш ачи, тесе,— ырлать мана 
мучи.

Хам тӑрӑххӑн пӑхатӑп. Шел, пысӑк тӗкӗр ҫук, йӑл- 
тах курӑттӑм. Аса илтӗм, килте куҫ кӗски ҫук чух, анне 
ҫӗнӗ тутӑр ҫыхсан чӑп шыв тултарнӑ витре умне пырса 
тӑратчӗ, йӑлт! ҫеҫ пӑхса илетчӗ. Хӑвна ытараймасӑр 
пӑхса тӑрсан сӑн каять имӗш. Эпӗ те тӳсеймерӗм, ыт- 
кӑнтӑм тёпел кукрине. Ав витре. Вӑшт! пӑхрӑм. Шывё 
тӗпӗнче ҫеҫ, ҫавах та куртӑм сӑнӑма. Ч ӑнах чипер. Пит 
пачах улшӑннӑ. Урама тухсан ачасем паллӗҫ-ши? Вир- 
кӗнес ак тӑкӑрлӑка, пӗлсех тӑратӑп, унта ачасем лап- 
талла выляҫҫӗ... Ҫук, вӑтанатӑп ҫын куҫ умне курӑнма. 
Ку тарана ҫитсе те кӗске ш ӑлавар тӑхӑнса курман. Эпӗ 
ҫеҫ мар, ытти ачасем те ялта кӗске ш ӑлаварпа ҫӳремеҫ- 
ҫӗ. М алтанлӑха кил хушшинче уткаласа ҫӳресе хӑнӑх- 
малла. Тепӗр тесен, ҫӗнӗ тума эпё Октябрь уявне тӑхӑн- 
са каятӑп. Унччен арчанах чиксе хуратӑп.

Мӗнле шухӑшланӑ, ун пек пулмарӗ. Ҫывӑрса тӑрса- 
нах Мишша пичче мана хӑй парнеленӗ тума тӑхӑнма 
•хушрӗ. Илӗм-тилӗмпех ялтан тухса кайрӑмӑр. Пире ни
кам та хирӗҫ пулмарӗ. Чӳречерен куракансем, тен, пал- 
лаймарӗҫ.

Э-э, калама ас туман та. Каҫхине ҫапла калаҫу 
пулчӗ:

— Ыран курорта чухса каятӑп,— терӗ Мишша пичче, 
савӑннине пыгармасӑр.

— Чим-ха,— чарчӗ ӑна ашшӗ.— Илсе кай Кантрат- 
тине хӑвпа. Тӗнче куртӑр. Ялтан ниҫта тухса курман вӗт 
ачи. Ас пур, мӗнле кӗнекесем вулать.

— Л айӑх канаш,— тет ывӑлӗ, алӑ ҫупнӑ пек икӗ ал- 
липе ҫатлаттарса. Унтан мана ыталаса илчӗ те ыйтрӗ: 
«Килӗшетӗп-и манпа Хура тинӗс хёррине пыма?»

Ыйтать тата. «Аюк» теме ухмах-и эпӗ.

Аннене часах ҫавӑрчӗҫ. Малтан хирӗҫкелерӗ. Хӑраса 
тӑтӑм. Килӗшрӗ. Ха, ун ачи мар-и эпӗ?

Ҫапла, пурнӑҫӑма ырӑ ҫавра ҫил пыроа кӗчӗ те айён- 
ҫийён ҫа&ӑрчӗ, мана килтен ллое тухрӗ.

Поезд ҫил кастарса малалла, малалла ыткӑнать.

ТУ ВИТЕР ТУХСАК

Ывӑнма пӗлмест пирӗн поезд. Аҫти кӑна хуласене 
кӗрсе тухмарӗ-ши? Пӑртакҫӑ тӑрса сывлӑш ҫавӑрать те 
каллех малалла.

Хӗвел эпир вӑраничченех нумай малтан тухнӑ ӗнтӗ, 
хӗртсе пӑхма тытӑннӑ. Ҫӑвӑнса шӑлӑннӑ хыҫҫӑн ирхи 
апата лартӑмӑр. Проводници сӗтел ҫине вӗри пылак чей 
лартса хӑварчӗ.

* Сасартӑк пирӗн поезд ҫӗр ӑшне чӑмрӗ. Вакунта тӗт- 
тӗм. «Ой!» сас тухса кайрӗ ман, хам сисмен ҫӗртенех.

— Ан хӑра, туннель — тет мана Мишша пичче. Ту 
Еитёр шӑтарса тунӑ ҫулпа пыратпӑр.

— Ёнер кӑна тӳрем вырӑнпа чупатчӗ пирӗн поезд,— 
терӗм,— ниҫта пӗр сӑрт-ту, ҫырма-ҫатра курӑнмастчӗ.

—; Украинӑ ҫӗрӗччӗ вӑл, ҫатма пек тикӗсчӗ.
Пёр ту витӗр тухрӑмӑр. М алта темӗн чухлех вӗсем.
— Кавказ тӑвёсем, шӑллӑм, кур,— тет Мишша 

пичче.
Акӑ мӗнле, иккен вӗсем, шӗвӗркке тӑррисене пӗлӗ- 

телле тӑснӑ ҫынсем пекех йышпа пурӑнаҫҫӗ. Шкулта 
учительницӑ пире карттӑ кӑтартнӑ. Сӑртсене мӗншӗн-ха 
хӑм ӑртарах ,хӗрлӗпе сӑрланӑ? Ҫавӑнпа та мана хӗрлӗ 
пылчӑк юхса тӑнӑн туйӑнатчӗ. Вырӑнта пӗрре те ун пек 
мар иккен. Вӗсем хурарах симӗссӗн курӑнаҫҫӗ.

Поезд ҫул суйланӑн е унталла, е- кунталла пӑрӑнать, 
каллех туннеле кӗрсе каять. Ҫапла чылаях вӑхӑт иртрӗ. 
Унччен те пулмарӗ, Мишша пичче кӑшкӑрса ячӗ:

— Тинее!
— Аҫта?
— Кил кунта!

Эп® сулахай енчи чӳречерен сӑртсене пӑхса пырат- 
там.

Чупса пытӑм Мншша пичче патне. Пӑхрӑм кантӑк- 
ран, анчах тӳрех ним те ӑнланмарӑм, ҫывӑхрах янкӑр 
тӳпе курӑннӑн туйӑнче, Сӑнарах пӑхрӑм. Ой! Мӗн курни- 
не ӗненместӗп, Ниушлӗ тинӗс ҫакнашкал! Шыв! Таҫта- 
нах сарӑлса выртать, вӑл, ҫине кантӑх витнӗн, ҫутӑ сен- 
керӗн курӑнать. Тинӗс ҫийӗн куҫ лерелле, лерелле 
шӑвать. Мӗн тейӗн? Вӑл тӳпепе пӗрлешнӗ. Кунта ҫывӑх- 
ра мӗнле? Пӑхатӑп, пирён поезд ҫыран хӗрринчех чу- 
пать иккен, пилӗк-ултӑ утӑм та пулмасть пулӗ. Мӗнле 
ҫыран ку, атьсемӗр? Мана тӳрех хамӑр ял ҫывӑхӗнче 
гохса выртакан Эль шывӗ аса килчӗ. Унӑн ҫыранӗсем 
сип-симӗс курӑкпа витӗннӗ, Чечексем пуҫ таяҫҫӗ. Ҫеҫки- 
сем хӑшёсем шыва перӗнсех лараҫҫӗ вара. Тинӗс? Мӗн- 
лескер яп-ала ку? Ешӗл курӑка юратмасть-и? Ҫыранра 
шакӑр-р шап-шур ҫаврашка чулсем выртаҫҫӗ. Вӑт 
тӗнче!

Вакун кантӑкне аялалла шутарса аитартӑмӑр. Ай- 
яй! Мӗнле калаҫать иккен тинӗс хӑйӗн ҫыранӗпе. Чӗлхи 
вара питӗ тӗлӗнмелле: шӑкӑр-р, шӑкӑр-р, чаш-ш! чаш-ш! 
Калӑн, мунча чулӗ ҫине шыв сапрӗ, тесе.

Эпӗ чӳрече умӗнчен хӑпма пӗлмерӗм, ҫаплах тинӗс 
ҫине пӑхатӑп. Хӑш-пӗр тӗлте темшӗн поезчӗ ҫыран хӗр- 
рине пӑрахса гинӗсрен пытанать, иҫӗм ҫырли уйӗсем 
урлӑ каҫать. Туннель ӑшне те кӗрсе тухать. Ёнтӗ тӑтӑ- 
шах чарӑнма пуҫларӑмӑр.

— Курортлӑ хуласем,— тет Мишша пичче. .
Пӗр хулара станци ҫурчӗ ҫине ҫырнине вуларӑм: 

«Сочи». Илтсе ку хула ҫинчен. Анчах та эпӗ вакун чӳ- 
речинчен питӗ сахал куратӑп. Ав илемлӗ йывӑҫсем.

— Пальмӑсем,— ӑнлантарать пичче,
Урамрах ӳсеҫҫӗ кунти пальмӑсем, пирён енче вара 

пӳлӗмре ҫеҫ.
Сочи хыҫҫӑн миҫе хут чарӑнтӑмӑр-ши, шутласа пы- 

марӑм.

— Хатӗрлен, шӑллӑм, ҫитессинче пирӗн тухмалла,— 
асӑрхаттарчӗ Мишша пичче.

Моряк костюмне тӑхӑнтӑм. Анчах та хам пӑшӑрха- 
натӑп.

— Сисмесӗр иртсе кайсан?
— Хула ятне пӗлетпӗр-иҫ,— лӑпкӑн калать пичче.
— Ялан манса каятӑп.
— Гагра.
Каллех туннеле чӑмрӗ поезд. Куҫа хупрӑм, пур пӗ- 

рех ним те курӑнмасть. Тӗттӗм. Ҫӗр айӗнчен тухрӑмӑр. 
Ой, ку айккинче ҫап-ҫутӑ. Хӗвел 'хавассӑн пӑхать. Куҫ 
умне тӳрех хула тухса тӑчӗ. Тем тесен те ҫакӑ ӗнтӗ 
эпир анса юласси. Тинех поезд чарӑнчӗ. Хыпалансах 
вокзал ҫурчӗ ҫинче ҫырса хунине шыратӑп. Тӗрӗс. Ав 
«Гагра» тесе ҫырни. Эппин тӗрӗсех анса юлатпӑр.

ПЫСАК ЧЖНА АСА ИЛТЕРЕТ

Поездран анса юлтӑмӑр, йӗркеллех темелле. Перрон 
ҫинче мӗн чухлӗ ҫын! Пасарти пекех хӗвӗшет. Пирешке- 
лех ҫул пӗлмеҫҫӗ-ши? Эпир кӑшт айккинерех супрӑмӑр 
та чарӑнса тӑтӑмӑр. Мишша пичче чӑматанне ҫӗре ларт- 
рӗ те пирус чӗртсе ячӗ. Темшӗн пирӗн ҫине пӗри те 
тепри пӑхать, пӑшӑлтатса илеҫҫӗ.

Хура мӑйӑхлӑ ҫӳллӗ арҫын хӗремесленсех кӑшкӑ- 
рать, такамсене чӗнет. Нумай та вӑхӑт иртмерӗ, шкул 
ачисем »сӑйсен учительне сырса илнӗн, ун тавра халӑх 
пухӑнчӗ... Тем ӑнлантарать. Талпӑнчӗҫ вара таҫталла.

Асӑрхарӗ пире те мӑйӑхли. Аякранах кӑшкӑрчӗ:
— Эй, моряксем! Аслипе кӗҫӗнни! Сирӗн хӑш сана- 

торине каймалла?
Вӑл иккен «Челюскинец» санаторирен, ҫынсене кӗт- 

се илме поезд патне тухнӑ. Пирӗн те унтах каймалла.
Вокзал хыҫӗнче пысӑк автобус тӑрать. Эпир те унта 

кӗрсе лартӑмӑр. Ҫыннисем питӗ хаваслӑ. Мӑйӑхли шут-

лет, лешсем ахӑлтатсах кулаҫҫӗ, сӑмахпа тем перкеле- 
шеҫҫӗ. Ҫавсене итлесе пырса сисмерӗм те эпӗ: те аякка 
кайрӑмӑр, те ҫывӑха.

— Ҫитрӗмӗр!— терӗҫ.
Чӳречерен пӑхрӑм. Автобус пысӑк хапхаран чаплӑ 

ҫуртӑн картишне кӗрет. Анлантӑм. Санатори текенни 
ҫакӑ ӗнтӗ.

Мишша пичче мана:
— Лар кӑмпа айне,— терӗ,— эпӗ путёвкӑна кӗрсе 

парам.
Чутах кулса яраттӑм, ара кӑмпа айне ҫын ларай- 

масть ӗнтӗ. Эпӗ иккӗленсе тӑнине курчӗ те вӑл аллипе 
тӗллесе кӑтартрӗ:— Ав ҫав сулхӑна.

Тӗрӗс-мӗн, чӑн-чӑн шӑна кӑмпи. Анчах та вӑрманта 
ӳсекенни мар, ҫын ӑсталани. Ю да тӑррине ҫаврашка 
ҫине пир карнӑ та ун айне сак лартнӑ.

Иӗри-тавра пӑхкаласа ларатӑп. Мана тинӗс те курӑ- 
нать, тусем те курӑнаҫҫӗ. Вӗсем ҫывӑхрах, ал ҫеҫ тӑс. 
Тӗнче... Мӗнле хатарлӑ вӑл кунта, пӗрре те пирӗн ёнчи 
пек мар. Темшӗн кунта тавралӑх мана пысӑк чана аса 
илтерет. Тӗпӗнче — шыв. Хӗррипе, айлӑмсенче — вино
град тӗммисем, мандарин йывӑҫҫисем, кипариссем, 
пальмӑсем, фикуссем тага ытти йывӑҫсем ӳсеҫҫӗ. Шывӗ 
вӗрекен сӗт пек тухса тарасран, ӑна ҫӳллӗ-ҫӳллӗ сӑрт- 
сем картласа тӑраҫҫӗ.

Пӗлӗтленсе килчӗ: Ту тӑрринчен кӑвак пӗлӗтсем 
шуса анаҫҫӗ. Тӳпе ишӗлет тейӗн. Хӑвӑрт куҫаҫҫӗ хӑйсем. 
Аҫта васкаҫҫӗ-ши? Тен, вӗсем те тинӗсе курасшӑн? 
«Кймпа» тӑррине йӗкел ӳкнӗн, пӑт-пат! пӑт-пат! туни 
илтӗнчӗ. Ҫумӑр ҫума тытӑнчӗ.

— Кантратти,— илтрӗм эпӗ хам ята. Мишша пичче 
чӗнет иккен. Чупса пытӑм,— Тусӑм, сана санаторине 
илмеҫҫӗ.

— Ман каялла каймалла-и ӗнтӗ?
— Хыпӑнса ан ӳк-ха эсӗ тӳрех. Хваттер тупӑнчӗ, 

юнашарти ҫуртрах. Хуҫи кунта санаторинче ӗҫлет.

ТИНЕС ТАШЛАТЬ

Хваттер мана питӗ килӗшрӗ: таса, хӑтлӑ. Ҫапах та 
килте ларма кичем. Ҫумӑр ҫӑвать пулин те тула тух- 
рӑмӑр.

— Каир, тинёс хёрне,— чёнет Мишша пичче,— тинёс 
сывлӑшӗ питӗ усӑллӑ, тет, сывлӑха ҫирӗплетет.

Утрӑмӑр. Тинӗсӗ ҫывӑхрах. Унӑн хумӗсем ҫырана 
ныра-пыра ҫапни илтӗнсех тӑрать: ш-ш-шав! ш-шав!

— Ой-ой! Аеса кайнӑ!
Ку сӑмахсене пичче тинёс пирки каларӗ ӗнтӗ.
Эпир юри сулхӑн пулма тунӑ ш кв  яман брезент ас- 

лӑк  айӗнчи сак ҫине кӗрсе лартӑмӑр. Ҫынеем кунта 
татах пур. .Пӗри те шарламаҫҫӗ, пурте асса кайнӑ тинӗс 
ҫине пӑхаҫҫӗ. Эпӗ те меллӗрех вырнаҫса карлӑк ҫине 
тайӑнтӑм та тинӗсе тинкерме тытӑнтӑм. Мӗн хӑтлан- 
масть ку тинӗс? Чӑнах урнӑ. Ш авлать, ӳхлетет! Хумӗ- 
сем пӳрт ҫӳллӗшӗ хӑпарса мӑкӑл.татса чупса килеҫҫӗ 
те ҫырана мӗн пур вӑйран кӗрс! кӗрс! ҫапаҫҫӗ. Шыв 
пӗрчисем май пата ҫити сирпӗнеҫҫӗ. Чылай шалта тем 
курӑнать. Ҫыран хӗрринчен ҫӗмӗрсе илсе тухнӑ кӗпер 
вӑл, те путнӑ карап хӑми-пӗрени. Ярӑнать ҫав япала 
хум ҫинче. Вӑл ни путмасть, ни ҫыран хӗрне ҫитеймест.

Ҫапла, тинёс асать. Чим... Мӗншӗн унӑн асмалла, 
тулашмалла? Ана никам та кӳрентермен-ҫке. Анлан- 
маҫҫӗ ҫынсеы, тен, пачах урӑхла, унӑн савӑнӑҫӗ пулӗ? 
Хӗпёртенипе ташлать-тӗр... Лере, тинӗс лӗлӗтпе пӗр- 
лешнӗ тӗлте, вӑл тӑхлан тӗслех — сӑрӑ. Кӑшт ҫывӑха- 
рах вара кантӑк хытарма шӗвек лӑканать тейӗн. Ҫийӗ 
унӑн — кӑваккӑн-симӗссӗн курӑнать. Куҫ кунталла шӑ- 
вать. Тинӗс хӑймаланса кӑпӑкланать, шуралать. Сӗт 
вёресе хӑпарнӑн ҫырана чаш-ш! туса ҫитет те ух! ух- 
латса ҫӳлелле ҫӗкленет, гранит хӳме ҫийӗн пӗрхӗннӗ 
шыв пёрчисем сывлӑшра шурӑ чечек ҫыххи евӗр чӗн- 
тӗрленеҫҫӗ те ялт! каялла сикеҫҫӗ.

Вӗҫӗ-хӗррисӗр пӑхса ларма пулать тинӗсе, пур-пӗрех 
тӑранаймастӑн.

ҪЫН ПУТАТЬ

Тинӗс ташланипе киленсе ҫынсем мӗн пирки пӑшӑр- 
ханнине те асӑрхаман. Хӑлхана «Путать!» тенӗ сасӑ 
пырса кӗрсен, чӑлт-чалт пӑхкаларӑм  унталла-кунталла. 
И-их! Тинӗсре ҫын. Пуҫӗ ҫеҫ курӑнать. Те ишет, те ҫук. 
Анчах та ӑна тинӗс чуччу ярӑнтарать: пӗр упталла, пӗр 
кунталла шутарать.

— Ҫӑлмалла ӑна! — терӗҫ.
Ҫийӗнчех паттӑрӗ те тупӑнчӗ. Вӑл пӳрт пысӑкӑш 

йӑваланса килекен хум ӑшне сикрӗ, ӑна витӗр шӑтарса 
тухрӗ. Ишрӗ вара путакаини патне. Лешӗ аякрах та 
мар. Тинӗс ытамӗнчен ҫӑлса тухрӗ-тухрех вӗт.

Чылай вӑхӑт иртрӗ. Тинӗс кӑшт лӑпланнӑ пек. Те 
мана ҫеҫ ҫавнашкал туйӑнать.

Тинӗс хӗрне анма гранит хӳме ҫумӗпе картлаҫ хунӑ. 
Унта хӑма ҫине ҫырса патак лартнӑ: «Шыва кӗме юра- 
масть, хӑрушӑ». Мӗн тейӗн, тупӑнчӗ харсӑр ҫын. Карт
лаш капа тинӗс хӗрне анчӗ вӑл. Пӑхма ҫамрӑках та мар 
хӑй.

— Тинӗс вӑйне виҫесшӗн,— терӗҫ.
Мӗнле виҫет-ши? Пӗлес килнипе ҫав ҫын ҫинчен куҫ 

илместӗп. Хайхискер тем ҫӳллӗш йӑванса килекен хума 
хирӗҫ мӑнаҫлӑн тӑчӗ, юпа евӗр хыгса. Унччен те пулма- 
рӗ хум ҫынна чаш-ш пырса ҫапрӗ, хӑйён ӑшне пӗтӗрсе 
чикрӗ, пытарчӗ. Вара ҫынна улӑм ҫӳппине ҫӗкленӗн 
чуллӑ ҫыран хӗрне лач! тухса пӑрахрӗ, хумӗ хӑй ҫавӑн- 
тах каялла чакрӗ. Тарчӗ! Мӗскӗн ҫынӗ ни вилӗ, ни чӗрё 
нырта парать.

Тӑн пырса кӗчӗ пулас этеме, вӑл тепӗр хум пырса 
ҫитиччен тӑват уран картлашка патнелле упалепчӗ.

— Тав ту тинӗсе, ӗнсӳне хуҫса яманшӑн,— терӗҫ 
каллех ҫынсем.'

А С Л А Т И

Шӑпӑр-р, шӑпӑр-р ҫӑвать ҫумӑр. й ы в ӑ р  пӗлӗтсем 
аялтанах куҫаҫҫӗ. Ҫанталӑк тӗттӗмленнӗҫемӗн тёттӑмле- 
нет. Кӗр-кӗр-р аслати авӑтрӗ. Ҫат! ҫатлаттарчӗ.

— Мӗне аҫа ҫапрӗ вара? —текелесе, ун-кун пӑхкала- 
рӗҫ брезент лупас айӗнче ларакансем. Ҫунни-мӗн ку- 
рӑнмасть.

Кӗр кӗрлӗрӗ каллех аслати. Кӑшт вӑхӑт иртрӗ теҫат! 
ҫат! ҫат! тутарчӗ виҫӗ хут. Кунашкал аҫа ҫапнине йи- 
хӑҫан та илтмен. Мана ҫеҫ мар, ыттисен кӑмӑлне те 
каймарӗ.

— Ак тамаша, тинӗсре аҫа та урӑхла ҫапать-и? — 
текелерӗҫ.

Нумай-и, сахал-и вӑхӑт иртрӗ, татах вӑрӑммӑн та 
ҫиллессӗн кӑлтӑртатса кӗрлерӗ аслати. Хӗреслӗ-мӗреслё 
ҫиҫӗм ялтӑрарӗ. Ҫывӑхрах тупӑран пенӗн ҫат! ҫат! ҫат! 
ҫатлаттарчӗ виҫё хут умлӑ-хыҫлӑ.

Аслати авӑтни', пӗр харӑс виҫҫӗллё аҫа ҫапни, тинӗс 
ахӑрни чуна вирелле тӑратрӗ. Ҫынсем пӗри те тепри 
лупас айӗнчен тухса чупрӗҫ. Хӑрарӗҫ пулас. Эпир те 
юлмарӑмӑр, кайрӑмӑр.

Н О Д А  РИ

Тӗлӗкре манпа кушак ҫури вылять пек. Ах, ура ту- 
панне чӗрнипе кӑлт-кӑлт тиверткелесе илет. Эпӗ ӑна 
хӑваларӑм, тытса та ывӑтрӑм. Вӑл пур тикенеклех ҫы- 
пӑҫать те ҫыпӑҫать. Ҫиллӗм тулса килнӗ енне тапрӑм 
урапа.

«Охо! Ку ача усал иккен!» тенине илтрӗм. Ҫав вӑ- 
хӑтрах ура тупанне хыттӑн .кӑна кӑтӑкланиме туйрӑм. 
Куҫ чарах уҫӑлчӗ, ыйхӑ та сирӗлчӗ. Умра кӑтра пуҫлӑ 
ача, ман тантӑш, тӑра парать. Хура куҫӗ йӑлтӑрать 
кӑна.

— Кам кирлӗ сана? — тетӗп.
— Эсӗ.
Тӑрса лартӑм. Кил хуҫисем ӑҫта-ши? Ун-кун пӑхка- 

латӑп.
— Юрӗ-ҫке ӗнтё, кӳтсе ан лар,— татах сӑмах ху- 

шать, кантӑк каррине уҫнӑ май, ҫак ача. Пӳлӗм ҫап-

ҫутӑ ҫуталса кайрӗ. Хам ҫаплах шухӑшлатӑп: мӗн
кирлӗ-ши ку кӑтра пуҫа?

— Тӑр, тӑр! — хистет мана татах арҫын ача.— Ҫӑ- 
вӑн та апат ҫиме лар.

Мӗнле этем ку? Ним те ӑнланмастӑп. Вӑл тавҫӑрса 
илчӗ пулас.

— Ҫ ак кил хуҫи ачи эпӗ,— тет.— М ана Нодари тесе 
чӗнеҫҫӗ, грузин. Сан ятна пӗлетӗп — Кантратти.

Ҫ ак сӑмахсене илтсен ялт! ҫеҫ ура ҫине сиксе тӑтӑм 
та ҫӑвӑнма тытӑнтӑм.

Нодари пӗлтерчӗ:
— Пиччӳ аннене апатшӑн укҫа тӳленӗ.
Ёнентӗм, пӗр сӑмахсӑр апат ларса ҫирӗм.
— Халӗ ӗнтӗ тинӗс хӗрне каятпӑр. .
— Пиччене чӗнме тивет,— сӑмах хушрӑм эпӗ.
— Ана кӗтсен, хӗвел те сӗвӗрлет. Ҫынна ир'хи хӗвел 

пайӑрки ҫеҫ усӑллӑ.
Каллех ӑна ӗнентём. Чупрӑмӑр. Эпӗ тинӗсе аякранах 

куртӑм. Паян вӑл пачах урӑхла. Талккӑшпех пӗр тӗслӗ 
вӑл. Ҫутӑ симӗс пёркенчӗкпе витӗннӗ: лӑпкӑ, хумӗсем 
сарӑлса тикӗсленнӗ. Аякра шурӑ пӑнчӑ. Мӗн-ши? Мана 
темшӗн тӳрех Лермонтов сӑвви аса килчӗ те эпӗ так- 
м аклам а тытӑнтӑм:

Пӗччен парӑс  шуррӑн курӑнать  
К ӑвак  тинӗс тӗтри ӑшӗнче...
Мӗн инҫе, ют ҫӗрте вӑл шырать?
Мӗн хӑварыӑ вӑл хӑй килӗнче?

— П арӑс мар, чарлан вӑл,— тет Нодари.
Чарланӗсем йышлӑн-мӗн. Эпӗ темшӗн айккинче пӗ-

ччен ишсе ҫӳрекеннине асӑрханӑ.
Антӑмӑр тинёс хӗрне. Нодари те, эпӗ те урана ним 

те тӑхӑнман. Утма кунта питё хён. Чул урана ыратта- 
рать.

— Ай-уй! — кӑш кӑрса ячё Нодари.— Пӑх-ха: чар 
лан выртать шыв хёрринче.

— Вилнё тем?

— Шел, мазут юххине лекнӗ. Тёкё мазутпа варалан- 
сан, шыв витӗр ҫапать, вара чарлан вилет. Часах ӑна 
пуҫтарса илсе каяҫҫӗ.

Эпир шыва кӗмелли вырӑна иртсе кайрӑмӑр.
Тинӗсе тӳрех кётёмёр. Кунта ярса пусма тата *хён- 

герех. Пёр чул мӑклашки ура пӳрнине ыраттармаллах 
пырса ҫапӑнчӗ, чутах йӗрсе ямарӑм.

Ёнтё шывё пилёк таранах.
Нодари самант та тӑхтамарӗ, шыв ҫине ярт тӑсӑлса 

выртрӗ, пӑлт! ҫаврӑнчӗ, ҫурӑм ҫинче ишме пуҫларӗ, вара 
тем вӑхӑтра чаш-ш шыва чӑмрӗ. Пулӑ ку ача. Эпӗ 
ш алалла тепре ярса пусрӑм. Шывӗ тӑп-тӑрӑ! Тӗпӗнче 
мӗнле илемлӗ чулсем выртаҫҫӗ. Тӗлёнтермӗш! Пулӑсем! 
Пӗри ман чӗркуҫҫине лексе кӑтӑклантарчӗ: те курӑк 
тесе ҫыртса пӑхасшӑнччӗ-ши? Пӗшкӗнсе алла чикрӗм, 
пулли тарчӗ. Пӗшкӗнсе татах сӑнатӑп. Курӑк тавраш 
пачах ӳсмест. Юшкӑн та ҫук. Чулсем ҫеҫ. Ҫул тума сар- 
нӑн выртаҫҫӗ. Тепӗр пӑхсан, кавир евӗрлех туйӑнать, 
ытла чӑпар, илемлӗ. Кашни чулӑн хӑйне расна тӗс. Эпӗ 
шывра тӑнине те манса кайнӑ пулас, пӗр чулне илме 
лӑпчӑнтӑм. Ҫӑвара шыв кӗчӗ. Ай, тӑварлӑ. Чулне ил- 
тӗм-илтӗмех. Шап-шурӑ, яп-яка, хур ҫӑмарти пысӑкӑш. 
Кунашкал чул сайра хутра хамӑр хиртех тупӑнать. Ват- 
тисем ӑна темшён аҫа чулӗ, теҫҫӗ.

Нодари каялла ишсе килчӗ. Эпӗ чул тытса пӑ'.:са 
тӑнине курсам тӗлӗнчӗ пулас.

— Мӗн эс? Пӑрах. Халиччен чул курман-и? Атя, иш!
Эпӗ кунашкал вӗҫӗ-хӗррисӗр сарӑлса выртакан

шывра ишсе курман та кӑшт шикленетӗп. Мӗн пулать 
те мӗн килет, тапрӑм та урапа шыв ҫине ишсе тухрӑм. 
Ҫӑмӑл! Путас тесен те иутаймӑи!

ПАТШ А ХЁРЁН ПУШ МАКЁ

Килте апат ҫисе пуҫтарнӑ хыҫҫӑн Нодари шӑлавар 
кӗсйинчен сӗгел ҫине ик-виҫ ывӑҫ чул кӑларса хучӗ, 
пӗри те аҫтӑрхан мӑйрипчен пысӑкки ҫук.

— Тинӗс хӗрринче пуҫтартӑм.
Унтан Нодари сарлака тӗплӗ кӗленче савӑт кӑларса 

лартрӗ. Чей чашки ҫине хӗвел ҫаврӑнӑш ҫӑвӗ ячӗ. 
Ш капран шурӑ мамӑк татӑкӗ илсе килчӗ.

Иксӗмӗр те сӗтел хушшине лартӑмӑр. Нодари мамӑк 
татӑкне ҫу ҫине пуҫать те чул катӑкӗсене сӑтӑрма ты- 
тӑнать. Чулсем ҫулланнӑ хыҫҫӑн чӗрӗлнӗнех туйӑнаҫҫӗ, 
ҫав тери илемленеҫҫӗ. Хура тӗслисем йӑлтӑртатаҫҫӗ.

Эпӗ чул купине сиркелетӗп. Кашнинех тытса пӑхас 
килет. Пурте ҫерҫи ҫӑмарти пек ҫаврака мар. Ак мыс- 
кара! Пӗри чӑн-чӑн пушмак. Тёпӗ шурӑ, ҫийӗ кӑвак.

— Мӗн ку? — ыйтатӑп.
— Тинӗс патши хӗрӗн пушмакки,— терӗ Нодари.
Алӑраи ямастӑп ӑна. Ара, купара татах пур пуш-

максем: пӗчӗкки, пысӑкки, вӑтамми... Тинӗс патшин ми- 
ҫе хӗр-ши?

— Ку мӗне аса илтерет? — тет Нодари, хӑй аллинчи 
чула кӑтартса. Тӳрех, ним шухӑшласа тӑм асӑрах  тав- 
ҫӑрса илтӗм: кипкеленӗ ача. Хӑмӑр утиялпа чӗркенӗ те 
шурӑ пиҫиххипе урлӑ пирлӗ ярса ҫыхнӑ.

— Кунта канма килекен хӗрсем,— тет,— хӑйсене 
килӗшекен чул татӑкӗ тупаҫҫӗ те шӑтарса ҫинҫе ҫиппе- 
ле тиреҫҫӗ. Вара ӑна чи хаклӑ йышши ахах вырӑнне 
хурса ҫакса яраҫҫӗ ума.

Сӗтел ҫинчи чул катӑкӗсем пурте хӗвел ҫаврӑнӑш 
ҫӑвӗпе ҫӑвӑнчӗҫ. М алалла  мӗн кӗтет-ши? Нодари вӗсене 
пӗрерӗн-пӗрерӗн илсе йӗркеллӗ хурса тухрӗ кӗленче 
савӑт тӗпне. Унтан стаканпа шыв илсе килсе ячё. Еҫӗ 
пӗтмен-ха. Кӗленче савӑтне ҫӗклерӗ те картишне тухрӗ. 
Эпӗ те ун хыҫҫӑн утрӑм.

Кантӑк умӗнчи сак ҫине лартрё савӑта Нодари. 
Хӗвелӗ ҫакна ҫеҫ кӗтнӗ-ши, пуҫларӗ шевлине вылятма! 
Кӗленчери чул катӑкӗсене чун кӗчӗ, ҫӑлтӑрсем евӗр 
йӑлтӑртатаҫҫё. Шутсӑр тӗлӗнсе пӑхатӑп. Мана вӗсем 
'чечексем пек туйӑнаҫҫё. Ҫапла. Тем тесен те тинӗс 
чечекё.

ТИКЕНЕК ҪЕҪПЁЛ МАР

Илёртӳллӗ ҫав тинӗс. Хӑпса каяймасӑр шалт хӑш- 
кӑлан. Мӗн чухлӗ ҫын шывра ишеҫҫӗ, кайӑк-хурла 
чӳхенеҫҫӗ. Хӗвел ҫинче хӗртӗнсе выртакансен шучӗ ҫук.

Нодари тинӗс чечекӗ кӑтартнӑранпа эпӗ пачах ка- 
нӑҫа ҫухатрӑм. Шав ҫӳретӗп шыв хӗррипе каллӗ-маллӗ. 
Ҫипрен юхса тухнӑ шӑрҫана пуҫтарнӑн чул катӑкӗ суй- 
латӑп. Чулӗсем чӑннипех илӗртеҫҫӗ. Пӗрне, теприне 
пӗшкӗне-пӗшкӗне илетӗп. Ывӑҫ тупанӗ ҫине хурса 
ытарайми пӑхатӑп. Купа ӳсет те ӳсет. Хурсан пӑтавкка 
тулать. Анчах Нодари курчӗ те кулса ячӗ:

— Сан вакун тара илме тивет,— тет, ман чулсене 
суйлама тытӑнса.— Тинӗс хӗрринче чул нумай пулӗ. 
Асра тыт, тикенек ҫеҫпӗл мар, ӑна ачаш та илемлӗ су- 
пӑнь чечекӗпе те арпаштарма юрамасть.

ПУЛА КёТёВё

Кӑнтӑр апатне каяс умён тинёс хӗрри вара пушанса 
юлать. Хӗвел хӗлхемӗсем ку вӑхӑтра усӑллӑ мар тет-и. 
Усӑллӑ мар ҫеҫ пулни юрӗ-ха, сиенлӗ, имӗш, ҫыншӑн. 
Ҫавӑнпа та ӗнтӗ канакансем хӳтлёхе пуҫтарӑнаҫҫӗ. 
Эпир те Нодарипе сӑрт ҫинчи сулхӑн лупасӗ айне кӗрсе 
лартӑмӑр. Тин ҫеҫ пухнӑ чулсене суйлама пикеннӗччӗ, 
тахӑшӗ кӑшкӑрса ячӗ.

— Пулӑ кӗтӗвӗ!
Эпӗ ялт! хыҫалалла ҫаврӑнса пӑхрӑм, нимле кӗтӳ 

те ҫук.
— Аҫта? — теҫҫӗ ҫынсем.
— Ав, ав! — тет манпа юнашар ларакан ҫым, алли- 

пе тинӗс еннелле тӑсса.
Унталла-кунталла тинкерсе пӑхатӑп. И-и-и! курах 

кайрӑм. Эй! Мыскараҫӑ тинӗс. Хӑй ҫурӑмӗ ҫине чӑк! 
чӑк! чӑк! ҫурла лартса тухнӑ. Хурҫӑ ункӑсем тӑрӑх хӗ- 
р.ел шевли вӑй вылять, йӑлтӑр-ялтӑр ҫуталать. Ҫапах 
та мӗн амакӗ-ха? Э-э-э, тавҫӑртӑм. Пулӑсем выляҫ- 
ҫӗ-мӗн, сывлӑшра сике-сике илеҫҫӗ, авӑнса, кӗмӗл пӗкӗ

евӗр курӑнаҫҫӗ. Мӗн чухлӗ пулӑ! Ушкӑнпа ҫӳреҫҫӗ, Мур 
илесшӗсем. Эх! Тытасчӗ пёрне ҫеҫ е сӗрекепе сӗрсе кӑ- 
ларасчӗ пӗр харӑс. Илӗртрӗҫ ҫынсене, ҫыран хӗрнех 
ҫывхарчӗҫ, вара тем тӗлте шыва кӗрсе ҫухалчӗҫ.

Ш УРА ТАКАСЕМ

— Тинӗсре паян шурӑ такасем чупаҫҫӗ,— терӗ Но
дари ирхи апата ларнӑ чух.

Шыв ҫӗр пичӗ мар, унта мӗнле така чупма пултар- 
тӑр-ха? Ҫавӑнпа та:

— Ан суй,— терӗм.
Подари темшӗн тутине ҫеҫ пӑркаласа илчӗ.
Кӑп-кап хыпкаларӑмӑр та шыва кӗме тухса вӗҫтер- 

тӗмӗр.
Ав тинӗс. Чӑнах, ун ҫийӗнче паян шурӑ такасем йӑ- 

пӑрр-йӑпӑрр чупаҫҫӗ те шыв тӗпне янк! анса каяҫҫӗ.
— Нодари-и, мӗне пӗлтерет ку?
— Хӑшё?
— Ара, шурӑ такасем?
— Эсӗ те ҫав,— пуҫне пӑркаласа илчӗ Нодари,— 

хумсем кӑпӑкланса чупаҫҫӗ. Ку вӑл ҫанталӑк пӑсӑласса 
пӗлтерет.

Тинӗс каллех хӑйӗн чуллӑ ҫыранне хумсемпе кӳпке- 
ме пикеннӗ.

М Е Д У З А

Ишсен-ишсен шывран тухма ура ҫине тӑтӑм. Сасар- 
тӑк умра хӑрушла япала курӑнса кайрӗ. Шари-и кӑш- 
кӑрса ятӑм хӑранипе. Нодари ваштах ишсе пычӗ.

— Медузӑ! — терӗ вӑл хавас сасӑпа.— Ан хӑра, 
ҫыртма ҫӑварӗ ҫук унӑн.

Нодари ал лаппипе тӗрте-тӗрте ӑна ҫырана кӑларчӗ.

Ҫынсем пухӑнчӗҫ. Тахӑшӗ ачасене ярӑнтармалли 
хӗрлӗ хырӑмлӑ, шурӑ тӗплӗ капрон кимӗ илее пычӗ. 
Кимме шыв тултарчӗ те унта медузӑна ячӗҫ.

Халиччен эпӗ нихӑҫан та медузӑ курман. Вӑл каснӑ- 
лартнӑ кукар яшкине шӑнтса тунӑ студень. Лӗнчеркке. 
Хӑй улӑм шлепке манерлӗ. Хӗррисем тӗрӗллӗ, сенкер 
хӑю тыттарнӑ пекех. Шлепке ӑшӗнче купӑста пуҫӗ ӳс- 
нӗн тулса тӑраТь.

— Мӗнпе тӑранса пурӑнать? — ыйтрӑм эпӗ.
— Вӗтӗ пулӑсемпе. Н ӑйлакана лекет те пулӑ, майӗ- 

пен ирӗлет,^- тет Нодари. Кӑш т тӑхтасан вӑл ҫапла 
хушса хучӗ: — Тинӗсре тӑвӑл пуҫланать, хӳтӗ вырӑн 
шыраса кунта килнӗ вӑл.

Кӑнтӑрлаччен кимӗре пурӑнчӗ медузӑ, вара ӑна ти- 
нӗсе.ячӗҫ.

ХЕВЕЛ КАЛАҪНИ

Мишша пиччесен санаторийӗн алӑкӗ ҫумӗнче иртен- 
пех пӗлтерӳ ҫакӑнса тӑрать. Унта ҫанталӑк  пӑсӑласси 
ҫинчен ҫырнӑ. Ку хыпар канакансене самаях пӑшӑрхан- 
тарчӗ. Пурте хӗвеле саваҫҫӗ. Ҫавӑнпах ӗнтӗ ҫутҫанталӑк 
вӑрттӑнлӑхӗ пирки кам мӗн пӗлет, ҫавна калать.

— Чимӗр-ха, хӗвел мӗнле анӗ,— терӗ тинӗс хӗррин- 
чи паркра сак ҫинче Мишша пиччепе иксӗмӗр хушӑра 
ларакан  Нодари те.

Эпӗ часах мӗн илтни-калаҫнине манса кайрӑм. Парк- 
ри кӳлӗре акӑшсем ишсе ҫӳреҫҫӗ. Ҫавсене куҫран вӗ- 
ҫертместӗп. Мӑйӗсене пӗкӗ пек авнӑ. Э*х, тытса ҫакса 
ярӑттӑм  тин! тик! шӑнкӑрав.

— Ай-ай, хӗвел сукмакӗ ҫине пӗлӗт катрамланса 
хӑпарчӗ,— илтрӗм эпӗ Мишша пичче сӑмахне.

— Аҫта? — хам кӗтмен ҫӗртен ыйтрӑм.
— Ав. тинӗспе пӗлӗт пӗрлешнӗ ҫӗрте,— тет Нодари.
П ӑхрӑм  та куртӑм: тӗтрепе витӗннӗ, кӑвак  сӑн ҫапнӑ

вӑрман ларать.
Ҫапла пӗлтертӗм те.
— Тинӗсре мӗнле вӑрман ӳстёр! — ахӑлтатса кулса 

ячӗ тантӑш ӑм г.рузин ачи.— Талккишпех пӗлӗт карса 
илнӗ.

Л айӑхрах сӑнарӑм. Чӑнах-иҫ. Кӑвак пӗлӗт тӗнче 
илемне хӑй хыҫне тӗплӗн пытарма хапсӑннӑн систерме- 
сӗр, ерипен ҫутӑ тӳпенелле шӑвать.

Хӗвелӗ пур пӗрех хӑй ҫулӗнчен пӑрӑнмасть, анать, 
анать... Темш-ӗн паян вӑл чӑкӑт кӑшӑлӗ пек пӗчӗккӗ 
мар, ялкӑшса та ҫуталмасть. Ун ҫине темӗн чул пӑхсан 
та куҫа йӑмӑхтармасть. Тӗсӗ — пахчари мӑкӑнь чечекӗ 
евӗр кӗрен ҫеҫ. Мана вӑл ытама кӗми пысӑк глобус пек 
туйӑнать.

Акӑ курӑнман ырӑ алӑсем сарӑ ывӑс кӑларса вырт- 
тарчӗҫ. Тек ан, ан лар ҫакӑнга этеме савӑнтарса...»,—■ 
терӗ-ши. Мӗн ыррине ӑнланать. Хӗвел ывӑс ҫине ларчӗ, 
Умра пӑхса ытармалла мар картинӑ: «Хӗвел ывӑс ҫине 
ларса капать». Вӑхӑт кӑшт ҫеҫ иртрӗ, вӑй илчӗ те хӗвел. 
Вӑл паттӑррӑн малалла шума тытӑнчӗ: анать, анать.

Кӑвак пӗлӗт катрамӗ хӗвел ҫывхарасса ҫеҫ кӗтнӗ, 
тейӗн, ӑна ваштах хӑйӗн хӗвне хупрӗ. Ҫутҫанталӑк па- 
лӑрмаллах тӗксӗмленчӗ.

— Шел, хӗвел пӗлӗт ҫине ларчӗ. Ыран ҫумӑр кӗт 
ёнтӗ. Экскурсие каяймастпӑр,— кулянчӗ Мишша пичче.

— Ан васкӑр-ха унашкал шухӑшлама,— пӳлчӗ Н о
дари.

Тӗлӗнтермӗш. Шёл кӑварлӑ хӗвел пӗлӗт шӑналӑкне 
виҫӗ тӗлген ирӗлтерсе шӑтарнӑ та каллех пирӗн ҫине 
йӑл! кулса пӑхать. Пӗр харӑс виҫӗ хӗвел, тейӗн.

— Илтетӗн-и, Кантратти, Хӗвел калаҫать! — пӗлтер- 
чӗ мана Нодари.

— Ҫу-у-у-ук, илтместӗп.
Вӑл: «Ан кулянӑр, ыран каллех сирӗнпе выляма 

тухатӑп»,— терӗ.
Кунти ачасем хӗвел чӗлхине те ӑнланаҫҫӗ-ши вара? 

Анчах сӑмах ваклама никамӑн та вӑхӑт ҫук, пурте хӗ- 
вел мыскарине сӑнатпӑр.

Кӑвак пӗлӗт хӗвеле пытарса хума хал ҫитереймерӗ. 
Лешӗ ишсе тухрӗ-тухрех. Ав епле вӑл ылтӑн пан улми 
евӗр ҫакӑнса тӑрать. «Куртӑр-и, эпӗ ҫӗнтертӗм»,— терӗ

пулас, хӑйне пӗтӗм ҫавракӑшпе кӑтартса. Вара пат! 
гатӑлса ӳкрӗ шыва. Путмарӗ. Вӑл ерипен, киленсе кӗ- 
рет кӗмӗл тииӗсе. Ҫурри курӑнми пулчӗ. Вара йӑлтах 
пыта.нчӗ. Эпӗ ӑнлантӑм: ав мӗншӗн ирхине тинӗс шывӗ 
ӑшӑ иккен, тип сунӑ сӗтех, лӗп кӑна.

— Уяр ҫанталӑк пулать ыран,— терӗ Нодари, учёнӑй 
пекех.

ТУ ТАРРИНЧИ КӲЛЕ

Мишша пичче ирех пырса тӑратрӗ.
— Ту тӑррипчи кӳлле курма пыратна? — тет.
— Ан йӗкӗлте-ха, ту тӑрринче мӗн кӳлли пултӑр? 

Унта ӑмӑрт кайӑк ларать-тӑр.
— Нихӑҫан та, ним те ӗненмест ҫак сирӗн Кантрат- 

ти,— питлеме тытӑнчӗ мана Нодари.— Тӗнчипе паллӑ 
«Рица» кӳлли вӑл. Ана курман 'ҫы н, ҫын та мар.

Ним каласа тӳрре тухаймаи енне шӑла ҫыртрӑм 
вара.

Уҫӑ автобус ҫипе лартӑмӑр. Шел, Нодари пирӗнпе 
пымасть. Амӑшӗ ӑна пахчари виноград сапакисене ҫых- 
ма хушнӑ.

Тапрантӑмӑр. Тытӑнчӗ шофёрӗ машинине хӑвала- 
ма! Ҫилпе ӑмӑртагь. Енчен енне вӑш-ш! сулӑна-сулӑна 
илетпӗр. Ҫулӗ кунта, тур ҫырла*.(, акӑш-макӑш кукӑр- 
макӑр. Унччен те пулмарӗ кӗтӗмёр-кайрӑмӑр сӑртсем 
хушшиие. Ҫӳлелле пӑхма хӑрушӑ, халь-халь пуҫ тӑрне 
ишӗлсе апассӑн туйӑнаҫҫӗ. Пырсан-пырсан тоннель 
ӑшне чӑматпӑр.

Т авралӑх  кунта ҫав тери тӗлӗнмелле. Йӗри-тавра 
шӗвӗр тӑрӑллӑ тусем. Хӑшӗсем ҫав тери ҫӳллӗ, пӗлӗте 
перӗнеҫҫӗ. Шурӑ калпаклисем те пур.

— Тинёспе «Рица» кӳлли хушшипче ултӑ ҫёре яхӑн 
тӗрлӗ йывӑҫ-курӑк ӳсет,— ӑплаптарать Мишша пичче- 
сен санаторинчи культурник.— Тинӗспе кӳлӗ хушши — 
хӗрӗх километр ытларах ҫеҫ.

М алалла  ыткӑнать пирӗн автобус. Ак тамаша, ту

хысакӗнче хамӑр тӑван — юман! Кунта та мӗн тери вӑл 
мӑнаҫлӑн кашласа ларать. «Тайма пуҫӑм!» — саламла- 
тӑп ӑна.

Пирӗн автобус сӑрт аякӗпе хывнӑ асфальтланӑ шос
се ҫулӗпе шав ҫӳлелле хӑпарать.

— Халӗ эпир чи ҫӳллӗ сӑрт тӑрринче. «Чебоксар
ский карниз» теҫҫӗ кӑна,— пӗлтерет культурник.

Мишша пичче ун ҫине иккӗленсе пӑхса илчӗ.
— Мӗнле апла? — тет вӑл.— Ара ку ман тӑван рес- 

публикӑн тёп хули ячӗ.
Анчах та лешӗ ним те калама пӗлмерӗ. Шел. Тен, 

кунта Шупашкар чӑвашё ҫак хаяр сӑрта парӑнтарнӑ? 
Тен... Эпӗ шухӑша путатӑп. Килтен инҫетре ҫӳренӗ чух 
хамӑра ҫывӑх таракан япалана аса илтерекеннине тӗл 
пулсан паха-ҫке.

Сасартӑк кӑшкӑрашнине илтрӗм: «Ҫитрӗмӗр!», «Ҫит- 
рӗмӗр!» Тӑна ҫухатнӑн ним те ӑнланмастӑп. Чӑлт-чалт 
пӑхкаларӑм. Курах кайрӑм — кӳлӗ! Шухӑш вӗҫтерсе 
пынипе хам ӑҫтине те маннӑ. Чӑнахах та мӗн! Кӳлли — 
сӑрт тӑрринче. Пӗртен пӗр кӳлӗ юхса ҫухаласран хӑра- 
нӑн, йӗри-тавра речӗпех салтаксем пек, тусем каҫӑрӑлса 
тӑраҫҫӗ.

— Ку кӳлӗ, атьсемӗр,— тет культурник,— тинӗсрен 
тӑхӑр ҫӗр аллӑ метр ҫӳллӗшӗнче выртать.

Кунта, «Рица» кӳлӗ хӗрринче, пӗр вырӑнта тӑрай- 
мӑн. Тӗрткелешеҫҫӗ. Халӑх ярмӑрккӑри пек хӗвӗшет. 
Пурте кӳлӗ курма килнӗ. Лавккасем те тем чухлех. 
Ҫыран хӗрринче — пысӑк ҫурт. Ресторан вӑл. Гостини
ца та унтах, тархасшӑн, пурӑн хӑналанса.

Курса ҫӳретпӗр. Шӑрӑх. Нодарие ӗнер хӗвел тӗрӗсех 
каларӗ-мӗн. Ҫумӑр ҫӑвасси асра та ҫук. Пӗлӗт татӑкӗ- 
сем шуҫкаласа ҫӳреҫҫӗ, анчах хёвел вёсене, хӑй патне 
ҫывхарсанах, ирӗлтерсе сапаласа ярать. Пӑчӑ пулин те, 
никам та шыва кӗрекен ҫук. Кӳлӗ шывӗ сивӗ-мӗн.

— Пӑрахутпа ярӑнма каятпӑр, пирённисем, пуҫта- 
р ӑ н ӑ р !— пӗлтерчӗҫ.

Кӑпӑр-капӑр кӗрсе те ларчӗҫ ҫыннисем. Пӑрахучӗ - 
илемлё, тӑпӑл-тӑпӑлскер. Иш-иш, пысӑк кимӗ, леш вӗҫ- 
не ҫитичченех. Эпир — чӑвашран килнӗ хӑнасем. Пирӗн 
ййлта'.с курас килет ҫутӑ тӗнчен тӗлӗнтермӗшне.

КА У-КА У  АЧИСЕМПЕ

Мишша пичче хыпарларӗ пире:
— Пуҫтарӑнӑр. Сухумине упӑтесен питомникне экс- 

курсие каягпӑр.
— Мӗн-мӗн? Питомник? — тӗлӗнтӗм эпӗ.— Пирӗи 

те шкул пахчинче питомник пур. Анчах та унта ачасем 
йывӑҫ ӳстереҫҫӗ.

— Кунта учёнӑйоем у.пӑте ӳстереҫҫӗ,— хушса хучӗ 
Нодари ҫавӑнтах.

— Учёнӑйсен урӑх ӗҫ ҫук пулӗ ӗнтӗ упӑте ӳстерни- 
сӗр пуҫне,— кулса ятӑм.

— Каллех ӗненмест,— тарӑхрӗ Нодари.— Устереҫҫӗ. 
Питех пӗлессӳ килсен, калам. Тухтӑрсем опыт тӑваҫҫӗ 
вӗсемпе.

Усрӗм, ҫак ҫула ҫитрӗм, анчах чӗрӗ упӑтесен ушкӑн- 
не курма тӗл килменччӗ-ха.

— Халӗ курӑн акӑ. Сухуминче вёсем субтропикӑ 
лахчинче пурӑнаҫҫӗ. Упӑтесем ӑшша юратаҫҫӗ. Кунта 
вара Африкӑри пекех. Сухумире ҫулталӑкӗпсх ҫулла. 
Юр ҫумасть, хӗл лармасть, кӑра ҫилсем вӗрмеҫҫӗ.

Акӑ эпир пӑрахут ҫинче. Пирӗнпе пӗрле экскурсие 
Нодари те пырать. Ҫавӑнпах пулас, мана ҫав тери хавас.

Пирӗн пӑрахут хумсем ҫийӗн ишет. Каснӑ-лартнӑ 
чуччу ярӑннӑ пекех туятӑп хама.

— Ку мӗн,— тет Нодари, ман ҫине пӑхса,— лере, 
тинӗс варринче ишсен, пуҫу ҫаврӑнма тытӑнать.

Сухуми хули тинӗс хёрринчех-мӗн. Ун хыҫӗнче те 
сӑрт-ту.

Пӑрахутран ансан тӳрех упӑтесен питомникне ҫул 
тытрӑмӑр.

Упӑтесем пурӑнакан пахчана ҫӳллӗ хӳме тытнӑ. Ой!

Мӗн чухлӗ упӑте! Шел, вӑрахчен сӑнаса тӑма тивмерӗ, 
пире чёнсе илчӗҫ. Хапхаран кӗтӗмӗр. Умра — упӑтесен 
урамӗ. Анчах та пӳртсем вырӑнне пралук карса тунӑ 
читлӗхсем. Упӑтееене хупнӑ унта, путех, ҫынсене кӑ- 
тартма.

Пӗр читлӗх умӗнче ҫынсем кӗпӗрленсе тӑраҫҫӗ, хӑй- 
сем тем пит ахӑлтатсах кулаҫҫӗ.

— Каллех Пединапа Хачина камитленеҫҫӗ ӗнтӗ,— 
тет Нодари.— Пӗркун та вӗсем ҫынсене култарса пӗ- 
терчӗҫ.

— Камсем вара вӗсем?
— Кау-кау ачисем. Чи малтан унта кайӑпӑр. Вӗсене 

курассишёнех килтӗм паян.
Алӑран ҫавтӑнса чупрӑмӑр. Нодари ҫынсене тӗртке- 

лешсех м алалла шӑвать. Эпӗ те юлмастӑп. Читлӗх 
умнех пырса тӑрӑнтӑмӑр.

— Ой, ой, мӗн хӑтланать Педина! — кӑш кӑрса ячӗ 
Нодари.— Ташлать! Кам шлепке тӑхӑнтартнӑ ӑна? Х а
чина, аллуна лайӑхрах, вӑйлӑрах ҫуп! Кау-кау, эсӗ мӗн 
ӳрӗк-сӳрӗк? Ачусем савӑнаҫҫӗ.

Сӑмах кам ҫинчен пынине эпӗ тин ӑнлантӑм, читлӗх- 
ри упӑтёсем пирки-иҫ.

Шлепке тӑхӑннӑ пӗчӗк упӑте хуҫкаланать кӑна. 
Артист. Акӑ ӑҫта цирк. Тепри, йӗкреш хӑраххи пулас, 
тунката ҫине ларнӑ та ура тапса алӑ ҫупать.

Тахӑшӗ апельсин ывӑтса пачӗ. Артисчӗ ваштах ярса 
тытрӗ. Вӑл шлепкине хывса тӑванён пуҫӗ ҫине пуссах 
лартрӗ. Чеескер. Хӑй пӗр кӗтесе вырнаҫрӗ. Васкасах 
шуратать апельсинне. Сӗткенне ӗмет. Тепри йынӑшма 
тытӑнчӗ. й ӗ р е т  ӗнтӗ вӑл. Амӑшӗ пурне те сӑнать. Ывӑ- 
лӗ ҫапла хӑтланни килӗшмерӗ ӑна. Пӗччен апельсин 
ҫиекеннине юнать.

— Педина! Мӗнле намӑс мар сана ҫапла ӗмӗтсӗр- 
ленме! — ятлать  Нодари,— пар Хачина йӑмӑкна!

Илтмест. Амӑшӗ юнанине курмӑш пулать. «Мана 
таш ланӑш ӑн панӑ, хамах ҫиетӗп...» — тет пулас. Амӑшӗ

тӳсеймерӗ, чупса пычӗ те ҫупса ячӗ Пединӑна. Лешӗ 
апельсинне ҫӑварне хыпрӗ те кашта тӑрӑх тӑрмакласа 
ҫӳлелле хӑпарса кайрӗ. Тыт ӑна. Мӗн тӑвӑн ӗнтӗ итле- 
менскерне. Ваттин ирӗксёрех кӳреннӗ Хачинана йӑпат- 
малла. Шлепкине хывса ывӑтрӗ. Чуп тӑвать. Арки ҫине 
лартса ҫурӑмӗ тӑрӑх ҫӑмне уҫкаласа пыйтине шырать. 
Артисчӗ ҫӳлтен пат! печӗ апельсин татӑкӗпе, хӑй ку- 
лать. Хачина кутӑнлашса тӑмарӗ, апельсин татӑкне 
тупса ҫиме тытӑнчӗ.

Педина ҫӳлте пӗр кашта ҫинчен теприн ҫине сикке- 
лерӗ. Пӗччен кичем. Анчӗ. Амӑшӗ амӑшех ҫав. Анжӑ- 
наҫҫӗ пулин те, ачисене часах каҫарать. Иккӗшне те 
аркӑ ҫине пуҫтарса ытамларӗ.

Кӗтмен ҫӗртен йӑлт-ялт ҫиҫӗм ҫиҫрӗ. Кӗр-р кӗрлерӗ 
аслати. Кау-кау йӗкрешсене хӑй ҫумне хытӑ пӑчӑртарӗ. 
Лешсем инкек-синкеке чухлаҫҫӗ-и? Тӗпӗр-тӗпӗр йывӑҫ 
вулли тӑрӑх тӑрмакласа улӑхса кайрӗҫ ҫӳлелле. Ашкӑ- 
наҫҫӗ. Пӗр-пӗрне хӳринчен туртаҫҫӗ, ҫыртаҫҫӗ. Выляма 
ӑста мурсем. Ҫапла хӑтланни амӑшне тарӑхтарать. Вӑл 
та ачисем хыҫҫӑн йывӑн вулли тӑрӑх хӑпарать. Педи- 
нана тытса анать те вырӑна лартать. Унтан хӗрӗ патне. 
Ана тытса аннӑ ҫӗре лешӗ тӑрса тарать. Чистиех хӑш- 
кӑлчӗ Кау-кау. Тата^с ҫиҫӗм ҫиҫет, татах кӗрлет аслати. 
Сехри хӑпнӑ упӑте ним тума пӗлмест, ӑшталанать. Ачи
сене хӑтарасшӑн. Хурлӑх тӳсмен ҫамрӑксем ӑмланмаҫҫӗ 
ҫакна, вӗсене выляса пултӑр.

Ҫумӑр сасартӑк витререн тӑкнӑн ҫума пуҫларӗ. Эпир 
хӳтлӗхе кайса тӑтӑмӑр. Нумайччен кӗтрӗмёр, анчах 
уяртасси асра та ҫук. Упӑтесене курса ҫӳресси тарам, 
терёҫ. Ирёксёрех каялла тавӑрӑнма ҫула тухрӑмӑр.

Ю М АХ  ТЁНЧИНЧЕ

Кунӗ паян кӑшт сулхӑн. Хӗвеле пӗлӗт кӑтрамӗсем 
хупӑрланӑ.

Эпир Адлерти кантӑк стеналлӑ аэровокзалта. Само
лёт кӗтетпӗр. Мишша пиччен ӗнер путевки вӗҫленнӗ.

Ҫирӗм тӑватӑ кун иртрӗ сисӗнмесӗрех. Халӗ ӗнтӗ киле. 
Нодари те кунта. Пире ӑсатма килнӗ вӑл. Ёмӗр манмал- 
ла мар пӗр-пӗрне, тесе сӑмах татрӑмӑр унпа. Ҫыру 
ҫырса тӑма килӗшрӗмӗр.

Аэродрома тухакан алӑка уҫрӗҫ. Халӑх унталла 
хӗвӗнчӗ. Эпир те ура ҫине тӑтӑмӑр.

— Тетте чулсем чикнӗ хутаҫа манман-и эсӗ? — ый- 
тать Иодари.

Пӗлсе тӑратӑп пулин те, кутамкка кӗтессине хыпаш- 
ласа пӑхатӑп, чул ҫаврашкисем алла лекеҫҫӗ.

— Кунтаи.
Юлашки хут пӗр-пӗрин куҫӗнчен пӑхса илсе алӑ па- 

ратпӑр. Нодари юлать, эпир аэродрома тухатпӑр. Япа- 
ласене илсе юлчӗҫ, вӗсене пирӗнсӗрех самолёт ҫине 
тиеҫҫӗ-мӗн.

Пирӗн умра тӑватӑ моторлӑ пысӑк кайӑк — «ИЛ-18».
— Ай-ай, хӑватлӑ самолётпа вӗҫетпӗр,— тет пӗри.
Пусма илсе пырса лартрӗҫ. Лётчиксем килчӗҫ. Пурте

йӗркеллӗн хӑпараҫҫӗ. Ҫыннисем сахал мар, ӑҫта выр- 
наҫӗҫ? Кӗтӗмӗр. И-к-и! мӗнле аслӑ кунта. Виҫӗ пӳлӗм! 
Эпир вӑтаҫӗртине лекрӗмӗр. Ман вырӑн шӑпах чӳрече 
умӗнче. Савӑнсах кайрӑм. Чӳречи кӑшӑл евӗр ҫап-ҫав- 
рака. Пӑхатӑп кантӑкран, аэровокзалта Нодари тӑнине 
куратӑп.

Унччен те пулмарӗ, радиопа пире асӑрхаттарма ты- 
тӑнчӗҫ: пурин те пиҫиххипе ҫыхӑнса лармалла. Кино 
курнӑ чухнехи майлах. Умра та, хыҫра та ҫемҫе пукан- 
сем ҫипе ҫынсем вырнаҫнӑ. Ансӑр экран ҫутӑлчӗ. Унта 
та ҫав асӑрхаттарнӑ сӑма*хсемех. Хушаҫҫӗ пулсан ит- 
лемелле. Эпё те пукан ҫумне ҫирӗплетнӗ пиҫиххипе 
пилӗкрен йӑлмакларӑм. Халӗ ӗнтӗ ӳкес тесен те ӳкей- 
мӗн.

Кунга ӗҫлекен хёрсем — стюардесӑсем канфет сӗнсе 
ҫӳреҫҫӗ.

Самолёт тапранчӗ. Вӗҫетпӗр. Урра! Халиччен с а м о 
лёт ҫине ларса курманскер, хӗпӗртенипе ниҫта кайса

кӗме пӗлместӗп. Мана темле ҫӳллӗ тӑвайккинчен ҫу- 
нашкапа яр-р! ярӑнса аннӑн туйӑнчӗ. Кӑшт кӑмӑла 
лӗклентерет. Ку нимех те мар, тӳсме пулать. Кантӑкран 
пӑхатӑп. Тусем хыҫа юлаҫҫӗ. Пирӗн айра кӑн-кӑвак ҫи 
виттипе пӗркеннӗ Хура тинӗс.

Эпӗ пӑхса пыракан кантӑк умӗнчех — ярт тӑсӑлнӑ 
самолёт ҫуначӗ. Пропеллерсем ҫаврӑннине те куратӑп. 
Ытла тӗлӗнмелле, шурӑ пӗлӗт кӑтрамӗсем пырса перӗ- 
неҫҫӗ те явӑнса, пӗрчӗкленсе иртсе юлаҫҫӗ.

— Пиҫиххине салтӑр. Утса ҫӳреме те юрать! — пӗл- 
терчӗҫ радиола.

Утса ҫӳреме? Чӗрем кӑрт-кӑрт кӑртлатса илчӗ. Чӑ- 
нахах-ши? Ҫӑт-ҫат вӗҫертсе ятӑм пиҫиххи йӑллине. 
Тухрӑм пукан хушшинчен. Эппин эпӗ калӗ  сывлӑшра 
ура ярса пусрӑм.

Кинотеатр залӗнчи пекех кунта. Стенасем ҫумӗпе 
пукансен речӗ, варринче— кавир сарнӑ ҫул. Утатӑп. 
Вӗҫни ним те паллӑ мар. Каялла та, малалла та кайса 
килтӗм. Лётчиксем патнех ҫигесшӗнччӗ, анчах именни 
касать. Ҫынсем хаҫат-журнал, кӗнеке вулаҫҫӗ.

Курса ҫӳрекеленӗ хыҫҫӑн каллех хам вырӑна таврӑн- 
тӑм. Пӑхатӑп кантӑкран. Ой! Пирӗн самолёт пачах 
урӑх, юмах тӗнчине ҫитнӗ. Ы тармалла мар тӗнче! Сен- 
кер, сенкер тӳпере хӗвел ялкӑшать. Пирӗн айра — шурӑ 
пӗлӗт. Сӑнаса пынӑҫемӗн вӗсем мана пӗлӗт мар, пӗтӗм 
тӗнчипех пӑр кӑтрамӗсем куҫнӑ пек туйӑнаҫҫӗ. Унччен 
те пулмасть юр капанӗсем ӳсе-ӳсе лараҫҫӗ, ҫывӑхрах 
чаплӑ кермен курӑнса каять. Мён кӑна пулса илӗрт- 
меҫҫӗ-ши шурӑ мамӑк пӗлӗтсем?

— Эпир халӗ ҫичӗ пин метр ҫӳллӗшӗнче вӗҫетпӗр,— 
пӗлтерет радиола сасӑ.

— Ай-ай, ҫичӗ километр ҫӳлте! — тет Мишша пичче.
Тӗлӗкре мар-ши? Тутана вирлӗ ҫыртрӑм. Ыратать.

Алла пулсан, чӑнаха*х та вӗҫетпӗр ӗнтӗ. Аҫта-ши пирӗн 
гус-ҫӗрӗмӗр? Чӗвен тӑрса аялалла пӑхатӑп. Шап-шур 
пӗлӗт карса илнӗ. Акӑ пӗлӗт ҫурӑкӗ. Пӑхрӑм, ав — ҫӗр!

Симӗсси — вӑрман, сарри — тыр-пул уйӗ, ӗнтӗ, тавҫӑ- 
ратӑп.

Каллех ҫӗр питне шурӑ катан пир хуплать, каллех 
уҫӑлать. Куратӑп: те ял, те хула. Ҫурчӗсем шӑрпӑк ко
робки евӗр — пӗчӗккӗ.

— Юлташсем, апата хатӗрленӗр! — хыпарларӗ р а 
дист.

Ку самолёт ҫинче ларакансем халиччен те вӗҫсе 
курнах нулӗ ҫав. Пукансен хыҫӗнчи хутаҫран тимӗр 
листи туртса кӑларчӗҫ. Урлӑ хурса ҫирёплетрӗҫ, сӗтел 
пулса та тӑчӗ. Вара апат лартса пачӗҫ. Тутлӑ пулчӗ 
апачӗ.

Чашӑк-тирӗксене пухса кайсан ҫурӑмпа пукан хыҫме 
тайӑнтӑм. Мӗншӗн тайӑнтӑм-ши? Ыт ахальтен мӗншӗн 
куҫа хупрӑм-ши?.. Куҫа уҫнӑ чух ҫынсем ӗнтӗ самолёт- 
ран тухаҫҫӗ. Улталарӗ мана ыйхӑ. Мӗн чухлӗ курмасӑр 
юлтӑм. Ахаль каламан ҫав ваттисем: ҫывракана пай 
ҫук.

ТИНӖС ПӖРЧИ

Киле эпӗ кутамкка йӑтса пӗчченех таврӑнтӑм. Ку- 
тамккара ман хаклӑ я п а л а — вак чулсем.

Мишша пичче Мускаврап тӳрех Находкӑна вӗҫрӗ. 
Иван мучи ман ҫинчен куҫ илмест, ывӑлпе курнӑнах 
пӑхать.

— Иван мучи, вӗрентетӗн-и кантӑк хашакӗ тума? — 
терӗм пёррехинче кӗтӳ кӗртсе киле таврӑннӑ чух.

— Ма кирлӗ вӑл сана? — ыйтать ватӑ ҫын.
Шухӑшӑма каласа патӑм.
— Ырӑ ӗҫ,— мухтарӗ вӑл.
Эрне иртсен тӑватӑ кӗтеслӗ кӗленче савӑт хатӗр те 

пулчӗ. Ун тӗпне кантӑр вӑрри ҫӑвӗпе сӗрсе ҫутатнӑ чул- 
сене майлаштарса хутӑм. Шурӑ чулсемпе эрешленӗ 
пилӗк кӗтеслӗ ҫӑлтӑр Иван мучие те килӗшрӗ.

Савӑта шыв ярсан, чулсем чӑннипех чӗрӗлчӗҫ.
— Чӑн-чӑн чечек! — тӗлӗнет старик.

— Тинӗс чечекӗ,— тетӗп.— Шел, Нодари курмасть. 
Каярахпа пӗтӗмпех ҫырса пӗлтерӗп-ха ӑна.

— Кайса парнеле моряка,— тет Иван мучи.— Чыс 
ту, хисепле. Вӑл ӑна тивӗҫлӗ.

Сентябрӗн пӗрремӗшӗнче, ир-ире*х, хӑватлӑ Хура ти- 
нӗсӗн пӗрчи палӑк умӗнче хӗвелпе йӑлтӑртатма тытӑнчӗ.



и  УН Т Д В А Т Т Д  Т У Л Т А Р А С  УМЁН

ПИРЕН ТАНТАШ САХАЛ

Микки лариӑ автобус тапранса кайрӗ. Эпӗ кӑшкӑрса 
юлтӑм:

— Телейлӗ ҫул пултӑр!
Аллӑмпа суллатӑп. Чёрем тухса ӳкесле талтлатать.



Ним тума аптранӑ енне пӗр вырӑнтах тринк! тринк! сик
хе лесе илтём.

— Мӗн пулчё сана? — тёлённён ыйтать Эва.
— Вӗҫес килет, вӗҫес! Анланмастӑн-и эсё пирён туе 

ӑҫта кайнине?
— Ас ту, эсё ҫеҫ ӑслӑ ӗнтӗ! Тупӑннӑ! — мӑрт турӗ те 

Эва, ман ҫумран пӑрӑнса чупрӗ хӑй тӗллӗн.
— Чупах, чупах.
Ҫакӑн пек чаплӑ, ӗмёр аера юлмалли кун мӗнл-е тӑрт- 

л атас  килет?
Аҫта кайрӗ-ха пирён юлташ Микки? Комсомолӑн ра- 

йонти комитетне. Мӗнле ӗҫпе? Комсомол билечӗ илме. 
А-ӑт.

Автобус часах курӑнми пулчӗ. Вара эпӗ ниҫта чарӑн- 
са тӑмасӑр вӗҫтертӗм тӳрех Миккиоен килне. Савӑнӑҫлӑн 
пырса кӗтӗм. А ш ш ӗ— Кузьма Афанасьевич полковник, 
ир-ирех пулин те, ӗҫе тытӑннӑ, сӗтел хушшинче ҫырса 
ларать.

Вӑл кёнеке ҫырать. Унӑн пӗр кӗнеки пичетленсе тух- 
рӗ. Вӑрҫӑра паттӑрла ҫапӑҫнӑ ҫынсем ҫинчен ҫырать.

— Ну, мӗнле ӗҫсем, Авель? — ыйтрӗ вӑл.
— Асатрӑмӑр. Эва та пынӑ.
—■! Урӑх ачасем ҫукчӗ-и?
Кам пултӑр ёнтӗ. Ялта пирӗн -тантӑш сахаллине ла- 

йӑх пӗлет-ҫке.
— Вӑрҫӑ вӑхӑтӗнче ҫуралнӑокерсем эсир. Ҫавӑнпа 

сирӗн йыш сахал,— хушса хучӗ хӑех.
Тӗрӗс. Эвӑпа иксӗмӗрён ҫуралнӑ ҫ у л — тшн те тӑхӑр 

ҫӗр хӗрӗх тӑваттӑмӗш. М и кки вара  эпирччен шӑп пӗр ҫул 
пурӑннӑ ҫутӑ тӗнчере.

М ИККИ БИОГРАФИЙЁ

Этажеркӑ ҫинчен Кузьма Афанасьевич ҫырнӑ кӗнеке- 
не илтӗм. Анчах вулаймастӑп. Ман шухӑш юлташран 
хӑпмасть.

Милки, Микки, мёнле телейлӗ ача! Телейлӗ кӑна мар, 
ятултаруллӑ вӑл. Ачасен кӑмалне хӑпартма, вӗсене ӗҫре 
ертсе пыма пӗлет. Ку чӑнах та тӗрӗс. Эпӗ — Миккин юл- 
ташӗ — Авель — ҫакан ҫинчен ӗнентереех калатӑп. Кӑҫал 
хӗлле тӗлёнмелле ӗҫ пуҫарса ячӗ вӑл. Эпӗ пулсан, ун 
пекки ҫинчен ёмӗрне те аса .илес ҫук-

—I Эпир — пионероем. Пирӗн планах халӑх ырлӑхӗ- 
шӗн тӑрӑшмалла,— терӗ Микки пӗррехинче сборта, ача
сем ум не тухса.

— Тархасшӑн,— тавӑратпӑр ӑна.— Кам хирӗҫлет. Еҫ 
кӑна паччӑр.

— Апла пулсан, кӗҫёр, урамра ҫын ҫӳреме пӑрахсан, 
пӗр вӑрттӑн ӗҫ тӑвӑпӑр.

—1 Мӗнле вӑрттӑн ӗҫ?
Темӗн чул ыйтсан та Микки шарламарӗ. Мӗн пур 

сӑмахӗ те ҫак ҫеҫ пулчӗ:
— Патне ҫитсен хӑвӑрах курӑр. М алтанах калатӑп,— 

питӗ пархатарлӑ ӗҫ. Ял-йыш тав туса ҫитереймӗ.
Ял-йьТш... Тӗлӗнмелле. Мӗнле вӑрттӑн ӗҫ пулма пул- 

тарать? Ял-йыш тав тӑвать пулсан, мӗншӗн вӑрттӑн ӗҫ 
вӑл? Пирӗн шухӑш-кӑмӑлсене ку пӑчӑртасах лартрӗ. 
Ҫакнашкал илӗртмӗш япаларан камӑн пӑрӑнеа юлас 
килтӗр.

Калаҫса татӑлтӑмӑр: кашни килтех хӑй ҫути сӳнсен 
(ку ӗнтӗ ҫынсем пурте ҫывӑрма выртнине пӗлтерет), пи- 
рӗн шкул умне пухӑнмалла. Хамӑрпа тимӗр кӗреҫе е лум, 
е шӑпӑр илмелле. Ҫывӑрса юласран пилӗк ҫынран штаб 
уйӑртӑмӑр (мӗншӗн тесен гшрӗн отрядри пионерсем пи- 
лёк урамра пурӑнаҫҫӗ)- Штаб начальникӗ — Микки. Ял 
лӑпланннне штабӑн сӑнамалла. Ачисене мӗнле систер- 
мелле? Штаб членӗсем шӑкӑртма илсе урам тӑрӑх 
шӑкӑртаттарса тухаҫҫӗ.

Эпё ӑна-кӑна кӗтмерӗм. Асатте ҫывӑрма выртсанах 
килтен ерипен тухса шӑвӑнтӑм. Манашкаллисем татах 
тупӑннӑ иккен. Шкул умӗнче— ҫур отряд. Чӳречерен 
йӑлтӑртатса курӑнакан ҫутӑсем сӳнсе те ҫитеймерӗҫ,

зчасем пухӑнма та ӗлкӗрчӗҫ. Никамӑн та урам тӑрӑх 
шӑкӑртмапа ҫӳреме тивмерӗ.

Кӗтнӗ вӑхӑт ҫитрӗ. Эпир строя тӑтӑмӑр. Кашнин 
аллинчех мёнле те атулин ёҫ хатӗрӗ. Колоннӑ тапранса 
кайрӗ. Ана малта Микки ертсе пырать. Утатпӑр, хамӑр 
ӑҫта каяссине пӗлместпӗр. Ҫырма хӗрринелле пыратпӑр. 
Умра—тарӑн вара анса каякан пусма. Ҫырма тёпӗнче 
хӗлле те, ҫулла та типме пӗлмен вӑйлӑ ҫӑл куҫӗ палкаса 
выртать. Пӗтӗм ял-йыш шыв ӑсма ҫакӑнта ҫӳрет. Пӗртен 
пӗр ҫӑл вӑл пирӗн. Юрать-ха кӑҫал колхоз ҫынсенетарӑн 
вара шыв патне анса хӑпарма пусма туса пачӗ. Самаях 
ҫӑмӑлланчӗ.

Хайхи пусма патне ҫитсен Микки колоннӑна чарчӗ.
— Ачасем, эпӗ сире ҫак картлашкасене тасатма илсе 

килтӗм. Куратӑр-и, мӗнле тумхахланса кайнӑ? Хирӗҫмес- 
тӗр пулсан, ӗҫе кӳлӗнӗр,— терӗ.

Тупата, маттуо мар-и-ха ӗнтӗ Микки?! Эпӗ хам ҫак пус
ма тӑрӑх аннӑ чух миҫе хут чикеленсе ӳкмен-ши?_ Витри 
унталла, кӗвенти кунталла сирпӗнет. Картлашки пӑрлӑ- 
ран ӳкетӗн. Ун ҫине юр ҫӑвать, витререн шыв чӳхенсе 
тӑкӑнать... Пусмана килсе тасатма ку таранччен никам 
та ӑс ҫитереймен. Пирӗн юлташ Микки вара ӑс ҫитернӗ.

йышпа ӗҫ кал-кал каять. Эпир туххӑмрах тасатса 
антӑмӑр. Ачасем тӑвайман ёҫ мар вёт. Кашни пионера 
виҫшер картлашка ҫеҫ тиврӗ.

Киле эпир пурте ҫӗкленнӗ кӑмӑлша салантӑмӑр. Паха 
ёҫ тунӑ хыҫҫӑн ыйхи те питӗ тутлӑ-мӗн. Ирхине анне 
калаҫнине илтсе вӑрантӑм.

— ...Сӑвап пултӑрах вӑл ҫынна. Ҫӑл патне анмалли 
картлашкана тап-таса шӑлса таеатнӑ.

Ҫакӑн хыҫҫӑн пирён отряд утмӑл картлашкаллӑ пус
мана шефа илчӗ те ӑна кун сиктерсе тасатса тӑма 
тытӑнчӗ.

Аслӑ ҫын мар-и ӗнтӗ пирӗн юлташ Микки?
Сборта автобиографине калаеа пама тӑрсан темшӗн 

пӳлӗнчӗ.

Вӑл хӑй ҫинчен хӑй те пӗлмест пулӗ. Кузьма Афа
насьевич яла ачапа таврӑнсан пирӗн аннене Микки лир- 
ки ҫапла каласа панӑ: «Эпё ӑна вӑрҫӑ хыҫҫӑн ҫул ҫин- 
че тупрӑм. Ашшӗ-амӑшӗсӗр тӑрса юлнӑ ача мён чухлӗ 
пулнӑ. Пирӗн ҫар чаҫӗ ҫӗнтерӳ хыҫҫӑн хамӑр Тӑван ҫӗр- 
шыва таврӑнатчӗ. Машин чӳречл витӗр пӑхрӑм та, темле- 
рен-ҫке, курах кайрӑм: ҫул хӗррипе ҫара уранлӑ хыткан 
ача тӑлпӑнса чупать. Хӑй вӗҫӗмсӗр тем '«ӑшкӑрать. Сӑ- 
маххи илтӗнмест. Ун ҫумӗпе танксем кӗрлесе иртеҫҫӗ...»

Кузьма Афанасьевич вара машинне чарнӑ та адъю- 
тантне хайхи ача патне янӑ.

— Мӗскӗн, ашшӗне шырать,— пёлтернӗ ачапа калаҫ- 
са килнё адъютант-

— Илсе кил ӑна ман лата ,— хушнӑ полковник. Хӑй 
машинӑран тухнӑ та ачана хирӗҫ, ытамлас пек хулӗсене 
сарса, ут-нӑ: «Ывӑлӑм!— тенӗ вӑл.— Тинех тупӑнтӑн!» 
Лешӗ, ашшӗне шыраканекер, пӗтӗм чунтан ёненнё. Ҫинҫе 
сасслпе савӑнӑҫлӑн кӑшкӑрса, Кузьма Афанасьевич 
ытамне кӗрсе ӳкнӗ. Ана мӑйран ҫатӑрласа ярса илнӗ. 
«Атте!»— тенӗ вӑл ҫепӗҫ чӗлхипе. Ҫавӑнтанпа Микки — 
Кузьма Афанасьевич ачи. Мӗнле илемлӗ вӑл! Кӗрнеклӗ. 
Кам ӑна хыткан ача пулнӑ тейӗ.

Микки, хӗрелсе кайнӑскер, хӑйӗн автобиографине ка
лама тытӑнчӗ:

— Эпир аттепе пурӑнатпӑр. Кӗтерук аппа пур тата. 
Яла зпир виҫём ҫул килнӗ.

Вӑл куна эпӗ нихӑҫан та манас ҫук. Вӗсене разъезда 
эпир Эвӑпа кайса илтӗмӗр. Ҫав кун лирён виҫсёмӗрӗн 
(эпӗ, Микки тата Эва) хушӑра ӗмӗр арканми туслӑх 
пуҫланчӗ. Тата аслӑ юлташ тупӑнчӗ. Вӑл ӗ н те — Кузьма 
Афанасьевич.

Ас тӑватӑп-ха, ӗмӗр тӑршшӗпе пӗччен пурӑнакан Кё- 
терук кинемей ячёпе сасартӑк ҫьфу килчӗ- Пирён яла 
хыпар ҫитсен, ӑна ниепле те пӗр ҫӑвара хупса хӑварай- 
мӑн. Усалли ут утланса 'ҫӳрет, теҫҫӗ ӗнтӗ ваттисем. 
Ырри те ҫаплах, килтен киле вёҫсе кӑна ҫӳрет. Кстерук

б. Чӗнтӗрлӗ кёпср. 81



кинемей ҫырӑвӗпе те ҫаплах пулчӗ. Илтсен пурте каҫӑх- 
сах кайрӗҫ. Тӗлӗнтермӗш. Ҫӗнҫырмари аппӑшӗн тӑлӑх 
ӳснӗ ывӑлёнчен. Вӑл вӑрҫӑчченех ҫарта пурӑннӑ. Погра
ничник. Вӑрҫӑ вӑхӑтӗнче полковнике ҫитнӗ. Фронтра 
аманнӑ. Кӑкрине пульӑсем шӑтарнӑ. Госпитальсенче ну- 
май выртнӑ. Ҫыруне таҫтан аякран ҫырать. Вӑл Кётерук 
аштӑшӗнчен пурӑнмаллипех йышӑнма ыйтать. Пӗччен 
мар, усрав ывӑлӗпе килет. «Хӑйӗн ҫемйи ҫук-ши вара?» 
тӗпчет тепри. Пулнӑ. Арӑмӗпе хӗрачине вӑрҫӑ тухнӑ кун 
чикӗ хёрринче фашистсем пётериё-

Ҫак хыпара халӑх хушшине сарма ырӑ ҫил ачисем 
хӑйеем тӑрӑшрӗҫ темелле. Пуҫланчӗ вара ватӑ кинеме- 
йӗн алӑкӗ уҫӑлса хупӑнма. Ҫула май текелесе, пӗри те 
гепри кӗрсе тухать. Хӗрарӑмоем чӑннипех хыпӑнса ӳкрӗҫ. 
Вёсен пурин те тенӗ пекех мӑшӑрӗсем фронтран киле 
таврӑнайман. Калаҫаҫҫӗ те кашниех пуҫне усса шухӑша 
каять. Пӗр-пӗр лӑпкӑ кун ҫапла упӑшки киле тавӑрӑ- 
нассине пӗлтерсе хут ямӗ-ши?

—. Мӗн ятлӑ вӑл?— ыйтать пӗри.
— Куҫук, теттӗмӗр. Ашшӗ Ахваниҫ ятлӑччӗ,— шёлте- 

рет Кӗтерук «инемей.
Полковник яла пурӑнмаллипех куҫса килме шутланӑ- 

шӑн савӑнчӗҫ. Ара, ялта ватӑсем, хӗрарӑмсем ҫеҫ темел
ле, вӑй питти арҫынсем ҫукпа пӗрех. Фермӑ выльӑхӗсене 
хёрарӑм пӑхать, уй-хире хӗрарӑм сухалать. Килекен 
ҫынна, аманнипе сывлӑхсӑрскере, колхоз ӗҫне тухассах 
кӗтмеҫҫӗ, хальхи вӑхӑтра ӑс парса таракан сын пулни те 
теме тӑрать, теҫҫӗ хӗрарӑмсем. Пире те, ачасене, яла 
полковник килни ҫав тери интереслӗ.

—■ Анне, Куҫук мӗншӗн килет? Ялта полковник мӗн 
тӑвать? — ыйгать Эва амӑшӗнчен.

— Саншӑн вӑл, хӗрӗм, Куҫук мар, Кузьма Афанасье
вич,— вӗрентет амӑшӗ хӗрачине.— Вӑл ахаль ҫын мар, 
полковник, тӑнлӑ-пуҫлӑ этем. Аманнӑ ҫыниӑн юсанмал- 
ла. Ав сывлӑшӗ мӗнле уҫӑ пирӗн.

Кӗтерук кинемей мана, урампа иртсе (пыра,канскерне„ 
кантӑкран шаккаса кӗртоен ҫапла каларӗ:

— Авель, ҫыру ҫырма пулӑшмӑн-ши мана?— -терё 
вӑл.

Полковник патне ҫыру ҫырасси питё йывӑр-ҫке. Пӗ- 
ччен пултарайрас ҫук. й ӑ н ӑ ш  мӗн ҫырсан намӑса ӑҫта 
хурас? Хамӑрпа пӗр класра вӗренекен Эвӑна кайса чӗн- 
тӗм. Вӑл, тирпейлӗскер, хитре ҫырма пӗлет. Кӗтерук ки- 
немей каласа  тӑчӗ, Эва ҫырса пычӗ. Кузьма Афанасьеви
ча ывӑлӗпех килме хушрӗ. Ҫыруне почтальона хамӑрах 
кайса патӑмӑр.

Вӑхӑт самаях иртнӗччё ҫакӑн хыҫҫӑн. Кётерук кине
мей пирӗн пата пынӑ чухне эпир аннепе кӗлет пӳлмисене 
тасататтӑмӑр.

— Телеграммӑ илтӗм. Килеҫҫӗ!— терӗ кинемей савӑ- 
нӑҫлӑ сасӑпа.— Л авпа сана ярасшӑн эпӗ, Авель. Л аш ан а  
ҫӳренине куркаланӑ-ха сана-

Анне куҫӗнчен пӑхатӑп. Вӑл мӗн калӗ?
—' Каять, каять. Ара, кайм асӑр , текех пёчёккё мар 

вӗт, вунна ҫитнӗ,— тет анне.
Л аш апа  ҫӳрес тесен, чӑнах, ним кирлӗ мар, ҫав тери 

юратагӑп.
Улӑха лаш а тытма кайнӑ чух Эвӑна та систертӗм.
— Эпё те санпа пӗрле пыратӑп!— .пат татса каларё  

вӑл.
Кайрӑмӑр.
Чугун ҫул хӗрне ҫитсен лаш ана йывӑҫ ҫумне кӑкар- 

тӑмӑр. Нумай кӗтме тивмерӗ, часах шоезд ҫитрӗ. Нихӑш 
вакунран та ҫынсем тухни курӑнмарӗ. Пӗчӗк разъездӑн 
пурнӑҫӗ ҫавӑ ӗнтӗ. Пирӗн ҫынсем анма ёлкӗреймерӗҫ 
пулӗ-ха. Кӗтӗпӗр. Анчах, мӗн амакӗ, поезд тапранчӗ вӗт. 
Килмерӗҫ-ши е ас тумасӑр иртсе кайрӗҫ-ши? Тӑрса юл- 
тӑмӑр кайӑк чӗпписем пек ҫӑвар карса.

Унччен те пулмарӗ, Эва кӑш кӑрса ячӗ:
— Ав вӗсем!
Эпӗ чунтанах куҫпа ача ҫӗкленӗ арҫына шыратӑп.

П ӑхрӑм та Эва кӑтартнӑ еннелле, курах кайрӑм: чугун 
ҫул леш енче иккӗн тӑра параҫҫӗ. Пӗри ҫар тумёпе, вӑ- 
рӑм, хытканскер. Унпа юнашарри — пирӗн тантӑш 
ача. Хӑйсен умӗнче — чӑматансем.

— Эсир-и Кузьма Афанасьевич?!— кӑшкӑрчӗ аяк- 
ранах Эва. Чупса ҫитрӗмӗр.

— Салам, салам, тӑвансем!— пулчӗ ҫар ҫыннин сӑ- 
махӗ. Пире вӑл иксӗмёре те пӗр харӑс ытамласа илчӗ. 
Сӑвӑнӑҫлӑн  кулать, хӑйӗн нумайччен курман ачисене тӗл 
пулчӗ тейӗн.

— П аллаш ӑр, ман ы в ӑ л — Дмитрий, эсир ӑна Микки 
тесе чӗнӗр. Эпӗ ӑна ҫапла чӗнетӗп,— хушса хучӗ Кузьма 
Афанасьевич. Алӑ тытнӑ май пирён те хамӑр ятсене ка 
лама тиврӗ. Унтан пурте чӑматансем ҫӗклесе лав пат- 
нелле утрӑмӑр. Чӑматан  мана ҫав тери йывӑр тек  туйӑ- 
пать. Аран-аран мекеҫленсе пыратӑп. Полковникпе ачи 
асӑрхаманҫи пулаҫҫӗ. Тӗрӗс. «Эй, эсӗ вӑйсӑр-ҫке» тесен 
кам а  килӗшет? Аслӑ ҫыноем яланах ҫапла вёсем. Тупата, 
кӑм ӑла кайрӗҫ. Микки те вӑтанакан ача мар. Ҫул тӑрш- 
шӗпех пирёнпе калаҫрӗ. Ашшӗнчен тӗлӗнтем. Полковник 
командӑсем ҫеҫ парать пулӗ тесе, вӑл пур, шӳтлӗ сӑмах- 
сем каласа  култарать.

Кӗтерук ин.ке хӑнасене ырӑ кӑм ӑлпа кӗтсе илчӗ. Ҫӑ- 
марта ӑшаларӗ. Лешсем хутпа чӗркенӗ канфет кӑларса 
хучёҫ. Сӗтел хушшине тире те лартрёҫ. Анчах ҫӑвара 
каш ӑк илсе пыма та ӗлкӗрейменччӗ, пӳрте ялти ватӑ 
ҫынсем кӑштӑрт та кӑштӑрт пыра-пыра кӗчӗҫ. Полковни- 
кӗн апат ҫиесси пулмарӗ, калаҫу туҫланчӗ те татӑлма 
пӗлмерӗ.

Ял-йьгш Кузьма Афанасьевичпа ывӑлне Тсӑвансене 
йышӑннӑ пек йы ш ӑнчӗ.

Ҫа-пла пирӗн тус Миккин автобиографийӗ.

РЕКОМЕНДАЦИ

Микки хӑйӗн автобиографине каласа  пӗтерсен, сборта 
ун ҫинчен сӳтсе яврӑмӑр. Тивӗҫсӗр, тесе никам та кала-

кан пулмарё- Пур те ырӑпа туха-туха калаҫрӗҫ. Маттур, 
ӗҫе юратакан, лайӑх вёренекен ача. Пёр Эва ҫеҫ Мик- 
кин ҫитменлӗхне кӑтартса памз хӑйрӗ.

—' Микки чанах та ӗҫе юратать. Ачасене- ӗҫе ку'лен- 
терме те пёлет. Отличнй вёренес,— тет Эва.— Ку—унӑн 
лайӑх енё. Анчах та унӑн ҫитменлӗхеем те пур. Комсо
мола кӗрекен пионерӑн хӑй ҫеҫ отличнӑ вӗренни сахал. 
Унпа партӑ урлӑ ларакан Ҫемук начартарах вӗренет. 
Ма пулӑшмалла мар?

Кам, кам, анчах Эва ҫапла вирлӗн каласса кӗтмен. 
Пӗтӗм ёҫе пӑсса хума пултарать. Капла комсомола ил- 
мӗҫ тата. Хӑйсем ялан пӗрле ҫӳреҫҫӗ. Ҫывӑх тус'сем. 
М и гаки хӑйне килте мӗн чухлӗ ӗҫ тума пулӑшать. Мӗншӗн 
ҫакӑн ҫинчен каламасгь вӑл?

Пӗррехинче, ас тӑватӑп-ха, амӑшӗ чирлесен (Эвӑн 
ашшӗ ҫук, вӑл фронтра вилнӗ), Микки Эвӑпа ҫуна турт- 
са вӑрмана вутта кайрӗ. Колхоз лашисем ерҫместчӗҫ ун 
чух. Эль шывӗ урлӑ каҫсан, Тӗмпек тӑвайккине хӑпарма 
кайтах тапаҫланмалла- Тиенӗ йывӑр ҫунашкана туртса 
улӑхма ун чухне хам та хирӗҫ тухрӑм. Киле ҫитсен 
вӑш-вашах Микки пӑрахса тухса каймарӗ. Пуртӑ илчӗ 
те ҫӑтӑр ҫаппа ваклам а тытӑнчӗ.

— 1 Ҫитӗ сана кун чухлӗ пулӑшнипе,— чарасшӑн 1пул- 
чӗ ӑна Эва. Лешӗ шӳтлерӗ кӑна:

— Хӗрачасем йывӑр ӗҫ тусан ванаҫҫӗ, вӗсем ҫепӗҫ 
ч е ч е к с е м . . .

Ҫакӑн пек ырӑ ҫынна Эва сборта хур кӑтартма тӑчӗ. 
Самахне питӗ вӑйлӑ пӗтерчӗ:

—■ Комсомолецӑн кристал пек тап-таса пулмалла, ун 
ҫумӗнче ним ҫитменлӗх те ан курӑктӑр.

Микки ҫав тери кӳренет пулӗ тесеттӗмӗр. Ҫук, кри
тикана йышӑнчӗ. «Тӗрӗс калать. Ҫитменлӗхсене пӗтерме 
сӑмах паратӑп», тет.

Сасӑланӑ чух хирӗҫ пӗри те алӑ ҫӗклемерӗ. Миккие 
комсомола кӗме пионер дружини пӗр шухӑшлӑн пулса 
рекомендацн пачӗ.

ХУПЛЛШКИ ҪИНЧЕ — ЛЕНИН СИЛУЭЧЕ

Алӑка шаккарӗҫ.
— Кӗрёр, кӗрӗр,— тет Кузьма Афанасьевич.
Эпё хам шухӑшран уйӑрлтӑм.
Эва иккен. Полковник ҫырма пӑрахсах сӗтел хуш- 

шинчен тухрӗ.
А-а, Эва,— текелет,— ирт-ирт!
Эва килсен ӑна хӑналама Кузьма Афанасьевич пла

нах канфет тупать. Халӗ те яланхиллех илмӗш пулать. 
Кайран илет.

— Мӗн туса ларан, атя хӑвӑртрах,— тет Эва, мана 
ая!кран карт! чышса.

Эпир урама тухрӑмӑр.
— Иртерех мар-и? Кӑнтӑрла та ҫитмен. Ҫав териех 

хӑвӑрт параҫҫӗ тетӗн-и билет?— тетӗп, хӗвеле пӑхса.
Эпир Миккине хирӗҫ тухса илме каятпӑр. Мӗнле-ха 

унсӑрӑн? Ҫын районтан комсомол билечӗпе таврӑ- 
нать-ҫке.

Эвӑпа килӗшетӗп, кая юличчен маларах ҫитни аван- 
рах пулӗ.

Эпир ӗнтӗ шоссе ҫинче. Кӗпер ҫине утса кӗтӗмӗр те 
карлӑк ҫумне тайӑнтӑмӑр. Чӗнместпӗр. Ҫырмара, кӗпер 
айӗнче, явӑнса, кӑпӑкланса, шарлатса ҫурхи шыв юхать. 
Шырлан хӗрринчи. ватӑ йӑмрасем папка кӑларма ӗлкё- 
реймен, ҫара туратсем хушшинче ҫавӑрнӑ йӑвисенче 
кураксем краклатаҫҫӗ. Тӳперен хӗвел хӗртсе пӑхать, 
путех тарӑн варсенче выртакан юр куписене ирӗлтерсе 
лӗтересшӗн-тӗр- Хӗвел ӑшшине туйса улӑхра симӗс курак 
сӑмсаланни курӑнать.

Тӑрсан-тӑрсан автобусӗ ҫитсе чарӑнчӗ. Алӑкӗ уҫӑлнӑ- 
уҫӑлман Микки сиксе тухрӗ, ҫил пек пирӗн шата ыткӑн- 
чӗ. Ҫитрӗ те пире лӑскама, ыталама пуҫларӗ. Хӑй хавас- 
лӑ, .кӑшкӑрашать, кулать. Сарӑ кӑтра ҫӳҫ пайӑркисем 
хӑйӗн карттус айӗн ҫамки ҫине ункӑн-ункӑн тухса вырт- 
нӑ. Унӑн хумханса тарланӑ хыҫҫӑн е вӗтӗ-вӗтӗ ҫӑвакан 
ҫумӑра лексен ҫӳҫё ҫапла илемлӗн кӑтраланать. Ҫу-ук,

эпӗ ӑна кунашкал савӑнӑҫлине Цихҫан та курман. Эпир 
гӳсейместпӗр, ыйтатпӑр.

— Кала часрах, пачӗҫ-и?
— Илтён-;и?
— Пачёҫ!— илтетпӗр пӗр хушӑ тӗркӗшое айкашнӑ 

хыҫҫӑн.
—• Кӑтартсам хӑвӑртрах?
— Кӑлар часрах!
Микки тӑпах чӑрӑнчӗ. Вӑл мана ҫак хушӑра темле 

татах ӳснӗн, ҫан-ҫурӑмӗ сарӑлнӑн туйӑнчӗ.
Тинех шалти пиншак кӗсйинчен сӑмса тутрипе чӗрке- 

нӗ япала туртса кӑларчӗ. Тем ванас пек, питӗ асӑрханса 
сӑмса тутри кӗтесёсене пӳрне вӗҫӗпе тыта-тыта сирчё. 
Куратпӑр. Унӑн ывӑҫ тупанӗнче, шурӑ сӑмса тутри ҫинче, 
тӗттӗм хӗрлё питлӗ пёчӗк кӗнеке! Хуплашки ҫинче—: 
Ленин силуэчӗ.

— Билет! Комсомол билечӗ!— терӗ вӑл  ҫав тери чӗ- 
ререн тухакан ӑшӑ сасӑпа.

Миккине эпӗ ҫав тери ӑмсантӑм- Унӑн пёчӗк кӗнеки 
мана чунтан илёртет. Сисетӗп, ӗмӗрти тӗллевсем (патне 
илсе пыраканё шӑпах ҫав ӗнтӗ. Тус пӗрре пӑхсах пире 
ӑнланчӗ пулас.

— Ытлашши ан кулянӑр. Вун тӑватӑ  тултарсан, эсир 
те акӑ, комсомола кёрӗр, сире те ҫакӑн пек хаклӑ билет 
парӗҫ,—' тет.

— Килес ҫул тин,— хурланса калать Эва.
Менелник кунӗ ман хамӑн та инҫе-ха, ҫулла тин.

Ҫапах та ӑш ӑмра савӑнӑҫ хӗлхемӗ йӑлт-йӑлт сикое илет.
Халӗ пирӗн ҫав тери Миккин билетне алра тытса ку- 

рас килет. Чӑваш  тытса, хыпашласа пӑхмасӑр ӗненмест, 
лӑпланмасть, теҫҫӗ те, тӗрӗсех пулӗ ҫав. Ҫу-у-ук, Мнкки 
пире яхӑнне те ямасть. «Юрамасть», тет вӑл. Хайхискер 
мӑнаҫлӑн хуплашкине уҫрӗ. Ш алта Миккин хушаматне 
ҫырнӑ. Мён тери вӑл телейлӗ. Вӑл — комсомолец! Пирӗн 
шкулти чи пирвайхи комсомолец! Микки билетне мёнле 
кӑларчӗ ҫавнаш калах тирпейлӗн чӗркесе, чӗре тӗлӗнчи

шалти кӗсйине чикрӗ. Тинех килелле утма тытӑнтӑмӑр. 
Пыратпӑр-пыратпӑр та тйпах чарӑнса тӑратпӑр. Виҫсӗ- 
мӗр те пӑшӑрханатпӑр. Ах, ҫухаЛман-ши? Комсомолец 
чи хаклӑ, чи паха япалине — билетне тӗрӗслет. Иӑпӑр- 
япӑрах чӗре тӗлӗнчи шалти кӗсйине чйкое ярать, унтан 
йӑл кулать. Харӑсах ӑнланатпӑр, билет кӗсъерех.

— Комсомол билетне куҫа сыхланӑ пек упрамал^ 
ла,— тет Мйкки.

МИККИ ЁМЁЧЕ

Ҫуркуннехи каникул часах иртрӗ. Эпир каллех шку- 
ла пухӑнтӑмӑр. Вӗренӳ ҫулӗ пуҫламӑшӗнче кӑна пирӗн 
клас ачисем пурте хёрлӗ галстук ҫыхса ҫӳретчӗҫ. Халё 
кара Миккин хӗрлӗ галстук вырӑнне кӑкри ҫинче 
«ВЛКСМ» тесе ҫырнӑ пилӗк саспаллиллӗ значок ҫӑлтӑр 
евӗр йӑлкӑшать. Эпир, пионерсем, вырӑн тупаймастпӑр. 
Микки ӑҫталла, эпир те ун хыҫҫӑн кӗшӗлтететпӗр. Зна- 
чокӗ ҫине куҫ илмесӗр лӑхатпӑр. Анланатӑп, пурте ӑмса- 
наҫҫӗ. Ара, камӑн чӑн-чӑн комсомолец пулас килмё. 
Фронтра мӗнле паттӑрла ҫапӑҫман-ши вӗсем! Кузьма 
Афанасьевич нумай каласа панӑ шире комсомолецсен 
хастарлӑхӗ ҫинчен. Эпир ӑна майӑн тӑххӑрмӗшӗнче 
Ҫӗнтерӳ кунӗ ячӗпе ирттернӗ обора та чӗннӗ- Шиксср 
Васьӑна хам куҫпа курнӑнах туйӑнать. Лутрарах хӑй- 
пашка ачаччӗ кӑна тет, хӑй. Анчах вӑл чӑн-чӑн комсомо
лец шулнӑ. Ана комсомола фронта тухса каяс умён илнё. 
Хӑйӗн ҫивӗчлӗхӗпе, чеелӗхӗпе тӗлӗнтернӗ. йӑрйскер вал, 
самант тӑшман вӑрттӑнлйхӗсене пӗлсе килнӗ, хаш чух 
«чӗлхе» те тытса таврӑннӑ. Ытлашши лара-тӑра пӗлмен 
пирки, Кузьма Афанасьевичӑн унӑн йӗвенне алра тытма 
тивнё. Вилессе те вӑл паттйрла вилнӗ. Вӗсене ҫырма хӗр- 
ринчи яла тӑшманран тасатма приказ панӑ. Кисретнӗ те 
вара пирӗннисем фашистсене. Анчах та тйшманӑн пӗр 
танкӗ, урнйскер, совет салтакӗсем ҫинелле тапӑннй. 
«Тӗп тумалла!» — шутланй ӗнтӗ Вася. Гранатй илнё те



танка хиреҫ чупса пырса ун айне выртнӑ. Сирпённё! 
Часах танкне вут хьипса илнӗ. Херхенмен Вася хӑйне.

— Ҫавӑнпа та комсомола Тӑван ҫӗршыв хисеплет,— 
тет Эва, ман шухӑша ҫирӗплетсе.— Миҫе орден унӑн, ас 
тӑватӑн-и, Авель?

Ас тумасӑр. Микки б и летне куртӑмӑр-ҫке: Ленин ор
дене кӑна миҫеччё!

Комсомол—партии шанчӑклӑ шӑллӗ. Мӗнешкел чаплӑ.
— Апла пулсан пирӗн Микки те партии шӑллӗ-и?— 

ыйтатӑп эпӗ Эвӑран.
— Шӑллӗ,— тет вӑл ӗнентерӳллӗ ҫирӗп сасӑпа. Мӗн 

тери пысӑк ҫын пирӗн юлташ Микки! Пӗр шухӑшласан, 
ун патне ҫывхарма именмелле пек. Анчах та темшӗн 
эпир Эвӑпа иксӗмӗр халичченхинчен те ҫывӑхрах туят- 
пӑр ӑна, унтан хӑпма пӗлместпӗр. Микки ҫумӗнче пире 
темле шанчӑклӑ, ӑшӑ.

— Илесчӗ темиҫе ачана комсомола, вара шкулта ха- 
мӑрӑн комсомол организацийӗ пулӗччӗ,— ӗмӗтленет 
Микки.

Ун ӗмӗтне пирӗн питё пурнӑҫлас килет. Анчах мӗнле? 
Пире ҫамрӑк теҫҫӗ. Улттӑмӗш класра ҫеҫ вӗренетпӗр-ха. 
Часрах хуть аслӑрах класа куҫасчӗ, вара ӗҫ кайӗччӗ. 
Шкулта пирӗн клас чи асли, ҫичӗ ҫул вӗренмелли шкул 
тин ҫеҫ уҫнӑ. Ку ним те мар-ха, комсомола кӗме ҫул 
ҫитменни пӗтерет. Пур пирӗн Ҫемук. Вӑл вун тӑваттӑ 
тултарнӑ. Комсомола илмеҫҫӗ ӑна. Шел, иӗр тикёс лайӑх 
вӗренмест. Темшӗн пӗрре чиперех урок каласа парать, 
«тӑваттӑ»! илет. Тепёр чухне тем пулать, хап! «иккӗ».

— Класра комсомол организаци тӑвасчех,— лӑпла- 
наймасть Микки,— Организаци пулсан, пирӗн пурнӑҫ 
питӗ селӗм пулӗччӗ. Ун чухне эпир пысӑк ӗҫсем ҫавӑрт- 
тарӑттӑмӑр.

Мӗнле пысӑк ёҫсем уавӑрттарассине т&пӗпех ӑнлансах 
-ҫитейместӗп, тӗтреллӗн ҫеҫ, аякран ҫеҫ чухлатӑп. Темле 
пысӑк стройка пирки пулӗ. Кузьма Афанасьевич пире 
час-часах ҫӗршывра комсомолла стройкӑсем пуҫланни

ҫинчен каласа парать. Шӑкӑрт! ҫамрӑк ӗҫлет, пур те ком
сомол путевкипе пынӑ. Миккине манӑн организаци тума 
питӗ пулӑшас килет. Ана комсомолецсем кирлӗ.

— Эва,— тетӗп,— санпа иксӗмӗр эпир аван вӗренет- 
пӗр. Ҫапла-и?

— Вара мӗн?
—• Мӗнле мӗн? Пире комсомола илме пултараҫҫӗ.
— Эх, айван та иккен эсё, Авель,—тет Эва, ман ҫине 

пӑхса.— Комсомол уставне пачах та пёлместён иккен.
— Пёлетёп те-ха, райкомола каяс. Укётлес. Шкулта 

комсомол организаци кирлё тес, пирён пысӑк ӗҫсене ҫа- 
вӑрттармалла тес. Ирӗк ларӗҫ-

Эва тавлашкаласа илнӗ хыҫҫӑн килӗшрӗ. Вара урок- 
сем хыҫҫӑн Эвӑгаа район центрне тухса шурӑмӑр. Комсо
мола кӗме ирӗк илое килсе, савӑнтарма шутлатпӑр ӑна.

«Вун тӑватӑ ҫула ҫитни ҫеҫ те сахал. Комсомола 
кӗме тивӗҫлӗ пулас тесе, лайӑх вӗреннисӗр пуҫне обще- 
ствӑна усӑллӑ ӗҫре хӑвӑрӑн пултарулӑха кӑтартмалла, 
туссем»,— терӗҫ пире районти комсомол комитетӗнче.

Киле хурланса таврӑнтӑмӑр. Э ва.та, эпӗ те шарла- 
мастпӑр. Шухӑша путнӑ. Хамӑр пултарулӑха мӗнле ка- 
тартмалла-ши?

Анӑҫсӑр ҫул ҫӳрев пирки Миккине систермерӗмӗр.

ҪЕМУК КОМСОМОЛЕЦ ПУЛМАЛЛАХ

— Эсир мана организаци тум.а пулӑшма пултара- 
тӑр,— тет пире Микки. Хӗпӗртесе ӳкрӗмӗр. Хуштӑр ҫеҫ, 
пысӑк сӑрта ӳпне-питне йӑвантарса ярӑпӑр.

— Эпир 'хатӗр,— пӗлтеретпӗр Эвӑна иккӗн хамӑр 
шукӑшсене.

—- Ҫемук комсомолец пулмаллах. Пирӗн ӑна пулӑш- 
малла,— пат татса хучӗ Микки-

Каларӗ те. Ара, эпир ӑна пулӑшман марнҫке.
— Ҫапах та эпир унӑн тарҫисем мар, пӗрмаях пу- 

лӑшма... Юлхав вӑл,— терӗм, алла сулса.

— с)х, пёр-пёрне мӗнле сахал пелетпӗр эпир, Авель,— 
тет Микки.— Май пулсан .начар вёренмӗччӗ вӑл.

Эпир виҫсӗмӗр те, тӑкӑрлӑкра пыраканскерсем, пахча 
карт.и ҫумӗнче выртакан пӗрене купи ҫине кайса лартӑ- 
мӑр.

Микки Ҫемук мёншӗн начар вӗреннин сӑлтавне пӗ- 
тёмпех тӗйчесе пӗл.нӗ.

Ҫемук урӑх ялта пурӑнать. Уроксем хыҫҫӑн килне 
ҫӳрет. Кунне каллӗ-маллӗ хутласа сахалтан та вунӑ ҫух- 
рӑм утать. Апла пулсан вӑл ӗшенет, ҫын машинӑ мар- 
ҫке. Ҫавӑн чухлӗ утма вӑхӑт  мӗн чухлӗ кирлӗ тата? 
Урока хӑҫан хатӗрленмелле?

— Акӑ ӑҫта сӑлтав,— ӑнлантарать Микки.
— Кам айӑ-плӑ Ҫему-к хӑйсен ялне ҫӳренӗшӗн, хват- 

тӗр илтёр те пурӑнтӑр.
— Эх, Эва, калама ҫӑмӑл,— пӳлчӗ ӑна Микки,— 

Хваттершӗн укҫа тӳлемелле-и? Тӳлемелле. Питех пӗлес- 
сӳ килсен калам: унӑн та санӑлни пекех ашшӗ ҫук, пирӗн 
телейшӗн фронтра пуҫ хунӑ.

Эва хӗрелсе кайрё. Хама та ырӑ мар пек туйрӑм, ҫӗ- 
релле пӑхрӑм. Ҫапах та ыйтрӑм:

— Мӗн тумалла-ха эппин?— -сасӑ хамӑн шӑппӑн та 
чётренерех тухрӗ.

— | Ҫемука пирӗн хваттер тӳлеме укҫа тупса .памалла.
Ах, хӑямат ҫынни, каларӗ-тӗк каларӗ. Ара, ӑҫтан 

тупмалла ӑна? Мана килтисем ӗмӗрне те пӗр пус ытлаш- 
ши укҫа парса курман.

— Кам сана килтисенчен илме хушать,— сиввӗнрех 
каларӗ Микки.— Вҫлесе тупмалла.

Тӳрех калатӑп. Ку тарана ҫитсе те аллӑмра хам ӗҫ- 
лесе тупнӑ укҫа ҫур пус та пулман-ха манӑн. Ухута 
пысӑк, ӗҫлӗттӗм, анчах, пӗчӗк тесе, шалуллӑ ӗҫ патне 
ямаҫҫӗ. Шутласан чистиех тарӑхмалла. Тата иккӗлене- 
тӗга, ӗҫлесе тупнӑ укҫана ҫынна 'парас килӗ-ши? Кино 
курма. ытларах каяссӑн, кӗнеке илессӗн туйӑнать. «Вӑл 
укҫа организаци тума питё кирлӗ пулсан?» тепӗр тӗрлӗ

шухӑш пырса кӗчӗ пуҫа. «Ҫу-ук, унашкал хӗрхенме юра- 
масть укҫана». Ҫапла пуҫӑмра шухӑшсем тавлаш каласа 
илчӗҫ. Виҫе-виҫе пӑхрӑм та килӗшрӗм.

— Ёҫӗ (пур-и вара?
— Ёҫӗ пур, ан ӳркенӗр ;кӑна- Атьӑр! — кӑчӑк туртса 

аллине сулчӗ Микки.

Ю ЛТАШ Ш АН

Эпир Микки ытлашши калаҫманнине хӑнӑхнӑ ӗнтӗ. 
Ҫавӑнпа та вӑл тепӗр хут чёнесое кӗтмесӗр, ун хыҫҫӑч 
утрӑмӑр. Хайхискер пире Элехван шичче патне илсе 
кёчӗ. Ку пире тарӑхтармаллипех тарӑхтарса ячӗ. Элех- 
ван пичче колхозра ӗҫлеме ӳркенексн наян тата чӑркӑш 
ҫын иккенне ялта такам та пӗлет. Ялан вӑл пасарта тӗр- 
кӗшсе тӑрать, кунӗн-ҫӗрӗн хӗрӗнкӗ ҫӳрет, кӳршӗсемпе 
килӗштер-се пурӑнмасть: е пӗринпе, е  тепринпе ятлаҫать. 
Пурин кӑмӑлне те хуҫма ӗлкӗрет. Уйрӑмах, ӳсӗрӗл-сен, 
ашшёсӗр ачасем ҫумне ҫулӑхать. Хӳтӗсӗр-ҫке вӗсем. Хӗр- 
арӑмсем ятлани^е хӑлхана та чикмест. Виҫӗм кун кӑна 
Эвӑна кӳрентернӗ. «Манӑн хӗрача Таня чирлӗ выртать, 
эсир урамра выляса ҫӳретӗр...» теое пӗррех кӑшкӑрнӑ. 
Таня — Элехван пиччен пирӗнпе пӗр класра вӗренекен 
хӗрӗ.

— Мимки, мӗншӗн илое килтӗн эсӗ ҫак усал ҫьш пат
не? — ыйтрӗ тарӑхса Эва.

— Ан тулаш-ха, пачах ун патне мар.
Ҫ апла калама ҫеҫ ӗл^кӗрчӗ вӑл, пире грузовик ҫумӗнче 

тӑракан  палламан ҫын сӑмах хушрӗ те:
—- Э-э-э, ачасем! Иртӗр, иртӗр. Хӑюллӑрах пулӑр. 

Вӑй питти икӗ улӑп, тирпейлӗ хёрача алли пур пулсан, 
шансах тӑр, ӗҫ м алалла  «аять пирӗн.

Вӑл пире икӗ витре, вӗрен татӑкӗсем пачӗ. Машинӑ 
ҫумне пусма лартрӗ.

— Нӳхрепрен ^ӑларнӑ ҫӗр улмине машинӑ ҫине тул- 
таратӑр. Васкарах ӗҫлӗр. Манӑн татах ҫӗр улми туп- 
малла.

Ҫапла каларё те ҫын карташӗнчен тухса кайрӗ. Эпӗ 
ним те ӑнланмастӑп. Эва та ҫавах ӗнтӗ.

— Комсомолец те вара сана. Путсӗр ҫынна пулӑшма 
илое килетӗн,— терё ҫиллеесӗн. Унтан палт! ҫавӑрӑнчё 
те хапха патнелле утма тытӑвчӗ.

Микки Эва аллинчен ярса тытрё те каларё:
— Пёлетёп санӑн чӗлхӳ вичкённине. Итле. Эпир 

Элехван пиччешӗн ӗҫлеместпӗр. Вӑл хӑйӗн ҫӗр улмине 
п-ысӑк хуларан килнӗ уполномоченнӑя сутнӑ. Лешӗ рабо- 
чисен столовӑйё валли илсе каять. Тиенӗшён укҫа параҫ- 
ҫӗ пире.

Лӑштах пултӑмӑр.
— Хулари рабочисемшӗн 'пулсан ӗҫлетӗп,— терё те 

Эва, пуш витрине илсе нӳхреп еннелле чупрӗ. Тепӗр вит
рине ҫӗклерӗм те Эвӑран иртсе .кайрӑм, вӑрт-варт нӳх-. 
репе антӑм. Ҫӳле Эвӑпа Микки тӑрса юлчӗҫ. Шӑкӑр- 
шакӑр — пӗр витре хатӗр. Хӑлӑпӗнчен вӗрен ҫыхсан:

—ч Туртӑр!— кӑшкӑртӑм юлташсене. Лешсем витрене 
пкслетсе хӑпартаҫҫӗ. Хам стена ҫумне пурӑпа пӗр патак 
ҫыртӑм. Ку ӗнтӗ пёр витре кӑларнине 'пӗлтерет. Тепёр 
витрине те хӑпӑл-хапӑлах тултартӑм. Еҫ кал-кал пырать 
пек. Илтетӗп, ҫӳлте Эва пӗчченех мекеҫленет. Микки ҫӗр 
улмине машинӑ ҫине ҫӗклет пулас. Шел пулчӗ Эвӑна, хӗр- 
хентӗм. Хӗрачана тулли витре туртса кӑларма йывӑр.

— Эва, ан нӳхрепе, сана кунта ҫӑмӑлтарах пулӗ,— 
чӗнтӗм. . _

Тавлашма юратать, айванокер- Юлашкинчен пур пӗ- 
рех ҫырлахать. Халӗ ӗнтӗ эпӗ вӗҫӗмюӗр тулли витрене вё- 
ренпе нӳхрепрен кӑларатӑп. Сисмерӗм те, манӑн алӑ 
тупанӗ пулӑ хӑмпи пек хӑпаланса тухрё. Кун ҫинчен 
никама та шарламастӑп.

—I Ҫур машинӑ тултартӑмӑр,— пёлтерет Микки.
Тем;шӗн-ҫке алӑ тупанӗ каса-каса каять. Пӑхатӑп — 

хӑмпӑоем шӑтнӑ иккен, юн юхать. Ы-ых, ыратать. Тепле 
пулсан та тӳсесчех, тытӑннӑ ӗҫе туса пӗтересчех, мёншӗн 
тесен пирӗн юлташа — Ҫемука пулӑшмалла. Вӑл вара

хваттер илӗччё, пер тикёс лайӑх веренсе пырӗччё, унтан 
комсомол ретне тӑрӗччӗ, Микки >ҫав тери ӑмсанакан ком
сомол организаци йёркеленӗччӗ. Шухӑшпа ҫёкленсе хӗр- 
ое каятпӗр, пуҫ ҫӗклемесӗр ӗҫлетпӗр.

Хушӑран эпӗ ҫапах та Элехван пичче крыльци ҫине 
иӑха-пӑха илетёп. Алкум вӗҫне унӑн пирёнпе вёренекен 
хӗрӗ — Таня тухасса кӗтетӗп, пире пулӑшӗ тетӗп. Пӳрт 
алӑкӗ уҫӑлса хупӑнмарӗ. Таня тухмарӗ, кӗтни харам 
пулчӗ.

Тӳпе ерипенех хӑйӗн шупкине ҫухатрё- Ҫӗр питне тӗт- 
тӗм хупӑрланӑ тӗле пирӗн машинӑ тулчӗ, тек унта пёр 
витре ҫӗр улми те кӗрес ҫук. Пӗлнӗ пекех уполномоченнӑй 
пичче те килсе ҫитрӗ. Кунтан эпир тӳрех Миккисем пат
не кайрӑмӑр. Кузьма Афанасьевич эпир ӑҫта ӗҫленине 
мӗнле пӗлнӗ пулӗ? Пирӗн ҫине пӑхса йӑл-йӑл кулкалать. 
Эва валли каллех канфет тупӑнчӗ. Ун хӳттипе пире те 
лекрӗ.

—- Маттур!— ырлать пире полковник.

ВЁСЕМ ЁНТЕ ИККЁН

Хваттер шыраса тупсан, укҫине малтанах тӳлесе ху- 
тӑмӑр. Халӗ Ҫемука пӗлтересси ҫеҫ юлчё. Савӑнать-тӗр.

— Темӗн-ха,— тет Микки иккӗленсе.
Шкула иртерех кайрӑмӑр. Ҫемук ҫук.
— Атьӑр, Ҫемука хирӗҫ тухса илер,— сӗнчӗ Эва.
Ҫулпа ытлашши инҫех те каймарӑмӑр, Ҫемука хирӗҫ

те пултӑмӑр- Сывлӑх сунсан-тусан, хамӑрӑн ӑшра ҫулём- 
ланса тӑракан сӑмаха хускатрӑмӑр. Ҫапла та капла тет- 
пӗр, ырантан пуҫласа хваттерте пурӑнма тытӑнан, тет- 
пӗр. Ырӑ хыпар пӗлтернӗшӗн Ҫемук пире халь-халь ыта- 
ласа  илессе кӗтетӗп. Ҫу-ук, ун вырӑнне тарӑхнӑ сасӑпа 
кӑш кӑрса ячё:

— Эсир манран мӑшкӑллатӑр,— тет, хӑй чутах пире 
ҫупса ямасть.— Тӳлевсӗр хваттерте пурӑнма эпӗ улпут 
ывӑлӗ мар-ха.

Айванокер, кам ӑна улпут ывӑлё тет. Улпут ьгвӑлӗ 
пулсан хваттер мар, ӗнсе чикки памалла. Пирён вӑхӑтра 
тата мён улпут ывӑлё пултӑр? Пуян таврашне пирён 
асаттесем тахҫанах теп тунӑ.

Ш кула ҫитое урока лартӑмӑр. Переменӑна тухса- 
нах — Ҫемук патне. Ун пек те, .кун пек те йӑпататпӑр, 
яхӑнне те ямасть. Хваттере пыма сё мах памасть те па- 
масть. Вара Микки тӳррён калаҫма тытӑнчӗ:

— Шкулти пулас комсомол организацишён, урӑх 
ни мшён те мар, Комсомол ячёпе сана хваттере куҫма 
ыйтатпӑр,— терӗ.

Ҫак калаҫӑва  илтсен, Ҫемук кӑм ӑлӗ ҫемҫелчӗ, турт- 
калаш са тӑма пӑрахрӗ. Пӗлетпёр, ара Ҫемукӑн ҫав тери 
комсомолец пулас килет- Паян тесен паян комсомола 
кёрёччё.

Хваттере вырнаҫсан, нумай та вӑхӑт иртмерё, никам 
пулӑшмасӑрах, Ҫемук йӗркеллё вёренме тытӑнчё.

— М алтанах ҫакнашкал вёренмеллеччё санён, отлич
ник пулӑттӑн,— ырлать ӑна клас руководителё.

Тӑрӑшни сая каймарё, шанни, кётни ума ҫитрӗ. 
Ҫемука комсомола илчёҫ. Микки савӑнать. Халӗ вёсем 
ӗнтё икжӗн! Пирён шкулта икё комсомолец!

— Пыша тепёр комсомолец хушӑнсан, шкулта ком- 
сомолӑн пуҫламӑш организацийё пулать!— тет Микки, 
хӑлаҫланса.

ЕЛИҪ ХЫҪҪАН ҪӲРЕТЕП

Эвӑпа иксӗмӗр хамӑр класри кашни ачан ҫуралнӑ 
кун хӑҫан ҫитессе пӗлтӗмӗр. Эва список та турӗ. Шел, 
паян-ыран никам та вун тӑваттӑ  тултармасть. Часах 
тата ҫуллахи каникул пуҫланмалла. Чӑнах та, каникулӑн 
малтанхи кунёсенчех Елиҫ вун тӑваттӑ тултарать. Ман 
шутпа вӑл комсомол ятне илме тивӗҫ те мар, пионер ятне 
янӑ. Ас тӑватӑп, пӗлтӗр ӑна отряд советне чӗнее хытӑ

ятланӑччӗ. Урамра выляса ҫӳрекен ачана кӳрентернӗ- 
Елиҫ пӗчӗк ачан тетте урапи ҫине хӑпарса ларнӑ та ҫӗ- 
<мёрсе пӑрахнӑ. Юсаса парас вырӑнне пӑрахса .кайнӑ, 
ҫийӗнчен макраканскерне питне-куҫне чалӑштарса вит- 
ленӗ, ӑна пуҫӗнчен чёрнепе шак! шаккаса хӑварнӑ.

Елиҫе комсомола илме каникул вӑхӑтӗнче шкулта 
никам та пулмасть. Кам ӑна рекомендаци парӗ? Дружи- 
нӑ совечӗн членӗсем те саланаҫҫӗ.

Каникул ҫитни мана хумхантармаллипех хумханта- 
рать. Пуҫланнӑ ҫав тери пысӑк ёҫ татӑлса каяссӑн туйӑ- 
нать. Микки комсомол организаци тӑвасшӑн ҫунать. 
Шеллетӗп ӑна. Вӑл стур, хаваслӑ. Путех ӑна ёмёчӗ хёвел- 
ле ҫутатса илӗртет пулас.

— Вӑл пӗчӗккисене кӳрентернине мании вара эсӗ?— 
аса илтертӗм Миккине.

—  Икӗ ҫул каялла пулса иртнӗ ӗҫ. Тепӗр тесен, кам 
йӑнӑшмасть? Пӗрреччен улшу пусса илнине ӗмӗр асра 
тытмаҫҫӗ. Елиҫе комсомола илме хатӗрлемеллех- Ҫап- 
лах. Ана ытларах ӗҫ хушмалла. Вӑл тӳрӗ кӑм ӑллӑ, ӗҫле- 
ме пултаракан пионер иккенне пурте пӗлччӗр.

— Еҫлеме пёлмесен е  вӑй ҫитереймесен вара Елиҫе 
комсомола илмеҫҫӗ-и?

— Кӑмӑл пулсан кашни ҫынах ӗҫлет, вӑй ҫитереймен 
ёҫ ӑна хушмаҫҫӗ. Пирён тата тӑрӑш акан ҫынна вӗрен- 
теҫҫӗ, ‘пулӑшаҫҫё.

Сиссе те юлмарӑм, Микки мана яп! ярса тытрӗ те, 
эпир кӗрешме тытӑнтӑмӑр. Хӑй ҫаплах: «Эпир санпа
пур пёр комсомол организаци тӑватпӑрах»,—тет.

Ҫак кунран эпӗ яланах Елиҫ хыҫҫӑн ҫӳретӗп. Са- 
сартӑк  ӗҫ парӗҫ те, вӑл пёлмё, пулӑшу кирлӗ тулӗ. Эпӗ 
хатӗр тӑратӑп. Еҫленине кӑтартмалла-ҫке. Унсӑрӑн тем 
пулас, тем килес.

Сӑнатӑп-сӑнатӑп, ҫынна нимле ӗҫ те памаҫҫӗ. Физикӑ 
учителе ватерпас юсама хушрё- Ку ӗҫ комсомол енӗпе 
мар. Пӗлетӗп, ӑсталама юратнӑран кӑна хушрӗ ӑна 
учитель.

Елиҫ хӑй ӑна-кӑна сисмест. Тупнӑ вӑл пӗр кӑвак ху- 
пӑллӑ кӗнеке, алӑран пӑрахмасть, пӗрехмай вулать. 
Куҫ хӳрипе пӑхса илтӗм те кӗнеке ятне куртӑм: «Амӑр- 
тусем ирттермелли вӑйӑсем».

Микки манса кайман-ши Елиҫе ӗҫ памалли ҫинчен? 
Аса илтертӗм.

—| Елиҫ пионерсен инструкторе пулать. Сире вӑйӑ, 
выляма вӗрентӗ,— тет.

— Выляма? Мӗн эсӗ пире пӗчӗк ача вырӑнне хура- 
тӑн-и?— тетӗп тарӑхса.

— Каҫар, эсё сухална хыртарнине пӗлмен те эпӗ.
—| Пӑх эсё ӑна, тӑрӑхлать. Эпӗ пур, пулӑшасшӑн ҫу- 

натӑп.
— Тӗрӗс. Вӑйӑсем йӗркелеме пулӑш эсӗ ӑна, питӗ 

ӑслӑ пулатӑн.
Эпӗ ӑна комсомол хушнӑ ӗҫ вырӑнне хурса йышӑн- 

тӑм. Анчах пурнӑҫлама май килмерӗ-

АСЛӐ ПИЧЧЕСЕМ ЧЁНЕҪҪЁ

Сарӑм вӗҫне тухрӑмёр, вёренӳ ҫулӗ вёҫленчё. Ыран 
цгкула килмелле мар. Урайне тӑкӑннӑ пӑрҫа евӗр сапа- 
ланатпӑр. Кам ӑҫта... Пӗрисем кайма пионер лагерьне, 
теприсем хӑнана аякри, хулари тӑванӗсем патне кайӗҫ. 
М анашкал килте шурӑнакансем те пайтах. Темшӗн чун 
хурланса килчӗ. Пӑхатӑп та, Эва та тутине чӑп тытнӑ, 
халичченхи пек хавас ҫук ун. Елиҫ те ӳрӗк-сӳрӗк. Вӑл 
ачасене вӑййа хутшӑнтарайманшӑн кулянать пулӗ. Тепӗр 
класа куҫнӑ хыпар та ҫёклентермест пире. Ара пурте 
ҫиччӗмёш класа куҫасси паллёччӗ- Ю лашки вӑхӑтра 
я т х  вӗренекенсем пулман. Пуҫне уснӑ ачасем. Мёншӗн- 
ши? Ш ухӑшлатӑп та тавҫӑрса илетӗп: пӗччен тӑрса 
юласси пӑшӑрхантарать вӗсене. Пӗрле мӗнешкел ырӑ, 
хаваслӑ. Хӑраххӑн мӗн тума пёлес? Саланатпӑр. Алӑк- 
ран тухас умён курах кайрӑм: стена ҫумӗнче илемлетсе 
ҫырнӑ пёлтерӳ!

«ПИОНЕР!»

Ҫак сӑмаха вуларӑм та хама хам чартӑм. Тӑхта ара, 
мана чӗнеҫҫӗ-ҫке! Кам, ӑҫта? Е асӑрхаттараҫҫӗ? Сыв- 
ламасӑр  тенӗ пек малалла вулаеа кайрӑм.

Сана, хаклӑ пионер, хӗвеллӗ ҫу кунӗсем ҫитнӗ ятпа 
саламлатпӑр! Савӑнӑҫлӑ каникул килсе ҫитрӗ. Текех 
ӗнтӗ эсё кӗркуннеччен шкула килместӗн. Ыран эсё—.кил
те. Мӗнле ирттеретӗн-ши каникулӑн малтанхи кунне? 
Тен, сасартӑк кичем лусать? Ун пек чух канлӗ пурнӑҫа 
ан та кӗт. Чӑнах та, ҫавнашкал инкек ерчӗ пулсан, пуҫна 
ан ус. Тепӗр кунне, пӗр тӑхтаса тӑмасӑр, тӳрех шкула 
чупса кил. Сана кунта ырӑ ӗҫсем, хаваслӑ вӑйӑ-кулӑсем 
кӗтеҫҫӗ.

Сирӗн аслӑ пиччӗрсем — комсомолецсем»-
Аша кайӑк чунӗ пырса кӗнӗн, куҫа курӑнман ҫунатсем 

карр сарӑлнӑн туйӑнчӗ. Эпӗ киле савӑнӑҫлӑн тухса вӗҫ- 
тертӗм. П урах мӗн пирӗншӗн тӑрӑшакансем. Мӗнлерех 
иккен комсомолецсем! Кёҫӗн шӑллӗн — пионерӑн шухӑш- 
кӑмӑлне таҫтанах пӗлсе тӑраҫҫӗ. Аслӑ пиччесем чӗнеҫҫӗ, 
ӑҫтан вӗсене итлемесӗр тӑрӑн!

ТӖЛЁНМЕЛЛЕ ЛАГЕРЬ

Каникулӑн малтанки кунне эпӗ килтех ирттергӗм, 
Вӑхӑт питӗ вӑраххӑн шӑвать, ларас-тӑрас килмест. Ҫа- 
пах та кӑм ӑл  ырӑ, тем тума та хатӗр. Чашӑк-тирӗк 
ҫурӑм, алкум урайне шӑлтӑм. М ӑшӑр витрене ҫакса шыв 
ӑсма ҫырма хӗрне ҫул тытрӑм. Пусма хӗрне ҫитсен пӗр 
картлаш каран  теприн ҫине шутла-шутла пусатӑп. Курах 
кайрӑм: пусма тӑрӑх Эва юрӑ ӗнерешсе хӑпарать. Пӗрре 
пӑхеах чухламалла, хӑй питӗ савӑнӑҫлӑ пулас. Аллинче 
унӑн симӗс ҫулҫӑллӑ турат. Эпӗ юриех пуҫа усрӑм, хур- 
лӑхлӑ курӑнасшӑн тӑрӑшатӑп.

— Эва,— чӗнетӗп,— сана кичем-и?
—. Ҫук,— тет кулса,— Ҫав тери еавӑнӑҫлӑ, ха-ка. 

Каникул вӑхӑтӗнче кам тунсӑхлатӑр.

Эстӗ темшӗн пӑшӑрханса ӳкрӗм. Ун пек пулсан, ыран 
шкула та пымасть пулӗ-

—< Эсӗ ӗнтё шкула каймастӑн та-и?— ьийтрӑм мӗс- 
кӗнле.

—I Каятӑп. Ҫавӑнпа хавас та,— тет каллех кулкаласа.
Чунӑм лӑштах пулчӗ.
— Ыранччен!— кӑшкӑрчё те, лутек-сурӑх нек сикке- 

леое, пусма тӑрӑх ҫӳлелле улӑхса кайрӗ. Эпӗ хыҫҫӑн пӑх- 
са тӑрса юлтӑм. Ыйтса пӗлмеллеччё: ӑҫта кайӑпӑр-ши 
ыран?

Аранах кун, ҫӗр иртрӗ, ир ҫитрӗ. Манӑн асанне 
ытла мӗигтӗрти. Апат лартмасӑр кӑларса ямасть. Ана 
пула намӑс куртӑм. Эпё шкула ҫитнӗ-ҫитмен ачасем тӑ- 
рӑхлама пӑхрӗҫ:

—' Авель ҫывӑрса юлнӑ!
—> Ыйхӑ чӑпти!
Микки вара ӑшшӑн пӑхса илчӗ те:
— Чӑн-чӑн пионерсем эсир,— терӗ,— Отрядран пӗри 

те «илменни юлмарӗ. Халё похода каятпӑр. Килёше- 
тӗр-и?

Ыйтать тата. Унашкал шухӑш ҫук пулсан, кам кил- 
тӗр кунта.

Ушкӑна Кузьма Афанасьевич ҫитое тӑчӗ те ҫапла 
ыйтрӗ:

— Мана илетӗр-и хӑвӑрпа, ачаоем?
Кам хирӗҫлетӗр. Полковник пирӗнпе пырсан мӗн тери 

интереслё! Ачаоем кӑна лайӑх ӑнланаҫҫӗ. Савӑннипе 
шавлама тытӑнчёҫ:

— Илетпёр!
— Пирӗнпе Кузьма Афанасьевич шырать!
—- Уроа!
—1 Эппин, темиҫе ача ман пата кайӑпӑр.
Эпӗ те юлмарӑм- Ҫитрёмӗр. Полковник пире кӗлете 

илсе кӗчӗ те кашнинех ҫурӑм хыҫне кутамкка ҫактарчӗ.
Чим-ха, аса илтӗм. Ку япаласене эпир Миккипе ашшӗ 

панӑ хутпа разъезда кайсах лавпа тиесе килнӗччӗ.



—< Ҫар чаҫӗнчен ярса пачӗҫ,— ӑнлантарнӑччӗ вӑл ун 
чух.

Шкул умне каялла таврӑннӑ ҫёре ыттисем строя йӗр- 
келенсе тӑнӑ. Эпир те тёрлешрӗмӗр. Колоннӑ умёнче 
тӑраканоене ялав тыттарнӑ. Микки отряд командирӗ.

Тапрантӑмӑр. Инҫех те кайманччӗ, Эва мана аякран 
кӑлт! чышрӗ. Эпӗ шартах сикрӗм. Сӑмах калаччен ҫапла 
чышса илес йӑла пур вара ун.

— Намӑс мар-и сире арҫын ачаеене,— тет.— Пӑх-ха 
ҫаврӑнса хыҫалалла. Хисеплеме пӗлместӗр.

Колоннӑ хьгҫӗнче шкул технички ача урапи туртса 
пырать.

— Мӗн тиенӗ ара вӑл?— ыйтрӑм.
—' Пире валли — апат-ҫимӗҫ.
Манӑн шитӗм-куҫӑм пӗҫерсе кайрӗ- Пирӗн калаҫӑва 

хутшӑнеа пӗри ҫапла каларӗ:
—-• Вӑл хӑй айӑ'плӑ, урапана никама та турттармасть. 

Эпир ӑҫта чарӑннине ҫитсе курасшӑн.
Ман хьгҫра ним ҫёклемесӗр пыракан икӗ ача, никам 

хушмасӑрах, стройран тухса каялла утрёҫ. Техничкӑна 
ӳкӗте кӗртрӗҫ пулас, ача урапине хӑнсем турта пуҫларӗҫ.

Ялтан тухрӑмӑр. Куҫ умӗнче — вёҫӗ-хӗррисӗр сарӑлса 
выртакан уй-хир. Эва юрӑ пуҫларӗ. Ытла янӑравлӑ ҫа- 
вӑн сасси. Юрра хутшӑнмасӑр никам та юлмасть.

Вӑрман хӗрне пырса ҫитрӗмӗр.
— Канма ларӑр!— хӑшкӑрчӗ Миики.
Чарӑнтӑмӑр. Кутамккасене хыврӑмӑр. Микки, Ҫемук

тата Елиҫ вӑрмана кӗрсе ҫухалчӗҫ.
Ачасем шавлаҫҫӗ, пӗр-пӗрне эпек туса чупаҫҫӗ, мекӗл- 

чӗк хуҫаҫҫӗ. Эва ачасене те, хӗрачасене те вӑйӑ картине 
тӑратать. Сасартӑк аса илтӗм. Елиҫчё кунта. Вӑт камӑн 
вӑйӑ йӗркелемеллеччӗ- Эх, ҫав! Таҫта ҫӳрет. Икшерӗн 
хире-хирӗҫ тӑрса алсене тытрӗҫ, пӗри «кӗпер» айӗнчен 
тухать. Пурте «улаҫҫӗ, савӑнаҫҫӗ, шӳтлӗ сӑмахсем 
дҫалаҫҫӗ.

Вылянӑ чух.темшӗн вӑхӑт иртни те сисӗнмест,

.100



— Палаткӑеем карма килёр-р!— кӑшкӑрать Микки. 
Кун чул пурӑнса та палатка карса курман. Эпир ййтса 
килнё кутам1ккара шыв яман палатка пулнӑ-мён. Елиҫ 
вӗтеленет кӑна. Ҫӗре тӑваткал виҫсе илсе кашни кӗтесе 
шалча, пӗр енне вӑрӑм патак ҫапрӗҫ. Палаткӑна кӑр-кар 
карчӗҫ, ӑна кантрасемпе ҫыхса ҫирӗплетрӗмӗр. Палаткӑ 
пӳрт тӑрри евӗр пулчӗ те тӑчӗ. Мана темшӗн юмахри 
пӳртсем шӑп ҫакнашкал курӑнса лараосӑн туйӑнать. 
Пӑхма пысӑк та мар, ӑшёнче аслӑ, лиллӑкӗн ирёклӗнех 
кӗрое ларан. Юнашарах тепӗр палаткӑ карма тытӑн- 
чӗҫ. Ку хутӗнче кантрисене шалча ҫумне эпӗ те ҫыхса 
ҫирӗплетрӗм.

—■ Вӗренӗр, ачасем, палатка карма,— сёнет Кузьма 
Афанасьевич,— Пӗрер акӑ ӑмӑрту та туса ирттерӗпӗр, 
курӑпӑр, кам чи малтан палатка карма пултарё.

Кӑмӑлтан тӗрмешеҫҫё ачасем. Усеҫҫӗ те ӳсеҫҫё пӗчӗк 
пӳртеем- Ҫип ҫапнӑ пек тӳрӗ йӗрпе сакӑр палаткӑ ла- 
рать. Вёри тивесрен вӗсене яатмар юмансем хӑйсен тин 
ҫеҫ сарӑлма тытӑннӑ ҫулҫӑллӑ тураттисемпе ҫил вӑркӑш- 
тарса сулхӑнлатаҫҫё.

Хӑш вӑхӑтра кӑвайт чӗртме ӗлкӗрнӗ? Ҫӗнӗ урам вӗ- 
ҫёнче, юлашки палаткӑ умӗнче, икё вучах тунӑ та хуран- 
та лӑкӑртатса апат пиҫет. Эва хыпаланать. Пӑтти хуран 
тӗпне ларасран пӑшӑрханать, йӗтӗрпе пӑтраштарать 
кӑна. Аҫтан чухлать пулӗ вир пӑтти пӗҫерме? Пёлетӗп: 
амӑшӗ ӗҫре чух ӑна пайтах апат пёҫерме тивнӗ.

Часах эпир лаштра йъюӑҫ айне, сулхӑна, карталанса 
лартӑмӑр. йы вӑҫ  тирӗксем ҫине апат антарса пачӗҫ. 
Ҫу-ук, кунашкал тутлӑ апат хам ӗмӗрте те ҫисе курман.

—' Эх! Ҫу ,каҫ.ипех ҫакнашкал пурӑнасчё,—тетёп эпӗ, 
вӑрман хӗрринче тин ҫех пуҫланнӑ пурнӑҫпа киленсе.

— Сана, Авель, лагерь килӗшет эппин?— ыйтать 
манран полковник.

— Ҫав тери!
— Палаткӑ-пӳртсене ытармалла мар,— пӗлтерет Эва 

та хӑй шухӑшне.

—1 Питех килёштеретӗр пулсан мӗн-ех вара, юлма та 
пулать.

— Чӑнах юрать-и?
Кузьма Афанасьевич шухӑшне тӗплӗнех пӗлеймерӗ- 

мӗр. Ҫак вӑхӑтра пирён пата ялти ватӑ колхозник. Ки- 
риле муч.и пыреа тухрӗ. Хӑш енчен килчӗ пулӗ, ӑна эпё 
асӑрхаймарӑм.

— Хастар йьиша сывлӑх сунатӑп, апат тутлӑ пул- 
тӑр-р,— терӗ вӑл, туйи ҫине тайӑнарах тӑрса.

— Салам!
— Тавтапуҫ!— терӗмӗр харлсах-
— Правлении хисеплӗ членке тайма пуҫӑм,— сӑмах 

хушрӗ пирӗн аслӑ юлташ та.— Тархасшӑн апата жилӗр, 
чӗнетпёр.

— Ларас, ларас-с, апатран аслй пулма хушман.
Мучи пирӗнпе юнашар майлашса ларчӗ. Ана часах

тирӗкпе яшка, пӑтӑ антарса пачӗҫ. Пӗр кашӑк тутанса 
пӑхеанах Кириле мучи апата мухтама тытӑнчӗ.

— Ай-ай, тутлӑ пӗҫернӗ. Ай, тамаша-а, чутах чӗлхе- 
не ҫӑтса ярат-тӑм-м...

Энир савӑнатпӑр, шанлатпӑр, кулатпӑр. Кириле мучи 
ҫиме чарӑнсах куҫне чеен 'вылятса илчӗ, мӑйӑх икӗ вӗҫ- 
не те пӗтӗрсе а-врӗ. Кашӑкне хучӗ те:

—< Сире хыпар пӗлтермесӗр апачӗ анмасть,— терӗ. .
— Хыпар?
Самантра мучи тавра кӗшӗл пуҫтарӑнтӑм-ӑр.
— Хыпар тесен, хыпарах та мар-тӑр-р,— ерипен пуҫ- 

ларӗ сӑмахне, тем аса илнӗн.— Колхоз кӑҫал халиччен 
ӳстермен кукурузӑ вӑрлӑхӗ илсе (кнлчӗ. Выльӑх валли 
сӗткен апат шыратпӑр-ҫке. Сӑнаса нӑхни тивмест. Акас- 
са акрӑмӑр-ха. Правлени ҫапла йышӑнчӗ: кукурузӑ пӑх- 
са ӳстерме сире, шкул ачисене, хушас. Пӗлетӗр-ҫке хӑвӑ- 
рах, колхозра ҫын сахал, лур ҫӗре те алӑ ҫитмест. Пал- 
лах, канешнӗ, вӑл тирпейлӗ, тӑрлшса тумалли ӗҫ. Шали- 
вали юрамасть. Ш ухӑшласа пӑхӑр, каллӗ-маллӗ виҫӗр.

Сасартӑках эпир ним те калаймарӑмӑр, пӑхатпӑр ё 
пӑхмастпӑр тесе те пӗлтереймерӗмӗр, ҫӑвара шыв сыпнӑ 
пек, чӗнместпӗр.

Микки пирён ҫине ӑшшӑн пӑхса йӑл кулчӗ. Вӑл пӑх- 
нине эпӗ ҫапла ӑнлантӑм: «Мӗн, эсир хӑраса ӳкрӗр-и? 
Паллах, пӑхатпӑр». Вара эпӗ кӑшкӑрса ятӑм:

— Пӑхатпӑр, пӑхатпӑр!
— Авельпе эпӗ те килӗшетӗп,— терӗ Микки.— Колхоз 

правлени пире ҫавӑн пек ӗҫ хушса панине эпӗ чыс вы- 
рӑнне хуратӑл. Зпир комеомолецсемпе пионерсем ӗҫрен 
хӑрама тивӗҫлӗ мар. Ҫапла-и?

—1 Килӗшетпӗр.
— Кукурузӑна хамӑр пӑхатпӑр!
— Кузьма Афанасьевич пире кукурузӑ мӗнле пӑх- 

маллине калӗ.
— Шкулта вёрентнӗ вӗт!
—• Вӑл мӗн, урокра ҫеҫ, халӗ вара уйра, чӑн-чӑн 

кукурузӑ!
Ш ӑв-шав пуҫланса кайрӗ. Кашниех хӑй шухӑшне 

калать.
—‘ Ачасем тӗрӗс шухӑшлаҫҫӗ,— пӗлтерчӗ полков

ник.— Килӗшетӗп сирӗнпе. Паҫӑр кӑна кунта юласшӑн 
калаҫаттӑр. Кӑмӑла кура — телей. Эпир сирӗнпе ӗҫ ла- 
герӗ тӑвӑпӑр.

«Пурӑнма кӑна ирӗк паччӑр кунта. Йывӑр пулин те, 
ёҫлетӗп» — шухӑшлатӑп хам.

— Юрӗ. Правление, канешнӗ, хаваспах, пӗлтеретӗп. 
Ачасем килӗшрӗҫ тейӗп,— ура ҫине тӑчӗ Кириле му
чи.— Ас тӑвӑр-р, кураксенчен сыхлӑр-р. Курак питё 
юратать, тет, ӑна. Кукурузӑ халь-халь шӑтса тухмалла.

Кириле мучине питӗ шантарса ӑсатса ятӑмӑр. Каҫ 
пуласси инҫе-ха. Микки сӗннипе 'ҫӗнӗ урам варне варӑм 
шалча лартрӑмӑр. Ун тӑрне ачасем чаплӑн хёрлӗ ялав 
вӗлкӗштерсе хӑпартрӗҫ. Тӗлӗнмелле лагерь уҫӑлнӑ ятпа 
каҫченех ывӑнма пӗлмесёр вылярӑмӑр.

ЮЛТАШ ПЁЛТЕРНЁ ХЫПАР

Темшӗн-ҫке лирӗн кукурузӑ шӑгса тухмасть.
— Кая юларах акнӑ ӑна, ӗлкӗрӗ-ха,— тет Кузьма 

Афанасьевич,— Эсир выльӑр, кулйр-
Хӑй, йӑпатнӑ май, пире, Миккипе иксӗмӗре, кукуру

за хирне тёрёслеме ярать.
Ана тӑрӑх пыратпӑр. Утнӑҫемӗн ҫӗрелле шӑтарасла 

п ж атп ӑр :  кукурузӑ ҫёр айӗнчен пуҫне кӑларман-и?
— Часах хӗрӳ ӗҫ пуҫланать,— калаҫать ҫуммӑн ута- 

.кан Микки.— Пӗлетне, Авель, пионерсем ҫак ӗҫре хӑйсен 
чунне кӑтартаҫҫӗ ӗнтӗ.

— Мӗнле майпа?— ӑнланаймасӑр ыйтатӑп.
Кам комсомола гивӗҫли тӳрех паллӑ пулать. Еҫре 

пурте курӑнать, шӑллӑм.
— Л агерьте иур пӗрех комсомола илместёр вёт?
— Илетпӗр, Авель, илетпӗр. Д руж инӑ совечё ӗҫлет, 

членёсем пурте пур. Унта икӗ пионер рекомендаци ыйтса 
Заявлени панӑ та.

— Камсем?
— Елиҫпе Таня.
Ю лташ пӗлтернӗ хыпар мана пӗр савӑнтарагь, пёр 

хурлантарать. Пирӗн ӗнтӗ хамӑрӑн комсомол органнзадн 
пулать. Ку вара мана питӗ хӗпӗртеттерет. Хамӑн ҫурал- 
нӑ кун халех ҫитменни мана кӳрентерет.

— Тӑприне чакаласа пӑхас мар-и,— сӗнчӗ Микки, 
пуҫланӑ калаҫӑва  пачах урӑххи ҫине куҫарса.

Микки чӗрнуҫленчӗ- Эпӗ те унпа юнашар лӑпчӑнса 
лартӑм. П атак  татӑкӗ тупрӑмӑр та тӑпрана сиретпӗр. 
Калча курӑнчӗ. Вӑл шурӑ тымар евӗрлех.

— Кукурузӑ калчи ку!— ҫухӑрсах ятӑм эпӗ.—Анчах 
мӗншӗн асаплӑ ӳсет-ха вӑл? Ҫӗр питне мар, мачча хӑми- 
не ьы рса тӗреннӗ тейӗн, шӑтарса тухаймасӑр кукленсе, 
авкаланса ларнӑ. Мӗншӗн ҫапла-ши? Мӗн сӑнанине 
Кузьма Афанасьевича каласа  ларсан, хамӑр тавҫӑрса 
илейменшён кулянтӑм. Урокра вӗреннине маннӑ. Ҫӗр

пичӗ ывӑс пек хытса ларнӑ, ӑна йывӑҫ сӳрепе сӳрелемел- 
ле. Эчир ҫапла турӑмӑр та. Халӗ ӗнтё ӗмёрне те манас 
ҫук: Сӳреленё хыҫҫӑн тепӗр куннех пирён кукуруза 
шӑтса тухрӗ. Эпир ӑна кураксенчен хытӑ сыхлама ты- 
тӑнта мӑр.

САВАНӐҪЛА ВАЙА

— Ту-ту-ту! Итлӗр! Пурте пӗр тӗле пухӑнӑр! — чӗнет 
пире горн. Палаткӑсенчен пӗри те тепри, куянсем пек, 
йӑлт та йӑлт сиксе тухатпӑр. Самант та иртмерӗ, ача
сем штаб умне ҫитсе те тӑчӗҫ.

— Амӑрту ирттеретпӗр!— пӗлтерчӗ пире Елиҫ.
Лагерьте пурӑнса Елиҫе аслӑ пичче вырӑннех хума

тытӑнтӑмӑр. Тӳлек ача вӑл. Хӑнӑхсах ҫитрӗм ӑна. Мён 
чухлӗ спорт вӑййи вӗрентмерӗ пулӗ вӑл. Палаткӑ карма, 
костер чӗртме тата ытти лайӑх вӑйӑсем вӗрентрӗ. Аҫтан 
хӑй ҫавсене пӗлет-ха? Вӑл иртнӗ ҫул Ҫӗрпӳри пионерсен 
лагерӗнче каннӑ иккен.

— Спорт ӑмӑртӑвӗ ирттеретпӗр-и?— ыйтагпӑр эпир 
уптан.

— Ку амӑртӑва пурте кӗрет,— ӑнлантарать пире 
Елиҫ,— Ҫак вӑйӑра ҫӗнтерекенсене чӑн-чӑн спортсмен- 
сем, туристсем, санитарсем, теме юрать.

Елиҫ ӑмӑрту условийӗпе паллаштарчӗ. Вӑл хушнӑ 
тӑрӑх пилӗк ҫынтан командӑ уйӑртӑмӑр. Командӑри ача- 
сене кашнинех хӑйне уйрӑм вӑрттӑн ӗҫ тума хушнӑ.

Пӗри теприн патне ҫитиччен, унта ӑна мӗн кӗтнйне 
пӗлмест. Анчах та пирӗн кӑтартнӑ вӑхӑтра, кӑтартнӑ те
ле, пилӗксӗмӗрӗн те пӗрле ҫитмелле. Ёҫ кунпах вӗҫлен- 
мест-ха.

Манӑн вӑрманта ал туйи пысӑкӑш патак тупмалла. 
Чылай шыраса ҫӳрерӗм вӑрманта. Горн сасси янрарӗ. 
Ку ӗнтӗ ӑмӑртун чи малтанхи тапхарӗн вӑхӑчӗ иртсе 
пынине пӗлтерет. Ҫак вӑхӑтра эпӗ патак тупса тухрӑм 
та ах вирхӗнтӗм малалла. Пурте мана вӑйлӑрах чупма 
ӗшкӗртеҫҫӗ.

Мён мёшёлтететён паян?— илтетёп аякрапах пы- 
сӑк юман ҫумӗнче кётсе тӑракан  ачаран.

Пашкаса ҫитрӗм. Куратӑп, юлташ умӗнче шыв тӑп- 
тулли тултарнӑ витре ларать.

— Чик часрах патака витре хӑлӑпне,— тет вӑл вас- 
катса.— Атя, йӑт хӑвӑртрах, каяр!

— Аҫта?
—< Хуран айне чӗртме!
Апла пулсан пире ҫатрака кирлӗ. Ана виҫҫӗмӗш ачи 

пухнӑ икиен. Вёл пирӗнтен тепӗр аллӑ метрта тӑрать. 
Витрене йӑтса малалла чупатпӑр. Ҫитрӗмӗр.

— Эсё ывӑннӑ. Ил, ав, ҫӗрте выртакан ҫатракана,— 
терё виҫҫёмёш ачи.

Пирён тӑваттӑмӗш ачи патне каймалла. Мӗншӗн? 
Унта типӗ ҫулҫӑсем иккен. Унеӑрӑн кӑвайт часах чӗртме 
ҫук. Виҫсӗмӗр те малалла ыткӑнатпӑр. Ҫитрёмӗр. Кӗте- 
кенни типӗ ҫулҫӑ самаях пухнӑ. Кӑвайт чӗртме шӑрпӑк 
ҫук. Ку ошллӗкмӗш ачара- Татах аллӑ метр чупмалла. 
Тӗмсӗрлетпӗр. Мӗн амакӗ? Ҫӗр ҫинче Эва выртать.

— Ш ӑрпӑк пар хӑвӑртрах!
— Ш ӑрпӑк ман ҫумра мар.
— Аҫта эппин?
— Хамӑр япаласем упранакан ҫӗрте.
Эпир Эвӑна тарӑхрӑмйр.
— Мӗн выртан, атя, эппин, часрах.
— Эпӗ утаймастӑп, курмастӑр-и-мӗн? Йӑтӑр мана?— 

хушать Эва. Эпӗ хӑрасах ӳкрӗм. Унӑн икё урине те бинт- 
па ҫыхнӑ. Мӗн пулнӑ? Анчах тӗпчесе тӑма вӑхӑт мар.

—• Авель, ҫёкле,— хӗтӗртрӗҫ мана.
Эвӑна ҫурӑм ҫине лартрӑм та— (аманнӑ ҫынна ҫапла 

ҫӗклеме вёрентнӗччӗ пире врач) малалла!
— Хӑвӑртрах, мӗн мӗшӗлтетен!—тет мана Эва.— Кая 

юлатпӑр. Ёлкӗрейместпӗр, мала тухаймастпӑр.
— Горн пуласси инҫе мар.
— Ут хастарлӑрах!— хистеҫҫӗ мана юлташсем те.

Темрен муртан ура ҫакланчё-ҫке, чикеленсе укрем- 
Эва ман пуҫ урлах ыткӑнса кайрӗ.

— Эх, упа!— терё вал, манран кулса.
Тинех тавҫӑрса илтём. Ара, ку чӑн мар-ҫке. Эва 

аманман. Вӑййи ҫапла. Эвӑна каллех ҫурӑм хыҫне лар- 
татӑп та м алалла талпӑнатӑп. Э ва  халӗ пӗрре те йывӑр 
мар пек туйӑнчӗ.

Ҫитес ҫёре ҫитрӗмӗр. Пирён чей вӗретмелле тэта п а
л атка  карса лартм алла. Витрене хӑпӑл-хапӑл  икӗ юплё 
шӑчӑсем урлӑ хунӑ патак ҫине ҫакрӑмӑр та  хуран айне 
ҫатрака хурса чӗртме пикентӗмӗр. Васканипе пӗтӗм ал- 
ура ҫыхланатЬ. Эпё, ш ӑрпӑк чӗртсе, ҫап айне чикрӗм. 
Ҫук, чӗрӗлмерӗ, ҫавӑнтах сӳнчӗ.

— Мӗн тӑван эс? Айванла пулса тухать!— тет 
Э ва.— Маннӑ-и-мӗн эсӗ: кӑвайт чӗртме пире мӗн пурӗ 
те икё шӑрпӑк ҫеҫ панӑ, халё ӗнтӗ тепре ҫеҫ юлчё. Типӗ 
ҫулҫӑ мӗншён пухнине пӗлместӗн-им?

Эпё тепре чӗртме тытӑнтӑм. Ку хутёнче ҫулӑмӗ йӑлт, 
йӑлт курӑнчӗ, унччен те  пулмасть шала кӗрее ҫухалчӗ, 
тӗтӗм йӑсӑрланса тухать.

— Хамах чӗртетӗп. Эсир хӑвӑртрах  палаткӑ  карма 
ты тӑнӑр,— хушрӗ Эва пире, вучах айне вӗре-вӗре.

Хӑпӑл-хапӑл кутамккаран палаткӑ  кӑлартӑмӑр. Вӑл 
ҫӗр 'ҫине ш апа пек сарӑлса выртрӗ. Тӑватӑ кётесри кан- 
трисене туртса, ҫӗр ҫумне ҫапнӑ шалчасенчен ҫыхса ҫи- 
рӗплетрӗмӗр. Мӗн ӑнмарӗ? П алаткӑ  ҫӗкленмест.

— И ӑвӑш нӑ эсир. М алтанах умн-е туя ҫине ҫирӗплет- 
се л ар тм ал л а ,— вӗрентет пире вӑйӑ ирттерекен комиоси 
члене, комсомолец Микки.

Эх, эпир те ҫав, вӗреннине маннӑ. Хӑнӑху ҫитмест 
тэта  тулӑксӑр хыпаланни чӑрмантарать. П алаткӑна  те- 
пӗр хут сӳтсе л артм ал л а  пулчӗ.

Ку темӗн хуран айӗнчи кӑвайт та шартлатеа ҫ.унма 
тытӑнчӗ. Тепӗр темиҫе самантран чей те вӗрерё.

Эпир хам ӑр  кариӑ палаткӑ умне чей ӗҫме ларсан

тата темиҫе вӑхӑтран тин горн сасси янӑрарӗ. Вӑхӑтра 
ӗҫ-е туса яӗтерни савӑнтарчӗ.

Пирӗн хыҫҫӑй ытти командӑсем ӑмӑртрӗҫ. Вӑйӑра 
пирӗн командӑ иккӗмӗш вырӑна тухрӗ. Пур пёрех эпӗ 
питӗ хӗпӗртерӗм. Савӑнӑҫлӑ вӑйӑ, кӑмӑлтан вылярӑм.

КОММУНИСТ ПАНА РЕКОМЕНДАЦИ

Ҫерем ҫинче, ватӑ юман айӗнче, темиҫе ача ларать. 
Вёсем пурте — дружинӑ совечӗн членӗсем. Совет ларӑвӗ 
пуҫланмалла. Хӑйсен ушкӑнне пырса ларма никама та 
чармаҫҫё. Пире чӗнчӗҫ те. Ҫапах шурте пыма! пултаран- 
маҫҫе ҫав- Чылайӑшсем ӗҫре: «укурузӑ сыхлаҫҫӗ, апат 
пӗҫереҫҫӗ. Эпир вара, ӗҫрен пушаннисем, совет ӗҫне 
хутшӑнма пултарнӑшӑн питӗ хавас.

Кун йӗркинче — пурне те хумхантаракан ыйту: ком
сомола кӗме рекомендаци парасси.
- Малтанах Таня ыйтӑвне вуласа пачёҫ. У-у-х пуҫлан- 

чӗ тӑвӑл. Пӗри апла, тепри капла калать. Пӗрисем ре
комендаци парас, теприсем парас мар, теҫҫё. Таня аван 
зӗренет. Ку енчен илое пӑхсан, вӑл комсомола кӗме 
тивӗҫлӗ. Анчах комсомола кӗме ку ҫителӗкеӗр. Комсомо
ла малти ретри ҫамрӑксене ҫеҫ илеҫҫӗ. Таньӑн ашшӗ таса 
кӑмӑллӑ, ретлӗ колхозник мар. Вӑл колхоз ӗҫӗнчен пӑ- 
рӑнать. Ёҫке ярӑннӑ этем. Тем туянать, сутать. Ку вара 
хӗрне комсомолка пулма чӑрмантарать. Пионерӑн ҫит- 
менлӗхсемпе килӗшме юрамастех. Ҫавӑнпа пионер 
та вӑл.

— Пионер ахаль ҫынах- Мён тӑвайтӑр вӑл ашшёне 
хирӗҫ?— терё Таня,— Вӑл манӑн атте-ҫке.

Ҫак сӑмахсем пионерсене пушшех вӗрилентерсе ячӗҫ 
.Тӳрех паттӑр пионера — Павлик Морозова — аса илчӗҫ.

Юлашкинчен пирён аслӑ туе Кузьма Афанаеьевич 
сӑмах илчё.— Кунта тухса каланӑ ачаюемне нумайӑшпе 
килешетёп. Ашшёне ҫӗнме пӗччен йьгвӑртарах ӗнтӗ Дна. 
Акӑ эпир тӗплӗнрех шутлӑпӑр та Таньӑна пулӑшӑнӑр.

Таньӑна рекомендаци пама тӑхтас теое йышӑнчӗҫ.
Иккӗмӗш ыйту — Елиҫӗн. £ҫ  пачах урӑхла. Кӑмӑллӑ. 

Иккӗллӗ шухӑш пачах ҫук. Тухса калаканеем пурте ыр- 
лаҫҫё. Кам килӗшмест пулӗ кунпа? Кукурузӑна сӳреленӗ 
чух мёнлерех ӗҫлерё вӑл. Ы вӑнма пӗлмерӗ. Ачасене ӗҫре 
шӳтлесе те кулса хавхалантарать. Вӑйӑсене тата мӗнле 
йӗркеллӗ те савӑнӑҫлӑ ирттерет! Амсанса кӑна тӑр.

Друж инӑ сов1ечӗ Елиҫе комсомола кӗме рекдмендаци 
пама йышӑнчӗ- Тӗрӗс турӗ.

Кузьма Афанасьевич вара пирӗн чӑн-чӑн ырӑ кӑ-мӑл- 
лӑ тус. Вӑл Совет Союзёнчи Коммуниетсен .партии чле
не. Елиҫе комсомола кӗме рекомендаци пачӗ. Коммунист 
панӑ рекомендаци! Мӗн тери телей! Коммунист панӑ 
рекомендаци мӗн тери хаклӑ, вӑл икё комсомолец нанӑ 
рекомендацие тӑрать.

Л ару  иртсен, эпир каллех Миккипе пӗрле. Савӑнӑҫлӑ 
вӑл. Мӗнле чун ая ҫӗклентӗр. Халё ӗнтӗ пирӗн шкулта 
виҫё комсомолец. Ш ӑпах организаци йӗркелеме ҫын ҫи- 
телёклӗ.

ХАМ  АЛА ҪёКЛ ёП

Пирӗн лагерь умӗнчи ана маларах хуп-хура курӑнса 
выртатчӗ. Юлншки кунсенче вара пачах урӑхла. Аякран 
пӑхсан вӑл ем-ешӗл курӑнать Такам симӗс кавир витсе 
хӑварнӑ, тейӗн. Кукурузӑ ӳсрӗ. Икшер те виҫшер ҫулҫӑ 
кӑларчё. Туни парка. Ҫӳллӗшӗ шит пулатех.

Куншӑн мухтансан та никам ятлас ҫук пире. Ара, 
зпир тӑрӑш са ӗҫленӗрен килнӗчҫке-ха. М алтан кукуруза 
шӑтайманнипе пӑшӑрхантарчӗ. Эпир ӑна еӳрелерӗмӗр. 
Кун хыҫҫӑн кашни ачана1 аллӑшар тӗп уйӑрса пачӗҫ. 
Амӑртса ӗҫлеме лайӑх капла.

Манӑн касӑ хамӑн туосенчен аякра. Эпир Алтаким 
ятлӑ ачапа юнашар,
, : Алтаким кдасра.чи хыҫалти партӑ хушшинче ларатчё. 

.Унпа час-час калаҫман. та. М.ёнле кӑмӑллӑ ача иккенне 
пӗлмен. Вал Микки пек те, Эва пек те мар.

Пире, Алтакимпа иксёмёре, кукуруза анин чи аякри 
кётессине хурал тӑма уйӑрчёҫ. Кураксем ыйхӑ питӗ тут- 
лӑ чух, тул ҫугӑлса килнӗ вӑхӑтра кукуруза тапӑнаҫҫӗ. 
Ҫывӑрса кайсан, уйрӑмах ҫав чзӑкӑтра вӑранма питё хӗн. 
Ҫавӑнпа пирӗн Алтакимпа икюӗмӗрӗн ҫӗрёпе куҫ хупма 
юрамастъ. Ыттисене чӑрмантарас мар тесе палаткӑран 
ерипен тухрӑмӑр. Алӑра вӑрӑм иатаксем. Ҫитес ҫӗре 
ҫитсе лартӑмӑр. Пӑч-тӗттӗм. Ю махлатпӑр, вӑхӑт ерипен 
шӑвать. Анаслаттарать, ҫӑвар карӑлать. Ыйхӑ килет 
тӳсме ҫук. Тӑсӑлса выртрӑм. Часах манӑн .куҫ ҫине тӑма- 
на пырса ларчӗ. Тӗлӗрсе те кайрӑм.

—| Авель, тӑр-ха. Темӗскер куҫса килет кунталла,— 
лӑс-лӑс 'Силлет мана ҫурӑмран Алтаким.

—1 Мӗн?— ыйтатӑп ыйхӑ тӗлӗшпе.
— Усал мар-ши?
— Аҫта?
Ал таким мана сӑрт ҫинелле, ҫӗргае пёлӗт пӗрлешнӗ 

тӗлелле кӑтартать.
— Тарар-р хӑвӑртрах,—хистет мана. Хӑйӗн сасси 

урмӑшнӑ. Чӑнахах хӑрать пулас.
— Алтаким, ниушлӗ усал пуррине ӗненен?— лӑплан- 

гарма тӑрӑшатӑп ӑнч.
— Хӑр-ратӑп, т-ту-упа-та,— тет. Хӑй чӗтрет. Вӑл 

чӑнах та хӑрушӑ япала курать-тӑр.
Унччен те пулмарӗ, ман юлташ лагерь еннелле тапса 

сикрё- Манӑн та ыйхӑ таҫта кайса кӗчӗ. Куҫ-пуҫ чарӑл- 
сах кайрӗ. Мӗн амакӗ? Шикленсе пӑхатӑп тус кӑтартнӑ 
еннелле... Ҫил кассӑн-кассӑн вӗрсе илет. Чим, чӑнах, 
ҫёрпе пӗлёт пёрлешнӗ ҫӗрте пӳрт пыеӑкӑш мӑнӑ пичке 
мӑкӑлтатса, йӑванса килнӗн туйӑнать. Мӗн япала 
ку? Кирек мён пултӑр, вырӑнтан тапранмастӑп. Мӑкӑл- 
татрӗ, мӑкӑлтатрӗ, ман пата тӳнсе килесси-.мӗнӗ пулмарӗ. 
Ҫанталӑк лӑш пулчӗ. Пите лӗп сывлӑш хумё лӑпкать. 
Тул ҫутӑлса килет, Ҫуллахи .каҫ ытла та кӗске цккен. 
Вӑрман енчен пӗр курак килое ман пуҫ тавра ҫаврӑнса 
вӗҫсе иртрӗ. Ку курак разведчик (пулчӗ. Кӑшт тӑрсан

кӗтӳпех тапӑнса килчёҫ. «Ан та килӗр! Пӗр ҫулҫӑ та сӑх- 
тармастӑп», тесе патак -вӗҫне тутӑр ҫыхса кӑш лататӑп.

Унталла-хунталла чупса ҫӳресе, Алтаким сехрине 
хӑптарнӑ я пала ҫинчен мансах кайнӑ. Хӗвел ҫӳле хӑпар- 
сан, кураксем сырӑнма пӑрахсан тин пычӗ ман тус.

—< Пӑх та кур, санӑн усалу м ана  пӗртте тивмерӗ. 
Мӗнрен хӑрарӑн  вара  эсӗ?— ыйтатӑп хайхискертен.

—' Тем яулчӗ.
Каҫхи мыюкарана аса илое тепёр хут ҫав енне тин- 

керсе пӑхрӑм.
— Санӑн усалу мӗн иккенне пӗлтӗм! Ав вӑл, куратна?
—- Йывӑҫ-и?—• тет йёрсе ярасша.
— Паллах. Ҫил вӗрнипе йывӑҫ тӑрри сулланнӑ. Эх, 

эсӗ те ҫав... Хӑравҫӑш ӑн ҫӳп те капан  пек курӑнать, тет.
Тархасшӑн, ачасене ан кала. Атту вӗсем манран 

кулаҫҫё. Кузьма Афанасьевич ан пӗлтӗрччех.
— Юрӗ-ҫке, калам ӑп ,— лӑплантаратӑп  ӑна.
Каҫхине ахальтенех ҫил вӗрмен иккен. Вӑл кӑнтӑр

енчен ҫумӑр хӑваласа  килнё. Ҫумӑр ҫуни ӳсен-тӑраншӑн 
аван-ха, нӳрӗ сӗтек кирлӗ.

Кукурузӑ ӳсет. Ҫакӑнпа пӗрлех ҫумӑр пире ӗҫ те 
тупса пачӗ. Ҫумӑр ҫунӑ хыҫҫӑн кукурузӑ тӗпӗ тавра ҫум 
курӑкӗ тапса тухрӗ, ҫӗр ҫине йӗп чикме ниҫта вырӑн 
тупаймӑн.

Кукуоуза ҫумран тасатмалла. Ҫитетӗп хам учаеток 
ҫине... Айтӑрах! Такам ҫум курӑк пуҫёсене татса вӑтӑрса 
тухнӑ. Пӑхатӑп, Алтакимӑн та ҫавах. Кам ашкӑннӑ ку- 
нашкал?

Алтаким шырлан пуҫӗнче ларнӑ. Ман сасса илтсе 
пычӗ.

— Мӗнле ашкӑннӑ? — терӗ вӑл.— Санӑн участокна 
ҫумран тасатнӑ. Кукурузӑ шыв нумайрах ёҫтӗр, вӑйлӑ 
ӳстёр тенӗ, эсӗ пур, кӑм ӑлсӑр .

— Эсӗ-и кӑна? Эх, вӗтӗлти,— тетӗп ӑна.— Ёҫӳ ҫыпӑ- 
ҫуллӑ пулайман.

— Ҫынсен йӑранӗ ҫинче ҫум ашкӑрса ларать- Пирӗн 
та-са. Кузьма Афанасьевич ырлатӑрччӗ.

Тек (кӳршӗпе хурлашмарӑм. Ю лташа мӗншён'кӳрен- 
терес? Тытӑнтӑм «урӑк  тунисене тымарӗ-мӗнӗпех тӑпӑл- 
тарма... Чӑнах ӗҫ икӗ хут йывӑртарах пулчӗ, мёншён те
сен хӑш-пӗр курӑк тунисене тӗпӗнченех татпӑ, ывӑҫа 
кӗмеҫҫӗ.

Ҫум ҫумласа пӗтертӗмӗр, кукурузӑна тасатрӑмӑр. 
Вара пире Кузьма Афанасьевич пӗрле пухса малалл.ахи 
ӗҫоем ҫинчен каласа пачӗ. Пирӗн кукурузӑ тавра ҫӗрне, 
кӑпкалатса  ҫемҫетмелле. Унтан апат памалла, Анчах 
шел, колхозӑн кӳрсе килнӗ им-ҫам пӗтнё. Кӑштах кӗтме 
тивет.

Кам пулас умён, лагере темиҫе ҫын хӑварса, яла кат- 
максем илме кайрӑмӑр. Килте пулманни нумай пулать. 
Пурте тунсӑхласа ҫитнӗ. Мунча кёрес текенсем те туиӑн- 
чёҫ. Вара килте ҫӗр выртма калаҫса татӑлтӑмӑр-

Л агере  тепӗр кунне каҫалапа  тин ҫитрёмӗр. Ирхине 
катм ак ҫӗклесе хама уйӑрса панӑ йӑран ҫине кайрӑм. 
Алтаким пӗрер касӑ кукуруза хӑйӗнне те манӑнне те ку- 
паланӑ.

Кӳршӗ мана хавас куҫпа кётсе илчӗ. Хӑпаланеа тух- 
нӑ аллине «ӑтартать. Унпа иксӗмӗрён йӑран ҫинчи куку- 
рузӑ аш кӑрса ӳсесси ҫинчен ҫёкленсе калаҫать. Тата вӑл 
ӗнерех темиҫе тӗпе хӑйӗнне те, манне те апат панӑ. Им- 
ҫамне пёр витрене яхӑн амӑшӗнне, никама кӑтартмасӑр, 
вашкӑртса тухнӑ-мӗн.

— Эх, Кузьма Афанасьевич ырлатӑрччӗ,— тет хӑй.
Еҫри юлташӑма эпӗ тав тӑватап. Тӗрӗссипе илсен, вӑл

купалани, апат пани манӑн кӑм ӑла каймасть. Ытла та 
тирпейсӗр купаланӑ. Им-ҫамӗпе кукурузӑ ҫулҫисене ва- 
раласа  пӗтернӗ. Анчах та хам кӑм ӑлсӑррине кӑтартмас- 
тӑп, ӑна кӳрентерес килмест. Темиҫе кун иртсен пӑхат- 
лӑр , Алтаким апат панӑ кукурузӑ тӗпӗсем хӑрма пуҫла- 
рӗҫ. Ҫулҫисем шурӑхса типсе пыраҫҫӗ. Хуйхӑ ҫитрӗ, мӗн 
пулчӗ-ши? Васкасах Кузьма Афанасьевича чӗнсе, чирлӗ

кукурузасене кӑтартатпӑр- Мӗнле ёҫленине, мӗыле пӑх- 
иине ыйтса пӗлчӗ.

Тёрёс мар апат панӑ. Алтаким урокра вёреннине ман
ий. Апатлантарнӑ чух кукурузӑ ҫулҫисене им-ҫампа ти- 
вертме юрамасть. Ҫунтарса ярать. Апата кукуруза тӗпне 
ҫеҫ сапмалла.

Алтаким ырланине илтесшӗнччӗ, пулмарӗ.
Ҫирём тёп кукуруза хӑрать. Ш утласа пӑхрёҫ те темн

ее килограм вӑрлӑхлӑх кукурузӑ ҫухалнине пӗлчӗҫ. Эк- 
скурсие пынӑ пак пӗтӗм ачасем пухӑнчӗҫ. Вӗоемшён мён, 
тӑрӑхласа пултӑр.

— Ёҫе кун пек хӑварма юрамасть,— тет Микки ком
сомолец,— юлташеене пулӑшмалла.

Мӗнле пулӑшмалла? Никам та ним те калаймасть.
Ачасем саланчӗҫ. Эпир Алтаким, Эва, Микки шырлан 

пуҫне лареа юлтӑмӑр. Хуйхӑрса ларнӑ вӑхӑтра пирён 
пата Таня пычё. Пире пулӑшасшӑн хёрача. Килне чёнет- 
Вёсем патне кайма темшён чун туртмасть. Ашшёне, 
Элехван тиччене, килёштерместпёр, путех ҫавӑнпа пулё. 
Анчах ним те тӑваймӑн. Нуша шурӑ кулач ҫитернӗ, тенё 
ӗлёк ваттисем. Тиркештерсе тӑма юрамасть. Пурте пёр- 
ле кайрӑмӑр.

Таня пире хайоен пахчине илсе кёчё. Ним те калай- 
мӑн, илемлё пахча! Иывӑҫ тем чухлех. Темиҫе вёлле. 
Кунтах сӑнав йӑранне куртӑмӑр. Шӑкӑр-р рет кукурузӑ 
ӳсет. Ҫӳллӗ, хӳхӗм. Таня ҫӗнӗ сорт кукурузӑ туса йлес- 
сипе пӗлтӗртенпех ӗҫлет имӗш. Калчисене парникре, хут 
стакансем ӑшӗнче шӑтарнӑ- Парник умне пыреа тӑрсан, 
ӑна хамӑр куҫпах куртӑмӑр. Халӗ те ав, темиҫе хут ста- 
канра кукуруза калчи упранать. Инкек-синкек пуласран 
хӑварнӑ иккен вӗсене парникре Таня. К алам асӑрах  ӑн- 
лантӑм. Ҫак кукурузӑ тӗпӗсене вӑл пире парнелет. Ырӑ 
кӑмӑллӑ хёрача мар-и ӗнтӗ Таня? Эх, пӗр-пӗрне ытла та 
сахал пӗлетпӗр. Мӗншӗн ҫакӑн пек пионера комсомола 
кёме рекомендаци парас мар? Тепринче хам алӑ ҫӗкле- 
тӗп уншӑн.

Паряеленӗ хут стаканти кукурузӑ калчисене пилӗксӗ- 
мӗр те тӑватшар тӗп йӑтса уя, хамӑр уча стока таврӑн- 
тӑмӑр. Алтаким ним чӗнмест, хӑйне пысӑк айӑша хурать.

Хӑрнӑ «укуруаӑ тӗпӗсене тӑпӑлтарса ывӑтсан, 'ҫӗнни- 
не лартрӑмӑр. Вирлех ӗҫлеме лекрӗ вара. Апла пулин 
те, пӗччен мар, Эвӑпа Микки пире шефа илчӗҫ. Таня та 
пырсах тӑрать. Пурне те пӗлег, вӗрентет. Эй-эй, тем 
тесен те, вӑл агроном пулатех. Агронома ҫитеймесен, уй- 
хир ӑсти пулӗ.

Куҫарнӑ кукурузӑ тёпӗсене уйрӑм пӑхатиӑр- Ир-каҫ 
ӑшӑ шывпа шӑваратпӑр. Ҫӗрне яланах ҫемҫетсе тӑрат- 
пӑр. Апатне ытларах паратпӑр. Амӑртса ӳсрӗҫ тейӗн — 
юнашарти кукурузӑ тунинчен темӗн чухлӗ вӑрӑм.

Ҫапла ирттерсе ятӑмӑр ӑш пиҫҫине. Кун хыҫҫӑн Ал
таким пӗрре те чӑрсӑрланмарӗ, пирӗнтен хӑпеа ӗҫе 
пӗли-пӗлми пӑсмарӗ.

Уйӑх иртсен, эпир хамӑр лагерьпе сыв пуллашса 
киле таврӑнтӑмӑр. Текех пирӗн пулӑшу кирлӗ мар. Куку
рузй вӑй илчӗ, ӑна ярӑнса ӳсме ним те чӑрмантараймарӗ.

Эпир мёнле ӗҫлени ҫинчен колхоз пухӑвӗнче Кузьма 
Афанасьевич тухеа каларӗ. Ы рларё вӑл пире. Ырлани 
■савӑнтарать.

ПУЛЬАПА Ш ӐТАРНА ХУП ЛА Ш КА

Ҫӗнё вӗренӳ ҫулӗ пуҫланнӑранпа темиҫе уйӑх та 
иртрӗ. Эпир ҫиччӗмӗш класра вӗренетпӗр. Пирӗн класри 
комсомолӑн пуҫламӑш организаци самаях ӳсрӗ. Унта 
темиҫе комсомолец ӗнтӗ. Вун тӑватӑ  ҫул тултарсан, мана 
та комсомола илчӗҫ- Билет илме райкомола виҫҫён: Эва, 
Микки, эпӗ кайрӑмӑр.

Хам савӑнӑҫӑм а киле илсе таврӑнсан, ун ҫинчен чи 
ҫывӑх ҫыннӑма пӗлтертӗм.

—| Анне, мана комсомола илчӗҫ. Акӑ комсомол Ои- 
лечӗ.

—< Тӗрӗсех калатӑн-и? Кӑтарт-ха!— тет вӑл.

Манӑн комсомол б и летне илсе пахсан, тёленнипе 
анне шалт хытса кайре.

— Ара, хӑш вӑхӑтра ӳерӗн эсӗ, ачам, комсомола 
юрӑхлӑ пулмалӑх?— тет. Хӑйӗн те савӑннипе, те кулян- 
нипе куҫҫулӗ шӑпӑрах юхса анать,— тин ҫех пӗчӗккӗччӗ 
вӗт-ха эсё? Тӑлӑх пуснӑ пулӗ тесе кулянаттӑм та.

Анне эпӗ ӳснине ӗненмесӗр кӑмака ҫумне илсе пыр- 
са тӑратать. Унта тахҫанах ман пӳ ҫӳллӗшне виҫсе карт- 
лани пур.

— И-и-и, кур-ха ӑна, мӗнлерех тӑсӑлса кайнӑ. Эх, 
ашшӗ ,ҫук, ашшё ҫук. Мӗн тери савӑнёччӗ. Ҫын пулчӗ 
вӗт, ҫын! Чим-ха, комсомол ретне тӑнӑ ятпа сана памал- 
ли пур...

Васкасах анне арча уҫать- Ун тёпӗнчен чечеклӗ енчӗк 
туртса кӑларать. Ҫыххине салтнӑ май хӑй ҫаплах кала- 
ҫать:

—• Аҫу парни, ачам. Ана аҫу вилсен фронтран ярса 
панӑччӗ... Чӗре ҫумӗнчи чи ҫывӑх япали пулнӑ вӑл. Чӗ- 
рине те, комсомол билетне те пёр усал пульӑ шӑтарса 
тухнӑ. Пӗл аҫу мӗнле ҫын пулнине. Куратӑп-ха, эсё те 
аҫу пек маттур пулатӑн. Халӗ ӗнтӗ саншӑн пӑшӑрханма 
кирлӗ мар.

|Пульӑпа шӑтарнӑ хёрлӗ питлӗ, ВЛ КСМ  тесе ҫырнӑ 
хуплашка тыттарать мана анне. Эпӗ ӑнлантӑм: атте ҫак 
хӗрлӗ питлё хуплашка ӑшӗнче хӑйӗн комсомол билетне 
упранӑ. Вӗсене Тӑван ҫӗршыв тӑшманӗ аллинчен тухнӑ 
вилём кӑна уйӑрнӑ. Хамӑн комсомол билетне илетӗп те 
пульӑпа шӑтарнӑ хуплашка ӑшне меллӗн чиксе хуратӑп. 
Туятӑп: вал мана Тӑван ҫӗршыва агте пекех юратма 
хушать, уншӑн кирек хӑҫан та хам пурнӑҫа пама хатӗр 
тӑма вӑй-хал парать.

ТАНЯ ТАТА КО М С О М О Л КА

Комсорг пирён — Микки. Унӑн хӑйӗн пёр тёллев — 
класри ачасене пурне те комсомола илесси- Кӑҫал шкула 
Ҫут ӗҫ министрӗн приказӗ килнӗ. Ҫичӗ ҫул вӗренмелли

шкултан вӑтам шкул пулмалла. Вӑтам шкула пирён клас 
малтан кӗрет. Вӑтам шкулӑн 8-мёш класне пурин те 
комсомолец пулса куҫмалла. Комсомол класӗ теччёр.

— Таньӑна комсомола илме хатёрлемелле,— тет 
Микки.

Комсомола кӗме вӑл хатӗр. Вӑл хӑйне ӗҫре кӑтартрё. 
Таньӑна курсанах мана ҫуллахи асран кайми лагерь, ха- 
мӑр ҫитӗнтернӗ кукурузӑ уйӗ куҫ умне тухать. Еҫре 
хӑйне лайӑхпа кӑтартрӗ. Юлташсене пулӑшать. Комсо
мола кӗме тивӗҫлӗ.

— Ашшӗ аван мар ҫын. Кун ҫинчен эсир хӑвӑрах 
пӗлетӗр,— тет Микки.— Паллах, Таня ашшӗне юсасшӑн, 
анчах вӑйӗ ҫитмест. Ҫак ӗҫре пирӗн, комсомолецсен, 
Таньӑна пулӑшмалла.

Ҫапла калаҫнӑ хыҫҫӑн Таня ашшӗ, Элехван пичче, 
колкозри стена хаҫатне — йӗплӗ ҫӑмаха лекрӗ.

Нумаях та пулмасть комсорг, хаҫатра вуласа, комсо
молецсен ҫӗнӗ пуҫарӑвӗ ҫинчен пӗлнӗ- Вара ӑна ҫине 
тӑрсах хамӑр хушӑра сарма пикенчӗ. Шӑматкун, урок- 
сем хыҫҫӑн, комсомолецсене пухрӗ те:

—I М алашне эпир милиционерсене пулӑшакансем — 
дружинниксем — пулӑпӑр,— пӗлтерчӗ вӑл.— Ыран паса- 
ра тухатпӑр, унти йӗркелӗхе ас тӑватпӑр.

Хӑй ҫавӑнтах пире хулсене ҫыхма хӗрлӗ хӑмач татӑ- 
кӗсем пачӗ.

Пасара тухсан, мӗн тумаллине часах куртӑмӑр. Ан 
вӑл, Элехван пичче, ӳсӗрскер, магазин умӗнче ҫынсемпе 
чӑркӑшса тӑрать. Милиционер пычӗ.

— Ҫав кирлӗ ӑна, милиционер тыттӑр та кайтӑр, ӗҫӗ 
те пӗтнӗ,— тет пирӗнтен пӗри.

— Элехван пичче милицире ҫывӑркаласа намӑсне кур- 
каланӑ-ха,— пӳлчӗ Микки юлташ сӑмахне.— Атьӑр-ха 
урӑхларах тӑвар.

Эпир Элехван личчене ҫавӑтрӑмӑр та килне ӑсатса 
хӑвартӑмӑр. Кӑмӑлӗ шутсӑрак ҫемҫелчӗ вара хӑйӗн, 
пире тав туса ҫитереймест.

Темиҫе кунтан эпир Миккипе ӑна урамра т&л пултӑ- 
мӑр. Пире чӗнсе илчӗ те ыйтрӗ:

—| Таньӑна ман пирки комсомола илмеҫҫӗ тени тӗрӗ- 
сех-и «вӑл?

— Эсир илтни чӑнах, Элехван пичче,— тавӑрса кала- 
рӗ М йкки.— Сирӗн хӑвӑр хӗрачуна хисеплесчӗ-

—■ Ну, эс ан вӗрент мана,— терӗ те ҫавӑнтах хӑпса 
кайрӗ.

Ним ӑнланмасӑр юлтӑмӑр: те ҫилленое кайрӗ, те 
ахаль ҫеҫ ҫавӑн пек хӑтланчӗ. Анчах тепӗр куннех Элех
ван пичче колхоза ӗҫе тухнӑ. Вӑл уя торф кӑларнӑ. Кай- 
ран та  вӑл ӗҫрен татӑлмарӗ. Элехван епле кунашкал 
хӑвӑрт улшӑннинчен колхозниксем те вара  шалтах тх.'- 
лӗнчӗҫ.

Таня парки комсомол организацине ырӑ хыпарсем 
ҫеҫ килсе тӑчӗҫ. Урӑх мӗн кирлӗ тата? Вӑхӑтра тӳрлен- 
ме шӗлни пьгсӑк пӗлтерӗшлӗ япала вӑл!

Кӗтнӗ вӑхӑт ҫитрӗ, ӗнтӗ Таня та комсомолкӑ.

ПИРЁН ЭВА

Микки ӗмӗчӗ хуллен пурнӑҫа кӗрсех пырать. Пирӗн 
класри ачасенчен халӗ камӑн кӑкӑрӗ ҫинче комсомол 
значокӗ ҫуталса тӑмасть? Пӗртен пӗр хӗрачан ҫеҫ — 
Эвӑн. Унчченхи пекех Эва мӑйӗнче виҫӗ кӗтеслӗ хӗрлӗ 
галстук. Анчах та Эва чунёпе те, ӗҫӗпе те тахҫанах ком
сомолка. Ун пирки пӑшӑрханма кирлӗ мар. Ҫулӗ ҫеҫ 
ҫиттӗр. Вара комсомол ретне тӑратех. Шкулти чи пул- 
таруллӑ санитаркӑ пулнӑшӑнах ӑна комсомолкӑ теес 
килет. Ҫавӑнпа та шкул аптакине ӑна шанса панӑ- Пӳр- 
нене кассан-тусан, Эвӑран меллӗрех никам та ҫыхса яма 
(пултараймӗ. Эх, мӗн каласси пур. Малтанхи пулӑшу 
пама пӗлесси питӗ кирлӗ ӗҫ. Малтанхи пулӑшу майне 
пӗлмен пиркиех пирӗн класри Ҫемук инкек курса ларнӑ. 
Каласа парам.

Пурте аванахчӗ. Коридорта кӗҫӗнниоене вӑйӑ вылят- 
тараттӑмӑр. Пысӑк переменӑ вӑхӑчӗ-ҫке. Чипер вылянӑ

ҫертех пирӗн класра хыттӑн йынашни илтӗнчӗ: кам-ши? 
Микки, Эва, эпӗ класа чупса кӗтӗмӗр. Аптечкӑ умӗнче 
Ҫемук йынӑшса, макӑрса ларать. Мӗн пулнӑ? Акӑ мӗн 
Пӗлтӗмӗр эпир: Ҫемук — класра дежурнӑй. Кӗленчере 
чернил пӗтнӗ. Чернил кӗленчине ил-ет те кухньӑна каять. 
Унта пысӑк хуранта шыв вӗрет. Курка илсе, вӗрекен 
шыва ӑсать. Мелсӗр тытнӑ пуль-и куркине? Шывӗ ура 
ҫине шӑлӑрах тӑкӑннӑ. Каялла класа уксахласа чупса 
пырать- Тӳсейменнипе пушмакёпе чӑлхине хывать. Вара 
ӳчӗ хӗрелсе, шурӑ хӑмпӑллӑн хӑпаланса тухнине курать. 
Ҫемук суранве мёнле сиплемеллине оӗлмен. Ыратнипе 
ним тума аптраса аптечкӑран йод илет те урине, пӗҫерт- 
нӗ вырӑна, сӗрет. Чухла ӗнтӗ, мӗнлерех ӑшаланнӑ унӑн 
ури. Юрать, Эва маттур, тавҫӑруллӑ хёрача. Самант 
марганцовкӑ ирӗлтернӗ шывпа Ҫемук суранне сӑтӑрса, 
вазелинпа сӗрсе, бинтпа майласа ҫыхрӗ. Кайран та, 
ытти куноенче, Ҫемук урине эмеллесех, бинтне улӑштар- 
сах ҫыхса тӑчӗ.

Тӗлӗнеҫҫӗ пирӗн Эвӑран ал-ури ҫыпӑҫуллӑ пулнинчен. 
Аҫтан ӑнкарать-ха вӑл медицина ӗҫне? Кунта сӑмахӗ те 
перре ҫеҫ: чӑн-чӑн пионер вӑл. Пионерӑн законӗ ҫавнаш- 
кал: нумай ырӑ ӗҫе пӗлме тӑрӑшмалла. Ахальтен мар 
вӑл каникулта чух — медпунктра. Врачсем, тӑрӑшнине 
кура, ӑна ӗҫ майне вӗреитеҫҫӗ.

Ҫапла пирӗн Эва. Ш анчӑк парать. Вӑл комсомола 
кӗрсен пирён клас  — комсомолецсен класӗ пулать.

Миккипе иксӗмӗр иухӑш латпӑр: Эва пирёнтен чи ҫам- 
рӑкки, хамӑр отрядри пионерсенчен чи кӗҫӗнни. Халь 
ӗнтӗ унӑн комсомола кӗме ҫул ҫитнӗ, асра юлтӑрччӗ ҫав 
кун. Класра пӗтӗм ачасемпе— комсомолецсемпе Эвӑн 
ҫуралнӑ кунне уявласа ирттересчӗ. Тӗрӗссипе илсен, ҫав 
кун эпир хамӑр ачалӑхпа сыв пуллашни пулать. Мӗншӗн 
тесен отрядпах ҫӗнӗ пусӑма, ҫӳллӗрех пусӑма куҫатпӑр.

Пирӗн шухӑшпа комсомолецсем килӗшрӗҫ. Эвӑн ҫу- 
ралнӑ кунӗ ҫитесси пёр эрне юлсан, пуҫланчӗ хӗрӳ ӗҫ. 
Асӑнса пурӑнма мён те пулин пама парне хатӗрлемелле.

Тата тутлӑ ҫимӗҫ мӗнрен пӗҫермелле-ха? Ку питӗ пы- 
сӑк ыйту. Халиччен кам хӑна пӑхса курнӑ? П аллах, ни
кам та. Хӗрачасем вӗри ҫатма ҫинчи пек ӑшталанаҫҫӗ, 
лӗтӗмпех хыпӑнса ӳкрӗҫ. Ас паракан кӗнеке шыраҫҫӗ, 
календарь листисене уҫа-уҫа хупаҫҫӗ. Ана-кӑна пӗҫерме 
сахӑр, ҫу, ҫӑнӑх, ҫӑмарта килтен илое килеҫҫӗ. Пӗр-икӗ 
кун пӗҫерчӗҫ. М ухтанаҫҫӗ хӑйсем, чӗлхӗрсене ҫӑтса ярӑр, 
теҫҫӗ. Хутран-ситрен пире кӑпӑш ка пиҫнӗ печени тутан- 
тарса  пӑхтараҫҫӗ. Ч ӑнах та питӗ тутлӑ.

Тӳсейми кӗткӗ кун ҫитрӗ. Ш ӑпах канм алли кун. Клас- 
ран партӑсене кӑлартӑмӑр- Темиҫе сӗтел юнашар лартса 
тухрӑ.мӑр. Вӗсем ҫине хаҫат витсен, апат-ҫимсҫ хучӗҫ. 
Мӗн кӑна ҫук-ши? Кукӑль, хуплу, торт, печени, тэтах  
тем те пёр. Хӑнана Кузьма Афанасьевич та килчё, учи- 
тельсем те кунтах. Унччен те пулмарё, Эва ячёпе салам- 
сем кишме тытӑнчӗҫ! Учительсем, юнашар класри ача
сем, шкул директоре салам лать. Комсомол райкоме 
Эвӑна обществӑна усӑллӑ ӗҫре хастар пулнӑшӑн, ҫурал- 
нӑ кун ячёпе салам ласа  Хисеп грамоти ярса панӑ. Эпир, 
Миккипе иксёмӗр, Эвӑна фанертан касса-тӗрлесе ӑста- 
ланӑ пит шӑлли ҫакмалли парнелерӗмӗр. Парнийё 
чаплах мар та, анчах эпир ӑна илемлӗ тӑвассишӗн 
нумайччен тӑрӑш са ӗҫлерӗмӗр.

Ч асах  вӑйӑ, ташӑ-кулӑ пуҫланч|ӗ. Кунашкал савӑнӑҫ- 
лӑ утренник пирӗн нихӑҫан та пулман!

Эвӑн комсомол билетне илме эпир райкомола пурте 
пӗрле кайрӑмӑр. Вӑл шӑп вёренӳ ҫулӗ вӗҫленнӗ, пире 
пуреӑмӑра та шкула — сак^ӑрмёш  класа вӗренме куҫар- 
нӑ кун пулчӗ. Килес ҫул пирӗн класа  камсомолецсен 
класӗ, тесе калӗҫ. Х ал2, кану кунӗсенче, хамӑр комсомол 
ятне ахальтенех илменнине ӗҫпе кӑтартса парӑпӑр. 
Пире каллех колхоз уйӗ кӗтет.

